
МОНГОЛ УЛСЫН ИХ ХУРЛЫН 
2020 ОНЫ НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 
12 ДУГААР САРЫН 10-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-24

	 2.
	Хуралдааны дэлгэрэнгүй тэмдэглэл: 
	25-72

	
	1. Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төсөл /Улсын Их Хурлын гишүүн Л.Энх-Амгалан, Ж.Ганбаатар нар 2019.12.02-ны өдөр өргөн мэдүүлсэн, анхны  хэлэлцүүлэг/
	25-72


Монгол Улсын Их Хурлын 2020 оны намрын ээлжит чуулганы
Төрийн байгуулалтын байнгын хорооны 12 дугаар сарын 10-ны өдөр
/Пүрэв гараг/-ийн хуралдааны товч тэмдэглэл
 

Төрийн байгуулалтын байнгын хорооны дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.

 

Хуралдаанд ирвэл зохих 18 гишүүнээс 17 гишүүн ирж, 94.4 хувийн ирцтэйгээр хуралдаан 20 цаг 17 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: У.Хүрэлсүх.
 
Нэг.Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төсөл /Улсын Их Хурлын гишүүн Л.Энх-Амгалан, Ж.Ганбаатар нар 2019.12.02-ны өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Ө.Шижир, Монгол Улсын Ерөнхийлөгчийн Байгаль орчин, хөдөө аж ахуйн хөгжлийн бодлогын зөвлөх Я.Санжмятав, Ерөнхийлөгчийн Тамгын газрын Хууль зүйн хэлтсийн дарга Д.Отгонбаяр, Сонгуулийн ерөнхий хорооны гишүүн бөгөөд дарга П.Дэлгэрнаран, Сонгуулийн ерөнхий хорооны гишүүн бөгөөд нарийн бичгийн дарга Д.Даваа-Очир, Сонгуулийн ерөнхий хорооны Ажлын албаны дарга Д.Баяндүүрэн, Хууль, эрх зүйн хэлтсийн дарга Д.Бат-Эрдэнэ, Улсын бүртгэлийн ерөнхий газрын дарга Д.Дэлгэрсайхан, Улсын бүртгэлийн ерөнхий газрын Иргэний улсын бүртгэлийн газрын дарга Т.Нармандах, Харилцаа холбооны зохицуулах хорооны Өргөн нэвтрүүлгийн зохицуулалтын газрын дарга А.Лувсан-Очир нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Хяналт шалгалт, үнэлгээний газрын Хяналт шалгалтын хэлтсийн зөвлөх О.Цолмон нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн Н.Энхболд танилцуулав. 

Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийг зүйл бүрээр хэлэлцэж, ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Л.Энх-Амгалан: 1.Улсын Их Хурлын гишүүн Н.Энхболд, А.Адъяасүрэн, С.Бямбацогт, Д.Тогтохсүрэн, Х.Нямбаатар нарын гаргасан, /цаашид “Ажлын хэсэг” гэх/ Төслийн 3 дугаар зүйлд доор дурдсан агуулгатай 3.1.11, 3.1.12 дахь заалт нэмэх:
“3.1.11.“эвсэл” гэж Монгол Улсын Үндсэн хуулийн Гучин нэгдүгээр зүйлийн 2 дахь хэсэгт заасны дагуу Ерөнхийлөгчийн сонгуульд хамтран оролцож байгаа Улсын Их Хуралд суудал бүхий намуудыг;

3.1.12.“цахим хуудас” гэж бүх төрлийн контентыг интернетийн домэйн нэр ашиглан хэрэглэгчид хүргэдэг программ хангамжийг.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ж.Сүхбаатар, Н.Энхболд, Ц.Мөнх-Оргил нар үг хэлэв.

Зөвшөөрсөн: 
11

Татгалзсан: 

  2

Бүгд:


13

84.6 хувийн саналаар дэмжигдлээ. 

2.Төслийн 3 дугаар зүйлийн 3.1.2 дахь заалтыг доор дурдсанаар өөрчлөн найруулах:

“3.1.2.“нэр дэвшигч” гэж тавин нас хүрсэн, сүүлийн таваас доошгүй жил эх орондоо байнга оршин суусан, Монгол Улсын Үндсэн хууль болон энэ хуульд заасны дагуу Монгол Улсын Ерөнхийлөгчид нэр дэвшин бүртгүүлж, нэр дэвшигчийн үнэмлэх авсан Монгол Улсын уугуул иргэнийг;” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ж.Батсуурь, Д.Тогтохсүрэн нар үг хэлэв. 

Зөвшөөрсөн: 
11

Татгалзсан: 

  2

Бүгд:


13

84.6 хувийн саналаар дэмжигдлээ. 

3.Төслийн 4 дүгээр зүйлд доор дурдсан агуулгатай 4.5.3 дахь заалт нэмэх:

“4.5.3.нэмэлт санал хураалт гэж энэ хуулийн 77 дугаар зүйлд заасны дагуу явагдах санал хураалтыг.” гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан: 

  4

Бүгд:


14

71.4 хувийн саналаар дэмжигдлээ. 

4.Төслийн 5 дугаар зүйлийн 5.7, 5.8 дахь хэсгийг доор дурдсанаар өөрчлөн найруулж, холбогдох хэсгийн дугаарыг өөрчлөх:

“5.6.Иргэний сонгох, сонгогдох эрхийг хууль бусаар хязгаарлах, сонгогчоос саналаа чөлөөтэй илэрхийлэхэд хөндлөнгөөс нөлөөлөх, саад учруулахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
12

Татгалзсан: 

  2

Бүгд:


14

85.7 хувийн саналаар дэмжигдлээ. 

5.Төслийн 9 дүгээр зүйлийн 9.1.3 дахь заалтын “хангамж,” гэсний дараа “сонгогч санал өгснийг тэмдэглэх хэрэгсэл” гэж нэмэх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ж.Сүхбаатар, Н.Энхболд нар үг хэлж, Сонгуулийн ерөнхий хорооны гишүүн бөгөөд дарга П.Дэлгэрнаран тайлбар хийв.
Зөвшөөрсөн: 
  9
Татгалзсан: 

  4

Бүгд:


13
69.2 хувийн саналаар дэмжигдлээ. 

6.Төслийн 11 дүгээр зүйлийн 11.3 дахь хэсгийн “аймгийн төвд 3000-аас дээшгүй, нийслэлийн дүүрэгт 4000-аас” гэснийг “аймаг, нийслэлд 3000-аас” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
12

Татгалзсан: 

  1

Бүгд:


13

92.3 хувийн саналаар дэмжигдлээ. 

7.Төслийн 12 дугаар зүйлийн 12.3 дахь хэсгийг доор дурдсанаар өөрчлөн найруулах:

“12.3.Аймаг, нийслэл, сум, дүүргийн сонгуулийн хороодын даргаар тухайн шатны Засаг даргын Тамгын газрын дарга, эсхүл Тамгын газрын даргын үүрэг гүйцэтгэгчийг томилно. Сонгуулийн хороонд сургалтад хамрагдаж, гэрчилгээ авсан төрийн захиргааны болон төрийн үйлчилгээний албан хаагчийг нээлттэй бүртгэсний үндсэн дээр томилон ажиллуулна.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ж.Сүхбаатар үг хэлэв.

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

8.Төслийн 14 дүгээр зүйлийн 14.1 дэх хэсэгт “Аймаг, нийслэлийн сонгуулийн хорооны бүрэлдэхүүнд тухайн шатны цагдаагийн болон улсын бүртгэлийн асуудал эрхэлсэн байгууллагын төлөөлөл орсон байна.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

9.Төслийн 15 дугаар зүйлийн 15.1 дэх хэсгийг доор дурдсанаар өөрчлөн найруулах:

 “15.1.Аймаг, нийслэлийн сонгуулийн хороо нь санал авах өдрөөс 60-аас доошгүй хоногийн өмнө энэ хуулийн 12.3-т заасны дагуу сум, дүүргийн сонгуулийн хороог дарга, нарийн бичгийн дарга болон гурав эсхүл таван гишүүний бүрэлдэхүүнтэй байгуулж, харьяалах нутаг дэвсгэрийнхээ хэмжээнд нийтэд мэдээлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

10.Төслийн 17 дугаар зүйлийн 17.1 дэх хэсгийг доор дурдсанаар өөрчлөн найруулах:

“17.1.Сум, дүүргийн сонгуулийн хороо санал авах өдрөөс 30-аас доошгүй хоногийн өмнө энэ хуулийн 12.3-т заасны дагуу хэсгийн хороог дарга болон зургаа эсхүл найман гишүүний бүрэлдэхүүнтэй байгуулж, харьяалах нутаг дэвсгэрийн хэмжээнд нийтэд мэдээлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

11.Төслийн 19 дүгээр зүйлийн 19.5 дахь хэсгийн “жагсаалтаас өөрт нь холбогдох” гэснийг “жагсаалт дахь өөрийн болон өөрийн байнга оршин суугаа хаягийн бүртгэлд бүртгэгдсэн нийт сонгогчдын” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

12.Төслийн 19 дүгээр зүйлийн 19.6 дахь хэсгийг доор дурдсанаар өөрчлөн найруулах:
“Доор дурдсан байгууллага дараах иргэний эцэг /эх/-ийн нэр, өөрийн нэр, регистрийн дугаар, төрсөн он, сар, өдөр, хүйс болон бусад шаардлагатай мэдээллийг улсын бүртгэлийн асуудал эрхэлсэн төрийн захиргааны байгууллагад ээлжит сонгуулийн жилийн 5 дугаар сарын 01-ний өдрөөс өмнө цаасан болон цахим хэлбэрээр хүргүүлнэ:” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

13.Төслийн 19 дүгээр зүйлийн 19.6.2 дахь заалтын “болон зөрчлийн хэрэгт холбогдуулан баривчлагдсан” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

14.Төслийн 19 дүгээр зүйлийн 19.6.7 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

15.Төслийн 19 дүгээр зүйлийн 19.10 дахь хэсгийн “Тамгын газрын байранд” гэсний дараа “итгэмжлэгдсэн ажилтныг ажиллуулж” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

16.Төслийн 19 дүгээр зүйлд доор дурдсан агуулгатай 19.15 дахь хэсэг нэмж, дугаар өөрчлөх: 
“19.15.Улсын бүртгэлийн асуудал эрхэлсэн төрийн захиргааны байгууллага сонгуульд оролцохоор бүртгүүлсэн нам, эвслийг төлөөлөх эрх бүхий этгээдийн хүсэлтийн дагуу сонгогчдын эцэг /эх/-ийн болон өөрийн нэр, регистрийн дугаар, байнга оршин суугаа газрын хаяг бүхий энэ хуулийн 19.9-т заасан сонгогчдын нэрийн жагсаалтыг сонгуулийн хэсэг тус бүрээр санал авах өдрөөс 10-аас доошгүй хоногийн өмнө цахим хэлбэрээр нэг удаа олгоно.” гэсэн саналыг дэмжье гэсэн санал хураалт явуулъя. 

Дээрх саналын томьёололтой холбогдуулан Улсын Их Хурлын гишүүн Б.Пүрэвдорж, Н.Энхболд, Улсын бүртгэлийн ерөнхий газрын дарга Д.Дэлгэрсайхан нар үг хэлэв. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

17.Төслийн 19 дүгээр зүйлийн 19.16 дахь хэсгийн “журмыг энэ хуульд нийцүүлэн баталж мөрдүүлнэ” гэснийг “журам болон маягт, загварыг Сонгуулийн ерөнхий хороотой хамтран батална” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

18.Төслийн 19 дүгээр зүйлд доор дурдсан агуулгатай 19.20, 19.21 дэх хэсэг нэмэх:

“19.20.Улсын бүртгэлийн асуудал эрхэлсэн төрийн захиргааны байгууллага энэ хуулийн 19.1-д заасан үйл ажиллагааны талаарх мэдээллийг энэ хуулийн 19.4, 19.9, 20.5, 23.2-т заасан хугацаанд Сонгуулийн ерөнхий хороонд хүргүүлнэ.

19.21.Энэ хуульд заасны дагуу Сонгуулийн ерөнхий хороонд бүртгүүлсэн нам, эвсэл, төрийн бус байгууллагын төлөөлөл сонгогчдын нэрийн жагсаалт үйлдэх, давхардлыг арилгах, нягтлан шалгах, хүргүүлэх үйл ажиллагаатай танилцаж болно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Н.Энхболд үг хэлэв. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

19.Төслийн 20 дугаар зүйлийн 20.4 дэх хэсгийн “байгууллагын” гэснийг “байгууллагаас Сонгуулийн ерөнхий хороотой хамтран” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

20.Төслийн 20 дугаар зүйлийн 20.10 дахь хэсгийг доор дурдсанаар өөрчлөн найруулах:

“20.10.Улсын бүртгэлийн асуудал эрхэлсэн төрийн захиргааны байгууллага нягтлан шалгасан гадаад улсад байгаа сонгогчдын нэрийн жагсаалтыг Төв комисст цахим хэлбэрээр буцаан илгээнэ. Төв комисс сонгогчдын нэрийн жагсаалтыг цахим хэлбэрээр салбар комисст даруй хүргүүлэх бөгөөд уг жагсаалтыг салбар комисс гадаад улсад санал авах өдрөөс таваас доошгүй хоногийн өмнө өөрийн байранд ил тавих, цахим хуудаст байршуулан сонгогчдод өөрт холбогдох мэдээлэлтэй чөлөөтэй танилцах бололцоогоор хангана.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

21.Төслийн 23 дугаар зүйлийн 23.1 дэх хэсгийг доор дурдсанаар өөрчлөн найруулах:

“23.1.Сонгогч сонгогчдын нэрийн жагсаалт дахь өөрийн болон өөрийн байнга оршин суугаа хаягийн бүртгэлд бүртгэгдсэн нийт сонгогчдын мэдээлэлтэй танилцах эрхтэй бөгөөд сонгогчдын нэрийн жагсаалтад бүртгэгдээгүй, эсхүл буруу бүртгэгдсэн асуудлаар өөрийн болон өөрийн гэр бүлийн гишүүний нэрийн өмнөөс гомдлоо итгэмжлэгдсэн ажилтан, эсхүл улсын бүртгэлийн холбогдох байгууллагад санал авах өдрөөс 14-өөс доошгүй хоногийн өмнө бичгээр гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн: 
11

Татгалзсан: 

  0

Бүгд:


11

100 хувийн саналаар дэмжигдлээ. 

22.Төслийн 24 дүгээр зүйлийг доор дурдсанаар өөрчлөн найруулж 24, 25 дугаар зүйл болгож, төслийн холбогдох зүйл, хэсэг, заалт, эшлэлийн дугаарыг өөрчлөх:

“24 дүгээр зүйл.Сонгогч шилжих

24.1.Сонгогч шилжих бол энэ тухай хүсэлтээ холбогдох баримтын хамт санал авах өдрөөс 14-өөс доошгүй хоногийн өмнө харьяа хэсгийн хороонд ажиллах иргэний бүртгэлийн итгэмжлэгдсэн ажилтан, эсхүл улсын бүртгэлийн холбогдох байгууллагад биечлэн гаргана.

24.2.Сонгуулийн байгууллагын ажилтан, итгэмжлэгдсэн ажилтан, мэдээллийн технологийн багийн гишүүн, даамал, санал авах байр болон сонгуулийн үйл ажиллагааны аюулгүй байдлыг хангахаар ажиллаж байгаа цагдаагийн албан хаагчийн сонгогчийн шилжилтийг хийх, бүртгэхдээ тухайн байгууллагынх нь албан бичиг, хүсэлтэд үндэслэн санал авах өдрөөс 14-өөс доошгүй хоногийн өмнө шийдвэрлэнэ.

24.3.Нэр дэвшигч болон энэ хуулийн 31.5-д заасан ерөнхий менежер, менежер, шадар туслагч сонгуулийн нэг хэсгээс нөгөө хэсэгт шилжих бол санал авах өдрөөс 14-өөс доошгүй хоногийн өмнө сонгогчийн шилжилтийг хийлгэж болно.

24.4.Сонгогч санал авах өдрөөс 14-өөс доошгүй хоногийн өмнө сонгогчийн шилжилтийг бүртгүүлнэ.

24.5.Сонгогч шилжсэн бол сонгогчдын нэрийн жагсаалт дахь тухайн сонгогчийн нэрийн ард “Шилжив” гэсэн тэмдэглэгээг хийнэ. 

25 дугаар зүйл.Иргэний шилжилт хөдөлгөөнийг зогсоох, сэргээх

25.1.Иргэний шилжилт хөдөлгөөнийг санал авах өдрөөс 60 хоногийн өмнө зогсоож, энэ хуулийн 71.2-т заасны дагуу сонгуулийн дүнг нийтэд мэдээлсний дараах өдрөөс сэргээнэ.

25.2.Энэ хуулийн 24.1-д заасан иргэний шилжилт хөдөлгөөнийг зогсоох, сэргээх тухай шийдвэрийг улсын бүртгэлийн асуудал хариуцсан төрийн захиргааны байгууллагын дарга гаргана.

25.3.Иргэний шилжилт хөдөлгөөнийг зогсоох, сэргээх зохицуулалт нь ээлжит, ээлжит бус, дахин сонгуульд нэгэн адил хамаарна.” гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

23.Төслийн 25 дугаар зүйлийн 25.5 дахь хэсгийн “Эрүүгийн хариуцлага хүлээж байгаа хүн нэр дэвшихийг хориглоно.” гэснийг “Гэмт хэрэг үйлдэж шүүхийн хүчин төгөлдөр шийтгэх тогтоолоор гэм буруутай нь тогтоогдсон хүн нэр дэвшихийг хориглоно.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

24.Төслийн 25 дугаар зүйлийн 25.1 дэх хэсгийн “55” гэснийг “40” гэж, мөн хэсгийн “тав” гэснийг “гурав” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 

Л.Энх-Амгалан: Дээрх санал дэмжигдсэн учраас Төслийн 27 дугаар зүйлийн 27.2 дахь хэсгийн “10” гэснийг “3” гэж, мөн зүйлийн 27.6 дахь хэсгийн “тав” гэснийг “гурав” гэж, мөн зүйлийн 27.7 дахь хэсгийн “31-ээс” гэснийг “16-аас” гэж, мөн зүйлийн 27.10 дахь хэсгийн “30” гэснийг “16” гэж, 28 дугаар зүйлийн 28.2 дахь хэсгийн “33-аас” гэснийг “30-аас” гэж, 29 дүгээр зүйлийн 29.1 дэх хэсгийн “33-аас” гэснийг “30-аас” гэж, 32 дугаар зүйлийн 32.5 дахь хэсгийн “50-аас” гэснийг “37-оос” гэж, мөн зүйлийн 32.6 дахь хэсгийн “40-өөс” гэснийг “34-өөс” гэж, мөн зүйлийн 32.7 дахь хэсгийн “31” гэснийг “16” гэж өөрчлөнө гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

25.Төслийн 26 дугаар зүйлийн 26.3 дахь хэсгийг доор дурдсанаар өөрчлөн найруулах:

“26.3.Хамтарч нэр дэвшүүлэх тухай нам тус бүрийн төлөөллийн төв байгууллагын хуралдаанаас гарах шийдвэрт тухайн намын дарга гарын үсэг зурснаар уг асуудлыг шийдвэрлэсэнд тооцох бөгөөд намууд хамтын ажиллагааны гэрээ байгуулж дараах зүйлийг тусгана:

26.3.1.талуудын нийтлэг болон харилцан хүлээх эрх үүрэг; 

26.3.2.хамтарсан намын сонгуулийн үйл ажиллагааг удирдах бүрэлдэхүүнд орсон иргэний эцэг /эх/-ийн болон өөрийн нэр, ажил, албан тушаал;

26.3.3.хамтарсан намыг төлөөлөх албан тушаалтны эцэг /эх/-ийн болон өөрийн нэр;

26.3.4.харилцан тохиролцсон бусад асуудал.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

26.Төслийн 28 дугаар зүйлийн 28.1.7 дахь заалтын “бусдын нэр төр, алдар хүндийг гутаан доромжилсон худал мэдээллийг нийтэд дэлгэсэн, ийм агуулга бүхий мэдээллийг хэвлэмэл материалын хэлбэрээр эсхүл мэдээллийн хэрэгсэл, цахим орчин дахь олон нийтийн сүлжээгээр” гэснийг “хүний нэр төр, алдар хүнд, хуулийн этгээдийн ажил хэргийн нэр хүнд, эсхүл сонгуульд оролцогч улс төрийн нам, эвсэл, нэр дэвшигчийн нэр хүндэд халдсан илт худал мэдээлэл” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

27.Төслийн 30 дугаар зүйлийн 30.3 дахь хэсгийг доор дурдсанаар өөрчлөн найруулах:

“30.3.Гэмт хэрэг болон зөрчил үйлдэж байх үед нь, эсхүл гэмт хэргийн болон зөрчлийн газарт нотлох баримттай нь баривчилсанаас бусад тохиолдолд нэр дэвшигчийг бүртгэсэн Сонгуулийн ерөнхий хорооны зөвшөөрөлгүйгээр эрүүгийн хэрэг хянан шийдвэрлэх болон зөрчил шалган шийдвэрлэх дараах ажиллагаа явуулахыг хориглоно:” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Н.Энхболд үг хэлэв.

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 


28.Төслийн 31 дүгээр зүйлийн 31.5 дахь хэсгийг доор дурдсанаар өөрчлөн найруулах:

“31.5.Нэр дэвшигч өөрийн итгэмжлэл олгосон нэг ерөнхий менежер, аймаг, нийслэл, сум, дүүрэг тус бүрд нэг менежер, хороо, баг тус бүрд нэг шадар туслагч, 200 сонгогч тутамд нэг ухуулагчтай байж болно. Сонгогчийн тооноос хамаарч аймаг, дүүргийн хэмжээнд 200 хүртэлх сонгогчийг хариуцсан нэг ухуулагч ажиллаж болно.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Мөнх-Оргил, С.Бямбацогт, Н.Энхболд нар үг хэлэв.

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 


29.Төслийн 31 дүгээр зүйлийн 31.7 дахь хэсгийг доор дурдсанаар өөрчлөн найруулах:

“31.7.Нэр дэвшигчийн ерөнхий менежерийн үнэмлэхийг Сонгуулийн ерөнхий хороо, менежер, шадар туслагч, ухуулагчийн үнэмлэхийг тухайн аймаг, нийслэл, сум, дүүргийн сонгуулийн хороо олгоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

30.Төслийн 32 дугаар зүйлийн 32.6 дахь хэсгийн “гаргаж, Сонгуулийн ерөнхий хороонд ирүүлнэ.” гэснийг “гаргах бөгөөд нэр дэвшигчийн мөрийн хөтөлбөр энэ хуульд заасан шаардлагад нийцээгүй тохиолдолд нэг удаа засах боломжийг олгосны үндсэн дээр дүгнэлтээ эцэслэн гаргаж Сонгуулийн ерөнхий хороонд хүргүүлнэ.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

31.Төслийн 33 дугаар зүйлд доор дурдсан агуулгатай 33.2.8 дахь заалт нэмэх:

“33.2.8.өдөр тутмын болон бусад сонин сэтгүүлд сонгуулийн сурталчилгааны материал нийтлүүлэх.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

32.Төслийн 35 дугаар зүйлд доор дурдсан агуулгатай 35.11 дэх хэсэг нэмэх:
“35.11.Энэ хуулийн 33.2.8-д заасан сонин, сэтгүүл нь сүүлийн 12 сарын турш тогтмол гарсан байх бөгөөд түүнд нийтлүүлэх сурталчилгааны төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн үнийн дунджаас хэтрэхгүй байна.” гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ. 


33.Төслийн 36 дугаар зүйлийн 36.3 дахь хэсгийг доор дурдсанаар өөрчлөн найруулах:

“36.3.Зурагт самбар, дэлгэцийг зөвхөн нийтийн эзэмшлийн газар буюу гудамж, талбайд сурталчилгааны хугацаанд түр хугацаагаар үнэ төлбөргүйгээр байрлуулах бөгөөд зурагт самбар байрлуулах гудамж, талбай, олон нийтийн газрын байршлыг санал авах өдрөөс 60-аас доошгүй хоногийн өмнө тухайн сум, дүүргийн иргэдийн Төлөөлөгчдийн Хурлын Тэргүүлэгчид тогтоож, нийтэд мэдээлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

34.Төслийн 39 дүгээр зүйлд доор дурдсан агуулгатай 39.3 дахь хэсэг нэмэх:
“39.3.Ухуулах байрын хаяг нь энэ хуульд заасан сонгуулийн сурталчилгааны зурагт самбар, дэлгэцэд хамаарахгүй бөгөөд түүнийг байрлуулахдаа замын тэмдэг, тэмдэглэгээ, гэрлэн дохио, хөдөлгөөн зохицуулах бусад хэрэгслийг халхлах, бусдын эд хөрөнгө, явган зорчигчдод аюул учруулж болзошгүй байдлаар байрлуулах, замын хөдөлгөөнд саад учруулахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

35.Төслийн 40 дүгээр зүйлийн 40.8 дахь хэсгийг доор дурдсанаар өөрчлөн найруулах:
“40.8.Сонгуулийн сурталчилгааны нэвтрүүлгийн төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, нэвтрүүлгийн төлбөрийн дундаж хэмжээнээс хэтрэхгүй байна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 

36.Төслийн 40 дүгээр зүйлийн 40.11 дэх хэсгийг доор дурдсанаар өөрчлөн найруулах:
“40.11.Радио, телевизийн тусгай зөвшөөрөл эзэмшигч болон түүний компанийн нэгдэл нь хэд хэдэн радио, телевизийн тусгай зөвшөөрөл эзэмшдэг бол тэдгээрийн нэг радио, телевизээр сонгуулийн сурталчилгаа нэвтрүүлж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  7

Татгалзсан: 

  4

Бүгд:


11

63.6 хувийн саналаар дэмжигдлээ. 

37.Төслийн 40 дүгээр зүйлийн 40.20 дахь хэсгийн “Сонгуулийн ерөнхий хороо, Харилцаа холбооны зохицуулах хороо хамтран энэ хуульд нийцүүлэн батална” гэснийг “Харилцаа холбооны зохицуулах хорооны саналыг үндэслэн энэ хуульд нийцүүлэн Сонгуулийн ерөнхий хороо батална.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

38.Төслийн 40 дүгээр зүйлд доор дурдсан агуулгатай 40.27, 40.28 дахь хэсэг нэмж, холбогдох дугаарыг өөрчлөх:

“40.27.Нам, эвсэл, нэр дэвшигчийн зүгээс бэлтгэсэн сонгуулийн сурталчилгаа нь хөгжлийн бэрхшээлтэй хүний мэдээлэл авах эрхийг хангах зорилгоор хадмал тайлбар, эсхүл дохионы хэлний орчуулгатай байна.

40.28.Радио, телевизийн мэдээллийн хөтөлбөр, сургалтын болон хүүхдэд зориулсан нэвтрүүлэг дундуур сонгуулийн сурталчилгааны нэвтрүүлэг нэвтрүүлэхгүй.” гэсэн саналыг дэмжье гэсэн санал хураалт явуулъя. 
Зөвшөөрсөн: 
  8
Татгалзсан: 

  4
Бүгд:


12
66.7 хувийн саналаар дэмжигдлээ. 

39.Төслийн 41 дүгээр зүйлийн 41.7 дахь хэсгийн “зөрчсөн аливаа этгээдийг олж тогтоох боломжгүй бол цагдаагийн байгууллагын дүгнэлтийг” гэснийг “зөрчсөн талаарх гомдлын дагуу Харилцаа холбооны зохицуулах хороо тухайн зөрчил гаргасан этгээдийг олж тогтоох боломжгүй бол цагдаагийн байгууллагын саналыг” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн: 
  8

Татгалзсан: 

  4

Бүгд:


12

66.7 хувийн саналаар дэмжигдлээ. 

40.Төслийн 41 дүгээр зүйлийн 41.9 дэх хэсгийн “зохицуулах хороо хамтран баталж, мөрдүүлнэ.” гэснийг “зохицуулах хорооны саналыг үндэслэн Сонгуулийн ерөнхий хороо баталж, мөрдүүлнэ.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  7

Татгалзсан: 

  4

Бүгд:


11

63.6 хувийн саналаар дэмжигдлээ. 

41.Төслийн 41 дүгээр зүйлд доор дурдсан агуулгатай 41.11, 41.12 дахь хэсэг нэмэх:

“41.11.Харилцаа холбооны зохицуулах хороо нь Сонгуулийн ерөнхий хорооны шийдвэрийг үндэслэн цахим орчин дахь олон нийтийн сүлжээний хандалтыг хязгаарлах, тархалтыг бууруулах технологийн арга хэмжээг сонгуулийн сурталчилгаа дууссан өдрөөс санал авах өдрийн дараах өдөр хүртэл авч болно.

41.12.Энэ хуулийн 41.1.3-т заасан цахим хуудас ашиглан сонгуулийн сурталчилгаа явуулах төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” гэсэн саналыг дэмжье гэсэн санал хураалт явуулъя. 
Зөвшөөрсөн: 
  8

Татгалзсан: 

  3

Бүгд:


11

72.7 хувийн саналаар дэмжигдлээ. 

42.Төслийн 42 дугаар зүйлийн 42.1.2 дахь заалтыг доор дурдсанаар өөрчлөн найруулж, дугаарыг өөрчлөх:
“42.1.2.хурал, цуглаан, биеийн тамирын уралдаан, тэмцээн, баяр наадам, урлагийн тоглолтын үеэр сонгогчдын саналыг татах зорилго, агуулгатай сурталчилгаа явуулах;

42.1.3.хүлээн авалт, дайллага, цайллага, төлбөрт таавар, бооцоот, мөрийтэй тоглоом зохион байгуулах, ивээн тэтгэх;” гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

43.Төслийн 42 дугаар зүйлийн 42.8 дахь хэсгийг доор дурдсанаар өөрчлөн найруулах:
“42.8.Нэр дэвшигч нь сонгуулийн сурталчилгаа эхэлсэн өдрөөс хойш санал авах ажиллагаа дуустал сонгуулийн сурталчилгааны бус радио, телевизийн нэвтрүүлэг, хөтөлбөр, ярилцлагад орохыг хориглоно. Түүнчлэн сонгуулийн сурталчилгаа эхлэхээс өмнө хийгдсэн нэр дэвшигч оролцсон аливаа нэвтрүүлэг, хөтөлбөр, дуу, дүрс бичлэг, ярилцлагыг радио, телевизээр нэвтрүүлэх, нийтлэхийг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ. 

44.Төслийн 42 дугаар зүйлийн 42.14 дэх хэсгийн “үйл ажиллагааг нь зогсоох тухай дүгнэлтийг зөвшөөрөл олгосон байгууллагад нь хүргүүлэх арга хэмжээг авч болно.” гэснийг “олон суваг дамжуулах үйлчилгээ эрхлэгчийн сүлжээгээр дамжих эрхийг хязгаарлах тухай дүгнэлтийг зөвшөөрөл олгосон байгууллагад нь хүргүүлэх арга хэмжээ авч болно.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  7

Татгалзсан: 

  3

Бүгд:


10

70.0 хувийн саналаар дэмжигдлээ.

45.Төслийн 42 дугаар зүйлд доор дурдсан агуулгатай 42.15 дахь хэсэг нэмэх: 
“42.15.Харилцаа холбооны зохицуулах хороо нь энэ хуулийн 42.14-т заасан дүгнэлтийг үндэслэн тухайн телевизийн олон суваг дамжуулах үйлчилгээ эрхлэгчийн сүлжээгээр дамжих эрхийг дүгнэлтэд дурдсан хугацаагаар хязгаарлах арга хэмжээ авна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  1

Бүгд:


10

90.0 хувийн саналаар дэмжигдлээ.

46.Төслийн 50 дугаар зүйлийн 50.3 дахь хэсгийн “үүрэгтэй” гэсний дараа “бөгөөд энэ үүргээ зохих ёсоор биелүүлээгүйгээс үүсэх хариуцлагыг хандивлагч өөрөө хүлээнэ” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ.

47.Төслийн 51 дүгээр зүйлийн 51.1 дэх хэсгийг доор дурдсанаар өөрчлөн найруулах:
“51.1.Сонгуулийн зардлын тайланд энэ хуулийн 45.1-д заасан дансны орлого, зарлагын мэдээллийг бүрэн тусгах бөгөөд энэ хуулийн 45.2-т заасан дансны зардлын тайланг нэгтгэнэ.” гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ.

48.Төслийн 52 дугаар зүйлийн 52.3, 52.4 дэх хэсгийг тус тус хасах гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ.

49.Төслийн 52 дугаар зүйлд доор дурдсан агуулгатай 52.6 дахь хэсэг нэмэх:
“52.6.Энэ хуульд заасан хугацаанд сонгуулийн зардлын тайлангаа ирүүлээгүй намыг дараагийн сонгуульд бүртгэхгүй.” гэсэн саналыг дэмжье гэсэн санал хураалт явуулъя. 
Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ.


Төслийн 53 дугаар зүйл дээр Улсын Их Хурлын гишүүн Б.Пүрэвдорж санал хэлэв. 

50.Төслийн 54 дүгээр зүйлийн 54.1 дэх хэсгийн “тоо, загварыг” гэсний дараа “энэ хуульд заасан шаардлагад нийцүүлэн баталж, үнэт цаас хэвлэх тусгай зөвшөөрөлтэй, тагнуулын байгууллагаас олгосон аюулгүй байдлын гэрчилгээ бүхий хуулийн этгээдээр” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн: 
  8

Татгалзсан: 

  3

Бүгд:


11

72.7 хувийн саналаар дэмжигдлээ. 


51.Төслийн 55 дүгээр зүйлд доор дурдсан агуулгатай 55.12, 55.13 дахь хэсэг нэмэх:
“55.12.Энэ хуулийн 55.11-д заасан хяналтын камерыг санал авах байранд сонгогчийг бүртгэх болон санал өгөх орчинд явагдаж байгаа үйл ажиллагааг баримтжуулах боломжит байршилд байрлуулах бөгөөд камер нь дуу болон дүрс бичлэгийн хувьд шаардлага хангасан байна.

55.13.Санал авах байранд байрлуулах хяналтын камерт тавигдах шаардлага, түүнийг байрлуулах, ашиглах болон бичлэгийг хадгалах, хамгаалах, устгах журмыг цагдаагийн төв байгууллага Сонгуулийн ерөнхий хороотой хамтарч батална.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Н.Энхболд, Ж.Батсуурь нар үг хэлэв.
Зөвшөөрсөн: 
  8

Татгалзсан: 

  3

Бүгд:


11

72.7 хувийн саналаар дэмжигдлээ.

52.Төслийн 57 дугаар зүйлийн 57.6.2 дахь хэсгийг хасах гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Б.Пүрэвдорж, Н.Энхболд нар үг хэлэв.
Зөвшөөрсөн: 
  8
Татгалзсан: 

  4

Бүгд:


12

66.7 хувийн саналаар дэмжигдлээ.

53.Төслийн 59 дүгээр зүйлийн 59.6 дахь хэсгийн “хувилбартай тулган үзэж,” гэснийг “сантай тулган таниулж, энэ хуулийн 61.5-д заасан тэмдэглэгээ хийгдсэн эсэхийг нягтлан шалгасны үндсэн дээр” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн: 
10

Татгалзсан: 

  2

Бүгд:


12

83.3 хувийн саналаар дэмжигдлээ.
54.Төслийн 59 дүгээр зүйлийн 59.7 дахь хэсэгт “Энэ тохиолдолд иргэний бүртгэлийн итгэмжлэгдсэн ажилтан сонгогчийн тухайн цаг үеийн гэрэл зургийг авч овог, нэр, регистрийн дугаар болон бүртгэлийн хуудас олгосон цаг, минутыг тэмдэглэсэн цаасан архив үүсгэж хадгална.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя. 

Дээр саналтай холбогдуулан Улсын бүртгэлийн ерөнхий газрын дарга Д.Дэлгэрсайхан тайлбар хийв.
Зөвшөөрсөн: 
10

Татгалзсан: 

  2

Бүгд:


12

83.3 хувийн саналаар дэмжигдлээ.
55.Төслийн 59 дүгээр зүйлийн 59.8 дахь хэсгийг доор дурдсанаар өөрчлөн найруулах:
“59.8.Гарын хурууны хээгээр нь сонгогчийг таних боломжгүй бол сонгогчийн иргэний үнэмлэхийн мэдээллийг сонгогчдын нэрийн жагсаалттай тулган шалгаж сонгогчийн бүртгэлийн хуудас олгох бөгөөд ингэхдээ энэ хуулийн 59.7-д заасны дагуу цахим болон цаасан архивыг үүсгэж хадгална.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Н.Энхболд үг хэлж, Улсын бүртгэлийн ерөнхий газрын дарга Д.Дэлгэрсайхан тайлбар хийв. 
Зөвшөөрсөн: 
  8
Татгалзсан: 

  4

Бүгд:


12

66.7 хувийн саналаар дэмжигдлээ.

56.Төслийн 61 дүгээр зүйлийн 61.3 дахь хэсэгт “Хэсгийн хорооны дарга, гишүүд болон холбогдох бусад этгээд сонгогчийн саналын нууцлалыг алдагдуулахыг хориглоно.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя. 
Зөвшөөрсөн: 
  7

Татгалзсан: 

  5

Бүгд:


12

58.3 хувийн саналаар дэмжигдлээ.

57.Төслийн 61 дүгээр зүйлийн 61.5 дахь хэсгийн “санал авах байраас гарна.” гэснийг “тухайн сонгогч саналаа өгснийг илэрхийлэх тэмдэглэгээг Сонгуулийн ерөнхий хорооноос баталсан зааврын дагуу хийнэ.” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
10

Татгалзсан: 

  2

Бүгд:


12

83.3 хувийн саналаар дэмжигдлээ.

58.Төслийн 61 дүгээр зүйлд доор дурдсан агуулгатай 61.17 дахь хэсэг нэмэх:
“61.17.Сонгуулийн ерөнхий хороо энэ хуулийн 61.5-д заасан зааврыг батлахдаа хөгжлийн бэрхшээлтэй сонгогч саналаа өгснийг илэрхийлэх тэмдэглэгээг тусгасан байна.” гэсэн саналыг дэмжье гэсэн санал хураалт явуулъя.
Зөвшөөрсөн: 
  9

Татгалзсан: 

  3
Бүгд:


12

75.0 хувийн саналаар дэмжигдлээ.
59.Төслийн 62 дугаар зүйлийн 62.1 дэх хэсгийн “эрхтэй” гэсний дараа “бөгөөд энэ эрхийг хууль бусаар хязгаарлахыг хориглоно.” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан: 

  2

Бүгд:


13

84.6 хувийн саналаар дэмжигдлээ.

60.Төслийн 62 дугаар зүйлийн 62.12 дахь хэсгийн “хангана.” гэснийг “хангах бөгөөд санал авах байранд нэр дэвшигч бүрийн нэгээс доошгүй ажиглагч байна.” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
  9

Татгалзсан: 

  3

Бүгд:


12

75.0 хувийн саналаар дэмжигдлээ.

61.Төслийн 63 дугаар зүйлд доор дурдсан агуулгатай 63.5 дахь хэсэг нэмэх:
“63.5.Сонгогчийг санал өгсний дараа санал авах байранд болон санал авах байрны гадаа сонгогчийн өгсөн саналын талаар асуухыг хориглоно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Мөнх-Оргил үг хэлэв. 
Зөвшөөрсөн: 
  6

Татгалзсан: 

  6

Бүгд:


12

50.0 хувийн саналаар дэмжигдсэнгүй.
62.Төслийн 64 дүгээр зүйлийн 64.2.2 дахь заалтыг доор дурдсанаар өөрчлөн найруулах:
“64.2.2.санал авах, дүн гаргах, хяналтын тооллогын үйл ажиллагааг бүрэн ажиглах;” гэсэн саналыг дэмжье гэсэн санал хураалт явуулъя.
Зөвшөөрсөн: 
10

Татгалзсан: 

  2

Бүгд:


12

83.3 хувийн саналаар дэмжигдлээ.
63.Төслийн 64 дүгээр зүйлийн 64.2.4 дэх заалтыг доор дурдсанаар өөрчлөн найруулах:
“64.2.4.санал авах, дүн гаргах, хяналтын тооллого хийх явцад зөрчил гарсан гэж үзвэл хэсгийн хороонд мэдэгдэж тайлбар авах, баримтжуулах;” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан: 

  1

Бүгд:


12

91.7 хувийн саналаар дэмжигдлээ.

64.Төслийн 64 дүгээр зүйлд 64.2.11 дэх заалт нэмэх:
“64.2.11.Энэ хуулийн 19.15-д заасны дагуу нам, эвсэлд олгосон сонгогчдын нэрийн жагсаалтыг энэ хуулийн 19.11-т заасны дагуу хэсгийн хороонд хүргүүлсэн сонгогчдын нэрийн жагсаалттай тулган шалгах.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлыг гишүүн Б.Пүрэвдорж, Н.Энхболд, С.Бямбацогт нар үг хэлж, Улсын бүртгэлийн ерөнхий газрын дарга Д.Дэлгэрсайхан тайлбар хийв. 
Зөвшөөрсөн: 
  3
Татгалзсан: 

  9
Бүгд:


12

25.0 хувийн саналаар санал дэмжигдсэнгүй.
65.Төслийн 67 дугаар зүйлийн 67.5.2 дахь заалтын “тоотой” гэснийг “тоо нь саналаа өгсөн нийт сонгогчийн тоотой” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
  8

Татгалзсан: 

  3

Бүгд:


11

72.7 хувийн саналаар дэмжигдлээ.

66.Төслийн 67 дугаар зүйлийн 67.15 дахь хэсгийг доор дурдсанаар өөрчлөн найруулах:
“67.15.Санал авах ажиллагаа дууссаны дараа бүх хэсэгт хяналтын тооллого хийнэ. Хяналтын тооллого хийхдээ энэ хуулийн 67.5.2, 67.16, 67.17, 67.18, 67.19, 67.20-д заасны дагуу хийнэ.” гэсэн саналыг дэмжье гэсэн санал хураалт явуулъя. 
Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ.

67.Төслийн 67 дугаар зүйлийн 67.16 дахь хэсгийг доор дурдсанаар өөрчлөн найруулах:
“67.16.Хэсгийн хороо хяналтын тооллогыг хийхдээ санал тоолох төхөөрөмжид уншигдсан саналын хуудас бүрийн нэгдсэн дугаарыг шалгаж, гар аргаар нэг бүрчлэн тоолно.” гэсэн саналыг дэмжье гэсэн санал хураалт явуулъя. 
Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ.

68.Төслийн 67 дугаар зүйлд доор дурдсан агуулгатай 67.20 дахь хэсэг нэмэх:
“67.20.Хяналтын тооллогын үйл ажиллагааг бүхэлд нь хяналтын камерт буулгах бөгөөд хяналтын тооллого хийх ажиллагаанд хэвлэл мэдээллийн байгууллагын төлөөллийг ажиглагчаар оролцуулж болно.” гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ.

69.Төслийн 70 дугаар зүйлийн 70.1 дэх хэсгийн “дүнгийн хуудсыг” гэсний дараа “тухайн хэсэгт санал өгсөн сонгогчдын нэрийн жагсаалт, тэмдэглэл” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн: 
  9

Татгалзсан: 

  2

Бүгд:


11

81.8 хувийн саналаар дэмжигдлээ.

70.Төсөлд доор дурдсан агуулгатай 77 дугаар зүйл нэмж, дугаар өөрчлөх:
“77 дугаар зүйл. Нэмэлт санал хураалт явуулах
77.1.Сонгогчдын нэрийн жагсаалтад бичигдсэн нийт сонгогчдын тавь буюу түүнээс дээш хувь нь санал хураалтад оролцоогүй бол тавин хувь нь оролцоогүй хэсэг тус бүрд нэмэлт санал хураалт явуулна.
77.2.Нэмэлт санал хураалтад оролцсон сонгогчдын ирц, саналын тоог эхний санал хураалтад оролцсон сонгогчдын ирц, саналын тоон дээр нэмж тооцно.
77.3.Нэмэлт санал хураалтад эхний санал хураалтад оролцоогүй, сонгогчдын нэрийн жагсаалтад бүртгэгдсэн сонгогчдыг оролцуулна.
77.4.Нэмэлт санал хураалт явуулах тухай шийдвэрийг Сонгуулийн ерөнхий хороо гаргах бөгөөд шийдвэр гарснаас хойш долоо хоногийн дотор зохион байгуулж явуулна.” гэсэн саналыг дэмжье гэсэн санал хураалт явуулъя. 
Зөвшөөрсөн: 
10

Татгалзсан: 

  1

Бүгд:


11

90.9 хувийн саналаар дэмжигдлээ.

71.Төслийн 80 дугаар зүйлийн 80.1 дэх хэсгийг доор дурдсанаар өөрчлөн найруулах:
“80.1.Энэ хуулийг 2020 оны 12 дугаар сарын 30-ны өдрөөс эхлэн дагаж мөрдөнө.” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн: 
  7

Татгалзсан: 

  4

Бүгд:


11

63.6 хувийн саналаар дэмжигдлээ.

Монгол Улсын Ерөнхийлөгчийн сонгуулийн тухай хуулийн төслийг зүйл бүрээр хэлэлцэж, ажлын хэсгийн гаргасан зарчмын зөрүүтэй саналын томьёоллоор санал хурааж дууслаа.
Монгол Улсын Их Хурлын чуулганы хуралдааны дэгийн тухай хуулийн 39.21-д заасны дагуу ажлын хэсгийн гаргасан найруулгын чанартай саналын томьёоллоор санал хураалт явуулав.

Л.Энх-Амгалан: 1.Төслийн 1 дүгээр зүйлийн 1.1 дэх хэсгийн “эрхийг” гэсний дараа “хангахад” гэж, 4 дүгээр зүйлийн 4.5 дахь хэсгийн “дахин” гэсний дараа “, нэмэлт” гэж, 5 дугаар зүйлийн 5.4 дэх хэсгийн “энэ хуульд” гэсний өмнө “Монгол Улсын Үндсэн хууль,” гэж,  6 дугаар зүйлийн 6.4.2 дахь заалтын “ил тод” гэсний дараа “, тэгш” гэж,  9 дүгээр зүйлийн 9.1.2 дахь заалтын “менежер,” гэсний өмнө “ерөнхий менежер,” гэж, мөн зүйлийн 9.1.4 дэх заалтын “тээвэрлэх” гэснийг дараа “болон энэ хуулийн 16.6.5-д заасан олон улсын буухиа шуудангийн” гэж, мөн зүйлийн 9.1.15 дахь заалтын “42.8” гэсний өмнө “42.7,” гэж, мөн зүйлийн 9.4 дэх хэсэгт “төрийн захиргааны байгууллага” гэсний дараа “, архив, албан хэрэг хөтлөлтийн асуудал хариуцсан төрийн захиргааны байгууллага” гэж, мөн зүйлийн 9.8 дахь хэсгийн “байгууллага” гэсний дараа “Төсвийн тухай хуульд заасны дагуу” гэж, 11 дүгээр зүйлийн 11.5 дахь хэсгийн “шинээр байгуулах” гэсний дараа “, сонгуулийн хэсгийн нутаг дэвсгэр, төвийг өөрчлөх” гэж, 12 дугаар зүйлийн 12.2 дахь хэсгийн “байгууллага” гэсний дараа “/цаашид “сонгуулийн хороо” гэх/” гэж, мөн зүйлийн 12.13 дахь хэсгийн “хөндлөнгөөс оролцох” гэсний дараа “нөлөөлөх, шахалт үзүүлэх,” гэж, 14 дүгээр зүйлийн 14.1 дэх хэсгийн “өмнө” гэсний дараа “энэ хуулийн 12.3-т заасны дагуу” гэж, мөн зүйлийн 12.10 дахь хэсгийн “нэр дэвшигчийн талаар” гэсний дараа “байр сууриа илэрхийлэх,” гэж, 16 дугаар зүйлийн 16.6.5 дахь заалтын “бусад баримт бичгийг” гэсний дараа “олон улсын буухиа шуудангаар” гэж, мөн зүйлийн 16.7.4 дэх хэсгийн “комисст” гэсний дараа “олон улсын буухиа шуудангаар” гэж, мөн зүйлийн 19.7 дахь хэсгийн “бөгөөд” гэсний дараа “нэмэлт тэмдэглэгээ хийгдсэн” гэж, мөн зүйлийн 19.15 дахь хэсэгт “жагсаалтыг” гэсний дараа “энэ хууль болон холбогдох хууль тогтоомжид зааснаас бусад тохиолдолд” гэж, 22 дугаар зүйлийн 22.4 дэх хэсгийн “нэрийн жагсаалтыг” гэсний дараа “энэ хуулийн 19.9-д заасны дагуу” гэж, 23 дугаар зүйлийн 23.2 дахь хэсгийн “талаар” гэсний дараа “болон иргэний улсын бүртгэлтэй холбоотой өөрчлөлтийн талаар” гэж, 26 дугаар зүйлийн 26.4 дэх хэсгийн “намууд хамтарч” гэсний дараа “эвсэл байгуулан” гэж, 27 дугаар зүйлийн 27.2.13 дахь заалтын “дүрэм” гэсний дараа “, гэрээ” гэж, 31 дүгээр зүйлийн 31.2.2 дахь заалтын “олгосон” гэсний дараа “ерөнхий” гэж, мөн зүйлийн 31.3 дахь хэсгийн “түүний” гэсний дараа “ерөнхий менежер,” гэж, мөн зүйлийн 31.8 дахь хэсгийн “нэр дэвшигчийн” гэсний дараа ерөнхий менежер,” гэж, 32 дугаар зүйлийн 32.5 дахь хэсгийн “хүргүүлнэ.” гэсний дараа “Уг хугацааг хоцроосон мөрийн хөтөлбөрт Төрийн аудитын дээд байгууллага дүгнэлт гаргахгүй.” гэж, 36 дугаар зүйлийн гарчгийн “самбар” гэсний дараа “, дэлгэц” гэж, мөн зүйлийн 36.2 дахь хэсгийн “тавихгүй.” гэсний дараа “Хөдөлгөөнт самбарыг энэ хуульд заасан сонгуулийн сурталчилгаа явуулах эрх бүхий этгээд ашиглана.” гэж, 41 дүгээр зүйлийн 41.1.2 дахь заалтын “нийтийн сүлжээний” гэсний дараа “нэг” гэж, мөн зүйлийн 41.5 дахь хэсгийн “тохиолдолд” гэсний дараа “Харилцаа холбооны зохицуулах хороонд бүртгүүлэх бөгөөд” гэж, 42 дугаар зүйлийн 42.1.1 дэх заалтын “эд зүйл,” гэсний дараа “эд хөрөнгө” гэж, мөн зүйлийн 42.1.7 дахь заалтын “байгуулах” гэсний дараа “, нийтлэх” гэж, 46 дугаар зүйлийн 46.1 дэх  хэсгийн “энэ хуулийн 33.2-т заасан арга хэлбэрээр” гэсний өмнө “энэ хуулийн 31.1-т заасан байгууллагын үйл ажиллагаа болон” гэж, 56 дугаар зүйлийн 56.3 дахь хэсгийн “хоногийн өмнө” гэсний дараа “энэ хуулийн 55.2-т заасны дагуу” гэж, 60 дугаар зүйлийн 60.1 дэх хэсгийн “цагт” гэсний дараа “ажиглагч, эсхүл” гэж, 62 дугаар 62.4 дэх хэсгийн “нэр дэвшигчийн” гэсний дараа “ерөнхий менежер,” гэж, 63 дугаар зүйлийн 63.4 дэх хэсгийн “гурваас” гэсний өмнө “ажлын” гэж, 68 дугаар зүйлийн 68.3.1 дэх заалтын “комиссоос” гэсний өмнө “төв” гэж, 75 дугаар зүйлийн 75.1.2 дахь заалтын “үрэгдүүлсэн” гэсний дараа “, санал авах журам зөрчсөн” гэж тус тус нэмэх гэсэн найруулгын саналыг дэмжье гэсэн санал хураалт явуулъя. 

2.Төслийн 4 дүгээр зүйлийн 4.4 дэх хэсгийн “гаргасан” гэснийг “өгсөн” гэж, 5 дугаар зүйлийн 5.3 дахь хэсгийн “/цаашид “Монгол Улсын дипломат төлөөлөгчийн газар” гэх/ байрладаг гадаад улсад байгаа, улсын бүртгэлд бүртгүүлсэн” гэснийг “/цаашид “Дипломат төлөөлөгчийн газар” гэх/ байрладаг гадаад улсад байгаа,” гэж, мөн зүйлийн 5.6, 5.7, 5.8, 5.9 дэх хэсгийн дугаарыг “5.5, 5.6, 5.7, 5.8” гэж, 6 дугаар зүйлийн 6.4, 12 дугаар зүйлийн 12.13, 26 дугаар зүйлийн 26.5, 27 дугаар зүйлийн 27.2, 33 дугаар зүйлийн 33.4, 40 дүгээр зүйлийн 40.12, 40.14, 40.16, 41 дүгээр зүйлийн 41.10, 42 дугаар зүйлийн 42.6, 43 дугаар зүйлийн 43.1, 45 дугаар зүйлийн 45.1, 45.3, 45.4, 51 дүгээр зүйлийн 51.3 дахь хэсгийн “хамтарсан нам” гэснийг “эвсэл” гэж, 25 дугаар зүйлийн 25.4 дэх хэсгийн “хамтарсан намуудаас” гэснийг “эвслээс” гэж, 26 дугаар зүйлийн гарчгийн “хамтарсан намаас” гэснийг “эвслээс” гэж, 27 дугаар зүйлийн 27.2.13 дахь заалтын “хамтарсан намуудын” гэснийг “эвслийн” гэж, 40 дүгээр зүйлийн 40.3, 53 дугаар зүйлийн 53.2 дахь хэсгийн “хамтарсан намын” гэснийг “эвслийн” гэж, 40 дүгээр зүйлийн 40.21 дэх хэсгийн “хамтарсан намд” гэснийг “эвсэлд” гэж, 44 дүгээр зүйлийн 44.1 дэх хэсгийн “хамтарсан намаас” гэснийг “эвслээс” гэж, 45 дугаар зүйлийн 45.2 дахь хэсгийн “Хамтарсан намын” гэснийг “Эвслийн” гэж, төслийн 8 дугаар зүйлийн 8.2 дахь хэсгийн “сүүлийн” гэснийг “эхний” гэж, мөн зүйлийн 8.3 дахь хэсгийн “суугаа” гэснийг “байгаа” гэж, мөн зүйлийн 8.9 дэх хэсгийн “зургадугаар” гэснийг “долдугаар” гэж, мөн зүйлийн хэсгийн дугаарын “8.10” гэсэн дугаарыг “8.11” гэж, 9 дүгээр зүйлийн хэсгийн дугаарын “10.10” гэснийг “9.10” гэж, 11 дүгээр зүйлийн 11.1 дэх хэсгийн “дэвсгэр, төвийг” гэснийг “дэвсгэрийг” гэж, мөн зүйлийн 11.2, 21 дүгээр зүйлийн 21.1 дэх хэсгийн “сонгогчийн” гэснийг “сонгуулийн эрх бүхий иргэний” гэж, 11 дүгээр зүйлийн 11.6 дахь хэсгийн “тав” гэснийг “гурав” гэж, 12 дугаар зүйлийн 12.4, 12.6 дахь хэсгийн “Байнгын бус ажиллагаатай сонгуулийн байгууллагад” гэснийг “Сонгуулийн хороонд” гэж, мөн зүйлийн 12.17 дахь хэсгийн “Байнгын бус ажиллагаатай сонгуулийн байгууллага” гэснийг “Сонгуулийн хороод” гэж, 16 дугаар зүйлийн 16.1 дэх хэсгийн “үндэслэн” гэснийг “харгалзан” гэж, мөн зүйлийн 16.3 дахь хэсгийн “байгаа” гэснийг “суугаа” гэж, 19 дүгээр зүйлийн 19.6.4, 19.6.5, 19.6.6 дахь заалтын “ажилтан, тэдгээрийн гэр бүлийн сонгогчдын” гэснийг “, ажилтны” гэж, 20 дугаар зүйлийн 20.1 дэх хэсгийн “оршин суугаа” гэснийг “байгаа” гэж, мөн хэсгийн “байгаа Монгол Улсын дипломат төлөөлөгчийн газарт” гэснийг “суугаа Дипломат төлөөлөгчийн газарт” гэж, 22 дугаар зүйлийн 22.3 дахь хэсгийн “24.1-д” гэснийг “22.2-т” гэж, 27 дугаар зүйлийн 27.2.14 дэх заалтын “байгаа” гэснийг “байсан” гэж, мөн зүйлийн 27.6 дахь хэсгийн “хүлээн авснаас” гэснийг “хүлээн авах хугацаа дууссанаас” гэж, 28 дугаар зүйлийн гарчгийн, мөн зүйлийн 28.1, 28.1.4 дэх заалтын “дэвшигчийн” гэснийг “дэвшигчээр” гэж, мөн хэсгийн “Дараах” гэснийг “Зөвхөн дараах” гэж, мөн 31 дүгээр зүйлийн 31.2.1 дэх заалтын “түүний итгэмжлэл олгосон албан тушаалтан” гэснийг “нэр дэвшигчийн итгэмжлэл олгосон менежер” гэж, 35 дугаар зүйлийн 35.7 дахь хэсгийн “Монгол Улсын Их Хурлын гишүүн, Ерөнхийлөгч” гэснийг “Төрийн улс төрийн албан тушаалтан” гэж, 40 дүгээр зүйлийн 40.17 дахь хэсгийн “дэвшигчийн төлөөлөл” гэснийг “дэвшигч” гэж, мөн зүйлийн 40.7 дахь хэсгийн “/20/” гэснийг “/15/” гэж, мөн хэсгийн “эвсэлд, түүнчлэн бие даан” гэснийг “эвслээс” гэж, мөн зүйлийн 40.9.1 дэх заалтын “тогтоосон нарийвчилсан” гэснийг “төлөвлөсөн” гэж, мөн зүйлийн 40.9.2 дахь заалтын “сүүлийн зургаан сарын” гэснийг “ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх” гэж, мөн зүйлийн 40.9.3 дахь заалтын “сонгуулийн сурталчилгаа нэвтрүүлэх дундаж үнийн талаарх мэдээлэл.” гэснийг “энэ хуулийн 40.8-д нийцсэн сонгуулийн сурталчилгаа нэвтрүүлэх үнийн санал.” гэж, мөн зүйлийн 40.24 дэх хэсгийн “өдөр хүртэл” гэснийг “өдрийг дуусах хүртэл” гэж, мөн зүйлийн 40.26 дахь хэсгийн “47.6, 47.7, 49.9” гэснийг “40.6, 40.7, 42.8” гэж, 41 дүгээр зүйлийн 41.3 дахь хэсгийн “Цахим” гэснийг “Энэ хуулийн 41.1.1, 41.1.3-т заасан цахим” гэж, мөн зүйлийн 41.5 дахь хэсгийн “намын нэр,” гэснийг “нам, эвслийн нэр,” гэж, мөн зүйлийн 41.7 дахь хэсгийн “41.2-т” гэснийг “41.4-т” гэж, мөн зүйлийн 41.8 дахь хэсгийн “Интернетийн” гэснийг “Үүрэн холбооны болон интернетийн” гэж, 42 дугаар зүйлийн 42.11 дэх хэсгийн “42.8, 42.9” гэснийг “42.7, 42.8” гэж, мөн зүйлийн 42.12 дахь хэсгийн “42.7” гэснийг “42.6” гэж, 43 дугаар зүйлийн 43.1 дэх хэсгийн “сонгуулийн сурталчилгааны шууд болон шууд бус зардал /цаашид “сонгуулийн зардал” гэх/ гаргана.” гэснийг “сонгуулийн зардал гаргана.” гэж, мөн зүйлийн 43.3 дахь хэсгийн “энэ хуульд заасны дагуу нээлгэсэн” гэснийг “зохих журмын дагуу нээлгэсэн энэ хуулийн 45.1-т заасан” гэж, мөн зүйлийн 43.4 дэх хэсгийн “Сонгуулийн зардлын” гэснийг “Энэ хуулийн 45.1-т заасан” гэж, 44 дүгээр зүйлийн 44.2 дахь хэсгийн “Сонгуулийн ерөнхий хороо болон Монгол Улсын Ерөнхий аудитор” гэснийг “аргачлалыг Сонгуулийн ерөнхий хороотой” гэж, 45 дугаар зүйлийн 45.2 дахь хэсгийн “данстай байж болно.” гэснийг “данс нээлгэж болох бөгөөд уг дансанд хандив авахыг хориглоно.” гэж, 57 дугаар зүйлийн 57.1 дэх хэсгийн “Дараах” гэснийг “Өөрийн оршин суугаа аймаг, нийслэлийн нутаг дэвсгэрт байгаа дараах” гэж, мөн зүйлийн 57.5 дахь хэсгийн “байгууллагын нутаг дэвсгэрийн хувьд” гэснийг “сонгогчийн” гэж, 58 дугаар зүйлийн 58.1 дэх хэсгийн “дугтуйд” гэснийг “зөөврийн битүүмжилсэн саналын хайрцагт” гэж, 59 дүгээр зүйлийн 59.5 дахь хэсгийн “61.4-д” гэснийг “59.4-т” гэж, 60 дугаар зүйлийн 60.1 дэх хэсгийн “гадаад улсад байгаа иргэдийн санал авах өдрийн” гэснийг “энэ хуулийн 8.3-т заасан гадаадад санал авах өдөр тухайн улсын орон нутгийн цагаар” гэж, 61 дүгээр зүйлийн 61.12 дахь хэсгийн “хэрэгжүүлж болно.” гэснийг “хэрэгжүүлнэ.” гэж, мөн зүйлийн 61.9 дэх хэсгийн “Бие эрхтэний согог, хөгжлийн бэрхшээл болон эрүүл мэндийн байдал,” гэснийг “Эрүүл мэндийн байдал, хөгжлийн бэрхшээл болон” гэж, 76 дугаар зүйлийн 76.3 дахь хэсгийн “сонгуулийг хүчингүйд тооцсон шийдвэр гаргана.” гэснийг “дахин сонгууль явуулна.” гэж, 77 дугаар зүйлийн гарчгийн “Их Хурлын” гэснийг “Ерөнхийлөгчийн” гэж, 78 дугаар зүйлийн 78.5 дахь хэсгийн “гомдол гаргах бөгөөд хугацаа хэтэрсэн гомдлыг хүлээн авахгүй.” гэснийг “гомдол, нэхэмжлэл гаргах бөгөөд хугацаа хэтэрсэн өргөдөл, гомдол, нэхэмжлэлийг хүлээн авахаас татгалзана.” гэж тус тус өөрчлөх гэсэн найруулгын саналыг дэмжье гэсэн санал хураалт явуулъя. 

3.Төслийн 3 дугаар зүйлийн 3.1.8 дахь заалтын “иргэний улсын бүртгэлийн биеийн давхцахгүй өгөгдлийн /гарын хурууны хээ/ бүртгэлд бүртгүүлж, иргэний бүртгэлийн дугаар авсан” гэснийг, 8 дугаар зүйлийн 8.9 дэх хэсгийн “сонгуулийг” гэснийг, 9 дүгээр зүйлийн 9.1.6, 9.1.7 дахь заалтын “тухай” гэснийг, мөн зүйлийн 9.9 дэх хэсгийг, 12 дугаар зүйлийн 12.6 дахь хэсгийн “Байнгын бус ажиллагаатай” гэснийг, 19 дүгээр зүйлийн 19.7 дахь хэсгийн “,19.6.7, 19.6.8” гэснийг, 29 дүгээр зүйлийн 29.1.1 дэх заалтыг, 40 дүгээр зүйлийн 40.3 дахь хэсгийн “нам, эвсэл, бие даан” гэснийг, 42 дугаар зүйлийн 42.4 дэх хэсгийн “сурталчилгаа явуулах эрх бүхий этгээд нь сонгуулийн” гэснийг, 54 дүгээр зүйлийн 54.3 дахь хэсгийн “асуудал эрхэлсэн” гэснийг, 58 дугаар зүйлийн 58.2 дахь хэсгийг, 61 дүгээр зүйлийн 61.14 дэх хэсгийг, 74 дүгээр зүйлийн 74.3 дахь хэсгийг тус тус хасах гэсэн найруулгын саналыг дэмжье гэсэн санал хураалт явуулъя. 

Ажлын хэсгийн гаргасан найруулгын чанартай саналын томьёоллоор санал хурааж дууслаа.

Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу Монгол Улсын Ерөнхийлөгчийн сонгуулийн тухай хуулийг дагаж мөрдөх журмын тухай хуулийн төслийг зүйл бүрээр хэлэлцэв.

 

Хуулийн төсөлтэй холбогдуулан Улсын Их Хурлын гишүүдээс санал гараагүй болно.

Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн  хуралдаанд танилцуулахаар тогтов.   
 

Хуралдаан 2 цаг 22 минут үргэлжилж, 18 гишүүнээс 17 гишүүн ирж, 94.4 хувийн ирцтэйгээр 22 цаг 39 минутад өндөрлөв. 
 

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ 

ДАРГА






Л.ЭНХ-АМГАЛАН

 

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2020 ОНЫ  НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 
12 ДУГААР САРЫН 10-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Л.Энх-Амгалан: Гишүүдийнхээ оройн амгаланг айлтгая. Ирц бүрдсэн учраас өнөөдрийн Байнгын хорооны хурлыг нээе. 

Өнөөдөр Байнгын хорооны хурлаар нэг асуудал байгаа. Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн анхны хэлэлцүүлгийг хийнэ. 

Хэлэлцэх асуудалтай холбогдуулж саналтай гишүүд байна уу? Алга байна. 

Өчигдөр Улсын Их Хурал дахь Ардчилсан намын бүлэг нэг хоногийн завсарлага авсан. Ингээд нэг хоногийн хугацаанд бас зөвшилцсөн. Ажлын хэсэг дээр зөвшилцөж бас 10 саналыг томьёолж оруулж ирж байгаа. 
Тэгээд Монгол Улсын Ерөнхийлөгчийн сонгуулийн тухай хууль бол бас нийгмийн зөвшилцлөөр гарах ёстой ийм хууль. Тийм учраас бүх улс төрийн намууд хамтарч Улсын Их Хуралд суудалтай улс төрийн намууд хамтарч ажлын хэсэг байгуулсан. Ажлын хэсэг дээрээ ярилцаж нэмж 10 саналыг оруулахаар. Найруулгын шинж чанартай зарим саналыг оруулахаар энэ саналыг томьёолж оруулж ирсэн байна. 

Ингээд ажлын хэсгийг оруулах уу? Ажлын хэсгийг оруулчих. Ажлын хэсгийг танилцуулъя. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн ажлын хэсэг. Ө.Шижир Ерөнхийлөгчийн Тамгын газрын дарга, Я.Санжмятав Монгол Улсын Ерөнхийлөгчийн зөвлөх, Д.Отгонбаяр Ерөнхийлөгчийн Тамгын газрын Хууль зүйн хэлтсийн дарга, П.Дэлгэрнаран Сонгуулийн ерөнхий хорооны гишүүн бөгөөд дарга, Д.Даваа-Очир Сонгуулийн ерөнхий хорооны гишүүн бөгөөд нарийн бичгийн дарга, Д.Баяндүүрэн Сонгуулийн ерөнхий хорооны ажлын албаны дарга, Д.Бат-Эрдэнэ Сонгуулийн ерөнхий хорооны Хууль, эрх зүйн хэлтсийн дарга, Д.Дэлгэрсайхан Улсын бүртгэлийн ерөнхий газрын дарга, Т.Нармандах Улсын бүртгэлийн ерөнхий газрын Иргэний улсын бүртгэлийн газрын дарга, А.Лувсан-Очир Харилцаа холбооны зохицуулах хорооны Өргөн нэвтрүүлгийн зохицуулалтын газрын дарга гэсэн ийм ажлын хэсэг хүрэлцэж ирсэн байна. 
Ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Нямаагийн Энхболд танилцуулна. 

Н.Энхболд: Баярлалаа. Байнгын хорооны дарга, эрхэм гишүүд ээ, 

Улсын Их Хурлын гишүүн Л.Энх-Амгалан, Ж.Ганбаатар нараас 2019 оны 12 сарын 03-ны өдөр Улсын Их Хуралд өргөн мэдүүлсэн Монгол Улсын Ерөнхийлөгчийн сонгуулийн тухай хууль болон хамт өргөн мэдүүлсэн Монгол Улсын Ерөнхийлөгчийн сонгуулийн тухай хуулийг дагаж мөрдөх журмын тухай хуулийн төслийг 2020 оны 01 сарын 19-ний өдрийн чуулганы нэгдсэн хуралдаан хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн. 

Төрийн байгуулалтын байнгын хороо 2020 оны 11 сарын 10-ны өдөр дээрх хуулийн төслүүдийг хэлэлцүүлэгт бэлтгэх үүрэг бүхий ажлын хэсгийг Их Хурлын гишүүн Н.Энхболдоор ахлуулан, гишүүдэд Улсын Их Хурлын гишүүн А.Адьяасүрэн, С.Бямбацогт, Д.Тогтохсүрэн, Х.Нямбаатар нарын бүрэлдэхүүнтэйгээр байгуулсан. 

Мөн энэхүү ажлын хэсэгт мэргэжил, арга зүйн туслалцаа үзүүлэх, хуулийн төслийг чуулганаар хэлэлцүүлэх бэлтгэл хангахад санал өгөх, шаардлагатай саналын томьёолол боловсруулах үүрэг бүхий ажлын дэд хэсгийг Ерөнхийлөгчийн Тамгын газар, Сонгуулийн ерөнхий хороо, Улсын бүртгэлийн ерөнхий газар, Харилцаа холбооны зохицуулах хороо, Цагдаагийн ерөнхий газар, Тагнуулын ерөнхий газар, Гадаад хэргийн яам гэсэн байгууллагуудаас төлөөлөл оролцуулан байгуулсан. 

Төслийг хэлэлцүүлэгт бэлтгэх явцад Ерөнхийлөгчийн Тамгын газар, Сонгуулийн ерөнхий хороо, Улсын бүртгэлийн ерөнхий газар, Харилцаа холбооны зохицуулах хороо, Цагдаагийн ерөнхий газар, Тагнуулын ерөнхий газар, Гадаад хэргийн яам болон үндэсний аудитын байгууллагууд саналаа ирүүлсэн. 

Мөн Улсын Их Хурал дахь Ардчилсан намын бүлгийн саналыг Улсын Их Хурлын гишүүн А.Адьяасүрэн ажлын хэсэгт ирүүлж хэлэлцүүлж байсан. 

Мөн Ардчилсан намын завсарлага авсантай холбогдуулаад бид бас ажлын хэсгийн зүгээс Ардчилсан намын бүлгийн дарга, холбогдох гишүүдтэй өнөөдөр бас уулзаж зарим асуудлуудаа эцэслэж ярьж ойлголцсон. 

Ингээд Ардчилсан намын бүлгийн завсарлага дууссан гэж ойлгож байна. 

Тийм учраас өнөөдөр бид энэ хэлэлцүүлгээ хийгээд явж байна. Бид хэд түрүүн бас нэлээн сайн хамтарч сууж энэ асуудлуудаа ярьсан. 

Ажлын хэсэг 11 сарын 20-ноос өнөөдрийг хүртэлх хугацаанд нийтдээ 5 удаа хуралдсан. 

Энэ хооронд Монгол Улсын Ерөнхийлөгчийн Тамгын газраас ирүүлсэн 50 орчим саналаас 40 гаруйг нь, Улсын Их Хурлын гишүүн А.Адьяасүрэн Ардчилсан намын бүлгээс ирүүлсэн 30 гаруй саналаас 20 гаруйг нь, өнөөдрийнхийг нэмбэл 22, 23 болж байгаа байх. 
Улсын бүртгэлийн ерөнхий газраас ирүүлсэн 6 багц саналаас. 5-ыг, Харилцаа холбооны зохицуулах хорооноос ирүүлсэн 25 саналаас 24-ийг, Тагнуулын ерөнхий газраас ирүүлсэн 5 саналаас 3-ыг нь, Цагдаагийн ерөнхий газраас ирүүлсэн 11 саналаас 5-ыг, Гадаад хэргийн яамнаас ирүүлсэн 5 саналаас 3-ыг, Үндэсний аудитын газраас ирүүлсэн 14 саналаас 8 саналыг төсөлд тусгах шаардлагатай гэж үзээд зохих боловсруулалтуудыг хийж, 71 зарчмын зөрүүтэй санал, 3 багц найруулгын саналыг боловсруулан Төрийн байгуулалтын байнгын хорооны хуралдаанд оруулж байна. 
2019 онд шинэчлэн баталсан Монгол Улсын Их Хурлын сонгуулийн тухай хууль болон 2020 онд шинэчлэн баталсан аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн зарчим, нэр томьёо, найруулгад нийцүүлэх зорилгоор зарим холбогдох саналыг боловсруулсан байгаа. 
Монгол Улсын Ерөнхийлөгчийн Тамгын газраас ирүүлж ажлын хэсгийг нь дэмжсэн зарим саналаас дурдвал, сонгогч саналаа өгснийг илтгэх бэхэн тэмдэглэгээ, сонгогч сонгогчдын нэрийн жагсаалт дахь өөрийн болон өөрийн байнга оршин суугаа хаягийн бүртгэлд бүртгэгдсэн нийт сонгогчдын мэдээлэлтэй танилцах эрхтэй бөгөөд сонгогчдын нэрийн жагсаалтад бүртгэгдээгүй, эсхүл буруу бүртгэгдсэн асуудлаар гомдол гаргах эрхтэй байх талаар, сонгогчдын нэрийн жагсаалтыг хэсэг бүрт өгч байх, хяналтын тооллогыг 100 хувь гараар тоолохоор байх, санал авах байранд дуу, дүрс бичих, хяналтын камер байрлуулах, сонгогчийн бүртгэлийн төхөөрөмж ажиллахгүй, эсхүл ажиллах боломжгүй болсон бол сонгогчийн тухайн цаг үеийн гэрэл зургийг авч, овог, нэр, регистрийн дугаар болон бүртгэлийн хуудас олгосон цаг, минутыг нь тэмдэглэсэн цахим, мөн цаасан архив үүсгэх, сонгогчдын нэрийн жагсаалт үйлдэх, хэвлэх, хүргүүлэх, өөрчлөхөд тавих хяналтыг сайжруулахтай холбоотой олон саналуудыг бас дурдаж болно. 
Хэлэлцүүлгийн явцад асуултууд гарвал ажлын хэсгийн зүгээс хариулна. 
Ингээд эрхэм Байнгын хорооны гишүүдийг ажлын хэсгээс боловсруулсан, оруулж байгаа зарчмын зөрүүтэй саналуудыг хэлэлцэн шийдвэрлэж өгөхийг Та бүхнээс хүсье. 
Анхаарал тавьсанд баярлалаа. 

Л.Энх-Амгалан: Н.Энхболд гишүүнд баярлалаа. 

Одоо Байнгын хорооны хуулийн төслийг зүйл бүрээр хэлэлцэнэ. Гишүүн хуулийн төслийн тухайн зүйлтэй холбогдуулж хууль санаачлагчаас болон бусад оролцогчоос асуулт асууж болно гэсэн ийм дэгтэй байгаа.

Одоо хуулийн төслүүдийг зүйл бүрээр хэлэлцэнэ. Тийм ээ. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн 1 дүгээр зүйл дээр саналтай гишүүн байна уу? 
Алга байна. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн 2 дугаар зүйл дээр саналтай гишүүн байна уу? 

Алга байна. 

Төслийн 3 дугаар зүйл дээр саналтай гишүүн байна уу? Байгаа юм байна. 

Ажлын хэсгийн зарчмын зөрүүтэй санал байна. 

Төслийн 3 дугаар зүйлд доор дурдсан агуулгатай 3.1.11, 3.1.12 дахь заалт нэмэх:
“3.1.11.“эвсэл” гэж Монгол Улсын Үндсэн хуулийн Гучин нэгдүгээр зүйлийн 2 дахь хэсэгт заасны дагуу Ерөнхийлөгчийн сонгуульд хамтран оролцож байгаа Улсын Их Хуралд суудал бүхий намуудыг;

3.1.12.“цахим хуудас” гэж бүх төрлийн контентыг интернетийн домэйн нэр ашиглан хэрэглэгчид хүргэдэг программ хангамжийг.”

Санал гаргасан Улсын Их Хурлын гишүүн Н.Энхболд, А.Адьяасүрэн, С.Бямбацогт, Д.Тогтохсүрэн, Х.Нямбаатар. Цаашид “Ажлын хэсэг” гэх.
Ж.Сүхбаатар гишүүн. 

Ж.Сүхбаатар: Баярлалаа. 

Энэ эвслийн тодорхойлолтыг өгч байгаа нь ямар ач холбогдолтой юм бол доо. Үндсэн хуульд зааснаар намууд дангаараа болон хамтран сонгуульд оролцоно гэсэн заалт байдаг. Үр дагавар нь юу болж байгаа юм бол. Би гайхаж л байна. 

Ер нь энэ эвсэл чинь Ерөнхийлөгчийн сонгууль дээр бас их сонин шүү дээ. Эвсэл болж орсон намууд эвслээр дэвшдэггүй. Хамтран, дангаар гэж байдаг. 

Дээр нь эвслийг нэг намын хүн заримдаа төлөөлдөг. Улсын Их Хуралд суудал бүхий нам дэвшүүлэх эрхтэй байдаг. Тэгэхээр эвсэлд оролцогч бүх нам нэр дэвшүүлэх эрхтэй юу, эрхгүй гэдэг асуудал гарч ирдэг. Миний үед 15 жилийн өмнө гарч ирж байсан асуудал. Бид Улсын Их Хуралд суудал бүхий нам гэдгийг эвсэлд оролцогч бүх намыг тооцож байсан. 

Тэгэхээр би энэ “эвсэл” гээд явчихаар зүгээр үүнийгээ асуулт асуух боломж байхгүй байгаа учраас би зүгээр үүнийг анхааруулж хэлж байгаа юм. “Эвсэл” гэдэг ойлголт бол яг Ерөнхийлөгчийн сонгуульд нэг их хамаатай биш ойлголт шүү дээ. Тэгэхээр яагаад энэ ингээд тодорхойлогдсон юм бол гэж зүгээр бодож байна. Нөгөө асуулт асууж болохгүй байна гэхээр. 

Асуулт асууж болж байгаа бол тэгвэл би энэ эвслийн ач холбогдол нь ямар юм бэ? Хуучин Ерөнхийлөгчийн сонгуулийн хуульд миний мэдэхийн эвслийн тодорхойлолт ямар нэгэн үүрэг зориулалттай байгаагүй. Ямар утгаар байсан гэхээр Улсын Их Хуралд суудал бүхий намуудын саяны түрүүний миний хэлдэг асуудлыг тодорхойлоход ашиглагдаж байсан байх. Саналын хуудас бичих. Эд нартай холбоотой л байсан санагдаж байна. 

Тэгэхээр энэ одоо яг тодорхойлолтыг өгч байгаагийн цаад зорилго юу юм бэ гэдгийг л би асуух гээд байгаа юм. Энэ бас нэлээн үр дагавартай юм болдог юм. Болох ч байх. 

Л.Энх-Амгалан: Ажлын хэсгийн ахлагч Нямаагийн Энхболд гишүүн. 

Н.Энхболд: Үндсэн хуульд угаасаа үүнийг заасан байгаа. Тийм. Дангаар болон хамтран гээд. Тэгэхдээ одоо эвсэл бий болно шүү дээ. 

Ер нь цаад утга нь бол 4 хүн л орно. Өөрийн чинь асуулт. Одоо жишээ нь 3 намаас бүрдсэн “эвсэл” байлаа гэж бодоход 1 л хүн дэвшинэ. Өнөөдрийн нөхцөл байдалд Ерөнхийлөгчийн сонгуульд 4 хүн л нэр дэвшинэ. Энэ зүйлүүдийг нь бас илүү тодотгож өгөх үүднээс ингэж оруулсан байгаа юм. 

Л.Энх-Амгалан: Ж.Сүхбаатар гишүүн тодруулна. 

Ж.Сүхбаатар: Энэ ийм байгаа. Дээд шүүхийн тайлбартай байдаг юм. Олон жилийн өмнө. 

Тэр юу юм бэ гэхээр саналын хуудсанд бичигдсэн намыг Улсын Их Хуралд суудал бүхий нам гэж тодорхойлсон байгаа. Тэгэхээр манай энд үүнийгээ яаж ойлгож байгаа юм бол. Улсын Их Хуралд суудал бүхий нам гэдгийг тухайн үед бид Сонгуулийн ерөнхий хороонд байхдаа яаж шийдэж байсан гэхээр, саналын хуудсанд бичигдсэн гэхээр намуудын 4 намын эвсэл байлаа гэхэд 4-үүлээ саналын хуудсанд тэр нь бичигдэж байгаа утгаараа Улсын Их Хуралд нэр дэвшүүлэх эрх үүсэж байсан байхгүй юу. 
Жишээлбэл, Ногоон нам, Иргэний Зориг нам хоёр хоёулаа энэ эрхийг эдэлж байсан юм. Тэгэхдээ энэ чинь нэг л төлөөлөлтэй байсан шүү дээ. Тухайн үед. 

Тэгэхээр нэг ийм нюанстай юмыг л би зүгээр урьдчилж хэлж байгаа. Одоо энэ олон жилийн дараа энэ асуудал үүсэх үү, үгүй юу. Би мэдэхгүй байна. Яаж зохицуулсан юм. Би энэ нэгжийн хууль дээр ажилласан учраас үүнийг анхаараагүй л дээ. Зүгээр үүнийг л би анхааруулж хэлэх гэсэн юм. 

Л.Энх-Амгалан: Үг хэллээ. Одоо санал хураалт. Гишүүд ээ. Ц.Мөнх-Оргил гишүүн. 

Ц.Мөнх-Оргил: Гэхдээ миний ойлгож байгаагаар энэ “эвсэл”, “хамтарч орох” хоёр чинь хоёр өөр шүү дээ. Тийм. 

Тэгээд Үндсэн хуульд энэ чинь Ерөнхийлөгчийн сонгуульд эвслээр нэр дэвшиж болно гэж үг байхгүй байхад дангаараа буюу хамтран нэр дэвшүүлнэ гэсэн үг байж байхад “эвсэл” гээд оруулаад ирэхээр чинь энэ заалттайгаа зөрчилдөнө. 

Тэгээд үр дагавар нь гарахаараа юм болж магадгүй байхгүй юу. Эвсэл нь салчихвал яах юм. Сонгуульд оролцож байснаа. Зүгээр л хамтран нэр дэвшинэ л гээд явахгүй юу. Болно шүү дээ. 

Л.Энх-Амгалан: Нямаагийн Энхболд гишүүн. Ажлын хэсгийн ахлагч. 

Н.Энхболд: Зарчмынхаа хувьд яах вэ ингээд хураачихаад бид эцсийн хэлэлцүүлэг дээрээ анхаараад Үндсэн хуулийнхаа дагуу хамтарсан намууд яаж найруулж болох нь вэ тэрүүгээр оруулчихъя. 

Л.Энх-Амгалан: Тэгвэл дараагийн хэлэлцүүлэгт яг энэ заалтыг Үндсэн хуульд нийцүүлж, Үндсэн хуулийн үг хэллэгт тохируулж оруулж ирэх ёстой юм байна шүү. Үүнийг ийм чиглэл. Гүйцээн боловсруулах чиглэл өгч байна. Ийм ойлголттойгоор санал хураалт хийе. Санал хураалт. 

13 гишүүн оролцож, 11 гишүүн зөвшөөрч, 84.6 хувийн саналаар энэ санал дэмжигдэж байна. 

2.Төслийн 3 дугаар зүйлийн 3.1.2 дахь заалтыг доор дурдсанаар өөрчлөн найруулах:

“3.1.2.“нэр дэвшигч” гэж тавин нас хүрсэн, сүүлийн таваас доошгүй жил эх орондоо байнга оршин суусан, Монгол Улсын Үндсэн хууль болон энэ хуульд заасны дагуу Монгол Улсын Ерөнхийлөгчид нэр дэвшин бүртгүүлж, нэр дэвшигчийн үнэмлэх авсан Монгол Улсын уугуул иргэнийг;”

Санал гаргасан Ажлын хэсэг. Ж.Батсуурь гишүүн. 
Ж.Батсуурь: Энэ дээр нөгөө хууль дээр яригдаж байсан шүү дээ. Байнга оршин суусан гээд гараад ирлээ. 

Яг нөгөө орон нутгийн хууль дээр чинь гарч ирж байсан шүү дээ. Яаж тодорхойлох юм? Нөгөө орон нутагт бол ингэж байсан шүү дээ. Бүртгүүлээд болно. Яаж тодорхойлох юм гэдэг шиг. Тэрүүгээрээ л явах уу. Аан. За за. 

Л.Энх-Амгалан: Үүнийг “байнга оршин суугч” гэдэг энэ томьёоллыг одоо удахгүй Х.Нямбаатар сайд Бүртгэлийн хууль дээр тодорхой болгоно гээд байгаа шүү дээ. Тийм ээ. Тийм. 

Санал хураалт. Гишүүд ээ. 

13 гишүүн оролцож, 11 гишүүн зөвшөөрч, 84.6 хувийн саналаар энэ санал дэмжигдэж байна. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн 4 дүгээр зүйл дээр саналтай гишүүн байна уу? 

Байгаа юм байна. Д.Тогтохсүрэн гишүүн. 

Д.Тогтохсүрэн: Тэгэхээр ингэж болох уу? Болно доо. Л.Энх-Амгалан дарга аа. Н.Энхболд дарга аа. Та үүнийг сонсоодохдоо. 

Энэ 1, 2, 3 дугаар саналуудыг нийлүүлээд нэг санал хураалт болгочихвол яасан юм бэ. Энэ нэр томьёоны заалтууд байхгүй юу. 1, 2 хоёрыг. Ялангуяа 1, 2 чинь хоёулаа 3.1.11, 3.1.1 байхгүй юу. 

Нэр томьёотой холбоотой заалтыг бид чинь нэг хураачихдаг шүү дээ. Жишээ нь, “эвсэл” гээд л нэг нэр томьёо, “цахим хуудас” гээд нэг нэр томьёо, “нэр дэвшигч” гээд нэг нэр томьёо, “нэмэлт санал хураалт” гээд нэг нэр томьёо байхгүй юу. 

Би нөгөө Их Хурлаар олон санал хураалтгүй л болгох гэж байна шүү дээ. 

Л.Энх-Амгалан: Нэг санал нь нэмж орж ирж байгаа. Шинээр орж ирж байгаа юм байна. Хоёр дахь нь найруулга, зарчмын зөрүүтэй саналын томьёоллоор орж ирж байгаа юм байна. 

Сая уншсан. Тийм ээ. Уншаагүй байгаа. 

Төслийн 4 дүгээр зүйл дээр нэг санал байгаа юм байна. 
Төслийн 4 дүгээр зүйлд доор дурдсан агуулгатай 4.5.3 заалт нэмэх:
“4.5.3.нэмэлт санал хураалт гэж энэ хуулийн 77 дугаар зүйлд заасны дагуу явагдах санал хураалтыг.”

Санал гаргасан Ажлын хэсэг. Санал хураалт. 
14 гишүүн оролцож, 10 гишүүн зөвшөөрч, 71.4 хувийн саналаар энэ санал дэмжигдэж байна. 

Энэ 77 дугаар зүйл дээр ийм санал алга байна гээд байх юм. Зөв үү. Зөв биз. Шинээр нэмэгдэж байгаа заалт юм байна. 77 дээр нэмэгдэж. 

Одоо төслийн 5 дугаар зүйл дээр саналтай гишүүд байна уу? Байгаа юм байна. 

Төслийн 5 дугаар зүйлийн 5.7, 5.8 дахь хэсгийг доор дурдсанаар өөрчлөн найруулж, холбогдох хэсгийн дугаарыг өөрчлөх:

“5.6.Иргэний сонгох, сонгогдох эрхийг хууль бусаар хязгаарлах, сонгогчоос саналаа чөлөөтэй илэрхийлэхэд хөндлөнгөөс нөлөөлөх, саад учруулахыг хориглоно.”     

Санал гаргасан Ажлын хэсэг. Санал хураалт.
14 гишүүн оролцож, 12 гишүүн зөвшөөрч, 85.7 хувийн саналаар энэ санал дэмжигдэж байна. 

Төслийн 6 дугаар зүйл дээр саналтай гишүүд байна уу? Алга байна. 

Төслийн 7 дугаар зүйл дээр саналтай гишүүд байна уу? Алга байна. 

Төслийн 8 дугаар зүйл дээр саналтай гишүүд байна уу? Алга байна. 

Төслийн 9 дугаар зүйл дээр саналтай гишүүд байна уу? 

Ажлын хэсгийн санал байгаа юм байна. 

Төслийн 9 дүгээр зүйлийн 9.1.3 дахь заалтын “хангамж,” гэсний дараа “сонгогч санал өгсөнийг тэмдэглэх хэрэгсэл” гэж нэмэх. 

Санал гаргасан Ажлын хэсэг. Ж.Сүхбаатар гишүүн. 
Ажлын хэсгийнхэн анхааралтай сонсож байгаарай. 

Ж.Сүхбаатар: Энэ одоо шинэ юм нэмэх гэж байгаа юм байна. Нөгөө хуруун дээр байдаг “тэмдэглэх бэх” гэж байсан. 
Сонгуулийн ерөнхий хороо Энэтхэгээс авдаг байсан. Энэтхэг бол тэр үйлдвэр нь хаагдсан гээд сүүлд Сонгуулийн ерөнхий хорооны удирдлага хэлж байсан шүү дээ. Ч.Содномцэрэн дарга байхдаа. 

Тэгээд энэ бол боломжгүй болсон гээд. Тэгэхээр одоо ямар нэгэн юм бодож олох юм уу, яах юм? Хуучин иргэний нэг хуучин үнэмлэх дээр дардас шиг юм дараад байсан. Одоо тэгээд “тэмдэглэх хэрэгсэл” гэхээр чинь ямар нэгэн байдлаар хүний бие мах бодид хүрэх гээд байна шүү дээ. Дахиад. 

Тэгэхээр бэхээ авахаар тооцсон уу? Эсвэл хаа нэг газар бодож олж, тийм бэх олж ир гэж байгаа юм уу? Ярилцсан юм уу? 

Ийм бэхийг чинь тэр бэхээс өөр хийх, тэмдэглэх хэрэгсэл байхгүй шүү дээ. Тэр нь цаанаасаа боломжгүй болсон гээд бүрмөсөн ингээд ингэсэн гэсэн. Үүнийг Сонгуулийн ерөнхий хороотой яриагүй бол энэ маш хүнд байдал бий болгоно доо. 

Л.Энх-Амгалан: Сонгуулийн ерөнхий хороо тайлбараа хэл. Эхлээд ажлын хэсгийн ахлагч Н.Энхболд гишүүн. Дараа нь нэмэлт тайлбарыг Сонгуулийн ерөнхий хороо. 

Н.Энхболд: Энэ төсөлд байгаагүй санал. 

Ерөнхийлөгчийн Тамгын газрын зүгээс оруулж ирсэн санал. Яг одоо Ж.Сүхбаатар гишүүний асуусан асуултуудыг бид ажлын хэсэг дээр ярьсан. Түрүүчийн сонгуулийн үеэр учирч байсан бэрхшээлүүдийг ярьсан. Олдохоо байсан, олдохоо байж байгаа тухай ярьсан. 

Тэгээд одоо тал талаасаа ярьж байгаад л Ерөнхийлөгчийн зүгээс дэвшүүлж байгаа. Ямар ч байсан сүүлд нь нэг хүн давхар өгөөд байхааргүй хэмжээнд л бололцоотой бүх арга хэмжээг авах ёстой гэж үзэж тавьсан хүсэлт, шаардлагынх нь дагуу энэ заалтыг оруулсан. 

Сонгуулийн ерөнхий хороотой ярьсан. Түрүүн нээрээ үнэхээр олдохгүй байж байгаад нэлээн олон сар хөөцөлдөж байж үүнийг олж ирж ингээд тавьсан тухай ярьсан. Тэгээд ер нь боломж бий юу гэсэн. Одоогоор яг үүнийг тэндээс аваад ирнэ гэсэн тийм тодорхой юм байхгүй байгаа. Тодорхой хариулт бид авч чадаагүй. Тэгэхдээ хууль гарчихвал тэгээд бид ямар нэгэн байдлаар энэ тэмдэглэгээ хийх. Бэх байна уу, юу байна. Тэрийг нь олж ирэх ийм л байдалтай санал болсон. 

Энэ бол Ерөнхийлөгчийн Тамгын газраас орж ирсэн саналыг ажлын хэсэг дэмжээд Байнгын хороонд оруулж байгаа ийм санал байгаа. 

Л.Энх-Амгалан: Сонгуулийн ерөнхий хороо бэх олдох уу? Бэх авах мөнгө байгаа юу гэж байна. 

4 дүгээр микрофон нээгээрэй. Ажлын хэсэг. Сонгуулийн ерөнхий хорооны дарга П.Дэлгэрнаран. 

П.Дэлгэрнаран: Энэ бэхэн тэмдэглэгээний асуудал бол бид судалж үзсэн. Урьд нь хэрэглэж байсан 2017 оны сонгуулиар байх хэрэглэж байгаад тэгээд үлдсэн үлдэгдэл манай дээр нэг жаахан байгаа. Тэгэхдээ энэ бол хүрэлцэхгүй. 

Бид Энэтхэгт суугаа манай Элчин сайдын яамаар дамжуулаад энэ судалгааг хийгээд бас дээж аваад ингээд үүнийг мэргэжлийн хяналтын газарт бас хандаад энэ дээр шинжилгээ хийлгүүлэх ийм юм хийж байгаа. 

Хуучин бол ийм багстай чернилнын сав шиг ийм бэхэн тэмдэглэгээ ирээд тэрийг нь хумсан дээр тавьдаг байсан бол одоо тэр нь боловсронгуй болоод ийм пламастер хэлбэртэй болсон гэсэн. Бид мэдээ судалгаа хийгээд тэгээд үүнийг авах юм бол ерөнхийдөө улсын хэмжээнд бүх сонгогчдод хүрэлцээтэйгээр авахад 30 орчим мянган доллар шаардагдана. Энэ нь 90 орчим сая төгрөг. Үүнийг бид одоо төсөвлөгдөөд батлагдсан байгаа Ерөнхийлөгчийн сонгуулийн төсөв дотроосоо бид зохицуулах боломжтой гэж үзэж байгаа. 
Л.Энх-Амгалан: Одоо санал хураалт. Гишүүд ээ. Санал хураалт. Саяын уншсан томьёоллоор. 
13 гишүүн оролцож, 9 гишүүн зөвшөөрч, 69.2 хувийн саналаар энэ санал дэмжигдэж байна. 

9-ыг уншсан. 

Хуулийн төслийн 10 дугаар зүйл дээр саналтай гишүүд байна уу? Алга байна. 

Хуулийн төслийн 11 дүгээр зүйл дээр саналтай гишүүд байна уу? 

Ажлын хэсгийн томьёолол байгаа юм байна. 

Төслийн 11 дүгээр зүйлийн 11.3 дахь хэсгийн “аймгийн төвд 3000-аас дээшгүй, нийслэлийн дүүрэгт 4000-аас” гэснийг “аймаг, нийслэлд 3000-аас” гэж өөрчлөх. 

Санал гаргасан Ажлын хэсэг. Х.Нямбаатар гишүүн. 
Х.Нямбаатар: Би юугаа татчихлаа. Болилоо. 

Л.Энх-Амгалан: Санал хураалт. 

13 гишүүн оролцож, 12 гишүүн зөвшөөрч, 92.3 хувийн саналаар энэ санал дэмжигдэж байна. 
Төслийн 12 дугаар зүйл дээр саналтай гишүүн байна уу? 

Ажлын хэсгийн санал байгаа юм байна. 

Төслийн 12 дугаар зүйлийн 12.3 дахь хэсгийг доор дурдсанаар өөрчлөн найруулах:


“12.3.Аймаг, нийслэл, сум, дүүргийн сонгуулийн хороодын даргаар тухайн шатны Засаг даргын Тамгын газрын дарга, эсхүл Тамгын газрын даргын үүрэг гүйцэтгэгчийг томилно. Сонгуулийн хороонд сургалтад хамрагдаж, гэрчилгээ авсан төрийн захиргааны болон төрийн үйлчилгээний албан хаагчийг нээлттэй бүртгэсний үндсэн дээр томилон ажиллуулна.”
Санал гаргасан Ажлын хэсэг. Ж.Сүхбаатар гишүүн. 
Ж.Сүхбаатар: Энэ санал дээр нэг юм хэлэх гэсэн юм. 

Энэ Тамгын дарга яадаг нь зөв л дөө. Тэгэхдээ “эсхүл” гэдэг дээр бас үүрэг гүйцэтгэгчээсээ гадна юу нэмчихэж болохгүй юу. Нөгөө хуулийн хэлтсийн даргыг нь. Тэр чинь бас их оновчтой. Зарим газар энэ чинь нөгөө Тамгын газрын дарга нь боломжгүй байдал үүснэ шүү дээ. Үүрэг гүйцэтгэгчээсээ гадна. 

Тэгэхээр хуулийн хэлтсийн дарга нь бас байж болох уу, үгүй юу? Зүгээр эсвэл тэрийг нь үүрэг гүйцэтгэгч болгоод явах юм уу? Тамгын дарга чинь зарим үед эзгүй ч гэдэг юм уу, янз бүрийн байдал үүсэх үү, үгүй юу? Тэгвэл яах вэ. 
Зарим Тамгын газрын дарга нарын хувьд сонгуулийн хорооны даргаар ажиллахгүй байх шалтгаан гарч болно шүү дээ. Тэгэхээр үүрэг гүйцэтгэгч заавал томилогдох ёсгүй болох байхгүй юу. Тэгэхгүй юм уу. За за. Нэг тийм асуудал бол гарна бас. 

Яагаад гэвэл одоо жишээлбэл өвчтэй байгаа хүний чинь оронд Тамгын газрын даргын үүрэг гүйцэтгэгчийг томилохгүй шүү дээ. Томилох юм уу. За за. 7-гоос дээш хоног уу? Өө за за. 

Л.Энх-Амгалан: Санал хураалт. 

11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 13 дугаар зүйл дээр саналтай гишүүн байна уу? Алга байна.
Төслийн 14 дүгээр зүйл дээр саналтай гишүүн байна уу? 

Ажлын хэсгийн санал байгаа юм байна. 

Төслийн 14 дүгээр зүйлийн 14.1 дэх хэсэгт “Аймаг, нийслэлийн сонгуулийн хорооны бүрэлдэхүүнд тухайн шатны цагдаагийн болон улсын бүртгэлийн асуудал эрхэлсэн байгууллагын төлөөлөл орсон байна.” гэсэн 2 дахь өгүүлбэр нэмэх.

Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.6 хувийн саналаар энэ санал дэмжигдэж байна. 

Төслийн 15 дугаар зүйл дээр саналтай гишүүн байна уу? 

Ажлын хэсгийн санал байгаа юм байна. 

Төслийн 15 дугаар зүйлийн 15.1 дэх хэсгийг доор дурдсанаар өөрчлөн найруулах:

 “15.1.Аймаг, нийслэлийн сонгуулийн хороо нь санал авах өдрөөс 60-аас доошгүй хоногийн өмнө энэ хуулийн 12.3-т заасны дагуу сум, дүүргийн сонгуулийн хороог дарга, нарийн бичгийн дарга болон гурав эсхүл таван гишүүний бүрэлдэхүүнтэй байгуулж, харьяалах нутаг дэвсгэрийнхээ хэмжээнд нийтэд мэдээлнэ.” 

Санал гаргасан Ажлын хэсэг. Санал хураалт. 
11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдэж байна. 

Төслийн 16 дугаар зүйл дээр саналтай гишүүд байна уу? Алга байна. 

Төслийн 17 дугаар зүйл дээр ажлын хэсгийн санал байгаа юм байна. 

Төслийн 17 дугаар зүйлийн 17.1 дэх хэсгийг доор дурдсанаар өөрчлөн найруулах:

“17.1.Сум, дүүргийн сонгуулийн хороо санал авах өдрөөс 30-аас доошгүй хоногийн өмнө энэ хуулийн 12.3-т заасны дагуу хэсгийн хороог дарга болон зургаа эсхүл найман гишүүний бүрэлдэхүүнтэй байгуулж, харьяалах нутаг дэвсгэрийн хэмжээнд нийтэд мэдээлнэ.” 
Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 
Төслийн 18 дугаар зүйл дээр саналтай гишүүн байна уу? Алга байна. 

Төслийн 19 дүгээр зүйл дээр ажлын хэсгийн санал байгаа юм байна. 

Төслийн 19 дүгээр зүйлийн 19.5 дахь хэсгийн “жагсаалтаас өөрт нь холбогдох” гэснийг “жагсаалт дахь өөрийн болон өөрийн байнга оршин суугаа хаягийн бүртгэлд бүртгэгдсэн нийт сонгогчдын” гэж өөрчлөх.

Санал гаргасан Ажлын хэсэг. Санал хураалт. 
11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдэж байна. 

19 дүгээр зүйл дээр хоёр дахь санал байгаа юм байна. 

Төслийн 19 дүгээр зүйлийн 19.6 дахь хэсгийг доор дурдсанаар өөрчлөн найруулах:

“Доор дурдсан байгууллага дараах иргэний эцэг /эх/-ийн нэр, өөрийн нэр, регистрийн дугаар, төрсөн он, сар, өдөр, хүйс болон бусад шаардлагатай мэдээллийг улсын бүртгэлийн асуудал эрхэлсэн төрийн захиргааны байгууллагад ээлжит сонгуулийн жилийн 5 дугаар сарын 1-ний өдрөөс өмнө цаасан болон цахим хэлбэрээр хүргүүлнэ:” 

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 19 дүгээр зүйлийн 19.6.2 дахь заалтын “болон зөрчлийн хэрэгт холбогдуулан баривчлагдсан” гэснийг хасах.

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 19 дүгээр зүйлийн 19.6.7 дахь заалтыг хасах. 

Санал гаргасан Ажлын хэсэг. Санал хураалт. 
Бүртгэлийн газрынхан, Сонгуулийн ерөнхий хороо, цагдаа, энэ холбогдох сонгууль зохион байгуулах энд ирсэн хүмүүс энэ өөрийн байгууллагатай холбоотой үүрэг, чигийн заалтуудаа сайн харж яваарай. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 19 дүгээр зүйлийн 19.10 дахь хэсгийн “Тамгын газрын байранд” гэсний дараа “итгэмжлэгдсэн ажилтныг ажиллуулж” гэж нэмэх.  

Санал гаргасан Ажлын хэсэг. Санал хураалт. 

11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдэж байна. 

Төслийн 19 дүгээр зүйлд доор дурдсан агуулгатай 19.15 дахь хэсэг нэмж, дугаар өөрчлөх: 
“19.15.Улсын бүртгэлийн асуудал эрхэлсэн төрийн захиргааны байгууллага сонгуульд оролцохоор бүртгүүлсэн нам, эвслийг төлөөлөх эрх бүхий этгээдийн хүсэлтийн дагуу сонгогчдын эцэг /эх/-ийн болон өөрийн нэр, регистрийн дугаар, байнга оршин суугаа газрын хаяг бүхий энэ хуулийн 19.9-т заасан сонгогчдын нэрийн жагсаалтыг сонгуулийн хэсэг тус бүрээр санал авах өдрөөс 20-иос доошгүй хоногийн өмнө цахим хэлбэрээр нэг удаа олгоно.”

Санал гаргасан Ажлын хэсэг. Б.Пүрэвдорж гишүүн. 
Б.Пүрэвдорж: Би энэ дээр зарчмын зөрүүтэй санал гаргах гэж байгаа юм. 

Яагаад гэвэл ажлын хэсгийн санал дэмжигдчихвэл минийх хураагдахгүй юм. Тийм учраас урьдчилан Та бүхэнд энэ хугацааны хувьд асуудал байна. 

Яагаад гэвэл 20-иос доошгүй хоногийн өмнө сонгогчдын нэрсийн жагсаалтыг нэг удаа өгнө гэж байна шүү дээ. Гэтэл яг 14 хоногийн өмнө сонгогчдын шилжилт дуусах байхгүй юу. Гэтэл тэрийг нь 20 хоногийн өмнө өгөх гэж байгаа тэр сонгогчдын нэрсийн жагсаалт чинь шилжилт нь явж дуусаагүй учраас эцэслэн нэрсийн жагсаалт гараагүй гэсэн үг байхгүй юу. Тэгээд нэг удаа өгнө. Нэг удаа өгөхөөр тэгээд дахиад өгөхгүй. Тийм учраас энэ 20 гэдэг үгийг 10 болгож өөрчлөөсэй. Яагаад гэвэл энэ 10-аас доошгүй хоногийн өмнө гэсэн ийм заалт оруулж өгөөчээ. 

Яагаад гэвэл тэр дотроо нөгөө сонгогчдын шилжсэн бүх ороод эцэслээд 14 хоногийн өмнө сонгогчдын нэрсийн жагсаалт энэ улсын бүртгэлийн газар дээр гарч дуусна. Гарч дууссаных нь дараа жагсаалтаа нэг удаа авъя. Хоёр удаа авъя гээд би бас ажлын хэсэгт санал болгосон боловч, 3 хоногийн өмнө авъя гэсэн боловч ажил ихтэй гээд тэгсэн. Тэгэхдээ нэг удаа өгөхдөө 10-аад хоногийн өмнө, 10 хоногийн өмнө л өгчих ийм зохицуулалт хийж өгөөчээ гэсэн ийм хүсэлт байна. 

Л.Энх-Амгалан: Ажлын хэсгийн ахлагч Н.Энхболд гишүүн. 

Б.Пүрэвдорж: Энэ хуулийн 19.9-т гэдэг заалтыг хасахгүй бол болохгүй. Яагаад гэвэл энэ 20 хоног гэдэг чинь энэ дотроо батаад явчихаж байгаа. 

Ажлын хэсгийн дарга та энэ дээр. Шилжилт дуусаагүй байж байхад сонгогчдын нэрсийн жагсаалт чинь эцэслэж гараагүй байна гэсэн үг шүү дээ. 

Тэгэхээр гараагүй, эцэслээгүй юмыг бид энэ намууд аваад ямар ч хэрэг байхгүй. Дахиад тэнд чинь дахиад баахан хөдөлгөөн гарна. Тэгэнгүүт нэрсийн жагсаалтаар асуудал байна гээд хэл ам гарна. Эцэслээд гаргачихсан нэг хувилбараа л өгчихвөл илүү асуудал амар байх гэж бодож байна. 

Л.Энх-Амгалан: Нямаагийн Энхболд гишүүн. 
Н.Энхболд: Энэ бол маш олон удаа яригдсан асуудал байгаа юм. 
Бидний хувьд 10 байна уу, 20 байна уу. Энэ бол яг энэ ажлыг гардаж хийх байгууллагуудын маань нөгөө энэ хугацаанд багтаж хүргүүлж чадах уу, үгүй юу л гэдэг асуудал байгаа юм. 

10 хоногийн дотор гээд тулчихаад гарчихсан байдаг. Түүнийгээ дахиад эцэслээд нөгөө байгууллагуудад хүргэх энэ тэр юм нь дээр хүндрэл гарах тухай бүртгэлийн газраас бид нарт саналууд тавьсан юм. 

Тэгээд одоо энэ дээр эцэслэж шийдэх, санал хураахаас өмнө бүртгэлийн газраас тайлбарыг нь сонсох хэрэгтэй л гэж би бодож байна. Тэгээд яг хийж чадах уу, үгүй юу. Чадна гэвэл бидний зүгээс ерөөсөө татгалзаад байх юм байхгүй. Ийм механик юм уу, физический учрах бэрхшээлүүд байгаа. Амжихгүй байгаа юм. Ийм ийм шалтгаанаар гэдгээ сонсож байгаад саналаа хураах нь зөв байх гэж бодож байна. 

Яагаад гэвэл бид бол олон удаа энэ тайлбарыг сонсчихсон. Сонссон байж байгаа. Тийм учраас ингэж оруулж ирж байгаа юм. Тэгээд одоо санал бодол нь өөрчлөгдөөд 10 хоногт амжина гэж байгаа бол тэгээд гишүүд яаж шийдэх нь вэ энэ олонхийн л асуудал шүү дээ. Ажлын хэсгээс ярьж ярьж байгаад л үнэхээр болохгүй юм байлгүй дээ гэж үзээд ийм тоог л оруулж ирсэн байж байгаа. 
Энэ дээр Д.Дэлгэрсайхан дарга та нар нэг тайлбараа хийгээч. 
Л.Энх-Амгалан: Улсын бүртгэлийн газрын дарга Д.Дэлгэрсайхан. 7 номерын микрофон. Ажлын хэсгийн микрофон нээгээрэй. 

Д.Дэлгэрсайхан: Улсын бүртгэлийн ерөнхий газрын дарга Д.Дэлгэрсайхан. 

Гишүүдийн асуултад хариулъя. Би хэдэн хоног бас хэлье. Энэ дээр ер нь сонгогчдын нэрийн жагсаалт эхний хэлбэрээрээ хянагдах түвшиндөө 25 хоногийн өмнө хуулийн төсөлд заагдсанаараа гарч байгаа. Өөрөөр хэлбэл сонгуулийн хэсгийн хороодод 25 хоногийн өмнө очиж байгаа. 25 хоногоосоо хойш хяналт хийх бололцоогоор хангагдаж байгаа. 

Сая гишүүний хэлснээр 14 хоногийн өмнө бид сонгогчийн шилжилт хөдөлгөөнийг хийгээд үндсэндээ сонгуулийн нэрийн жагсаалт гаргах үндсэн гол өөрчлөлтүүд орж дуусдаг юм. Гэхдээ бас энд нэг анхаарах зүйл байгаа. Бид 14 хоног хүртлээ томоохон өөрчлөлтүүдийг оруулдаг хэдий ч 14 хоногоосоо хойш нас барсан иргэд иргэний бүртгэлтэй холбоотой шинэчилсэн бүртгэл хамрагдаж орж ирж байгаа. Эсвэл сонгуулийн эрх бүхий насанд хүрч байгаа хүмүүсээр бас өөрчлөлт ордог. 

Ингээд хамгийн сүүлийн хувилбар бол 3 хоногийн өмнө гараад сонгуулийн хэсгийн хороодод хүргэгддэг. Ийм гурван тоо байж байгаа. Өөрөөр хэлбэл 25 хоногийн өмнө, 14 хоногийн өмнө, 3 хоногийн өмнө гэж. Ийм гурван тоо байж байгаа. 

Энэ процессууд. Би ерөнхийдөө манай байгууллага ийм ажлын хэсэг дээрээ бас нэлээн ярьсан. Үүнийг нэлээн хянах шаардлагатай ийм байдлаар бас оруулж ирж байгаа гэж Улсын бүртгэлийн байгууллага ойлгосон. Тэгэхээр энэ дээр нэлээн процессууд хийгддэг. Ялангуяа хэсэг тус бүрээр гаргаж энэ удаа өгөөрэй гэдэг ийм хүсэлтийг тавьсан энэ заалтад тэгж орж байгаа. 
Тэгэхээр 2148 хэсэг. Ойролцоогоор 2150 хэсэг бүхий бид нар файлыг бэлдэх шаардлага энэ дээр гардаг. Гарна. Гэхдээ 10 хоногийн өмнө өгнө, 14 хоногийн өмнө өгнө үү, 3 хоногийн өмнө өгснөөсөө бас зөрүүтэй гарна. Энэ ямар ч гэсэн энэ хоногийн зөрүү гардаг. 

Тэгэхээр магадгүй сүүлд нь энэ дээр хоногийн зөрүүтэй ийм хүмүүс одоо хаанаас ямар байдлаар гараад ирэв гэдэг ийм хардлага төрөх вий гэсэн ийм бас болгоомжлол байж байгаа. 

Бэлтгэх хугацааны хувьд хамгийн гол асуудал яригдсан. 2148 хэсгээр бэлдэхэд энэ дээр нэлээн ажлууд хийгдэнэ. Шууд флаш дээр бичээд өгөөд гаргачихаж байгаа асуудал биш ээ. 
Яагаад гэвэл энэ дээр хязгаарлалттай мэдээлэл, нэлээн нарийн нарийн мэдээллүүд бас орж байгаа учраас бид энэ файлуудыг бэлдэхэд нэлээн болгоомжтой, дээрээс нь маш их хамгаалалттай ийм байдлаар бэлддэг. 

Бид дээр нь ажиллах бололцоо бүхийгээр PDP байдлаар өмнө нь бэлдэж намуудад тараасан ийм тохиолдол бий. 
Бүртгэлийн байгууллагаас ер нь бэлдэж амжих уу гэдэг асуудал дээр амжина. Тэр 10 дээр бол амжина. Гэхдээ саяны миний хэлдэг 3 хоногийн хугацаанд зөрүүтэй ийм сонгогчдын нэрийн жагсаалтыг авах нь. Энэ дээр. Харин 2148 хэсэг бүхий өмнө нь ажлын хэсэг дээр яригдаж байсан CD өгвөл энэ CD-г 30 хоногт бараг бэлдэхээр ийм тооцоо бид нарт гарсан юм. 1 CD-г хэдэн минут буулгах вэ. Тэгээд энэ 4 хэсэгт өгөхөөр 9 мянга гаруй CD бэлдэж гаргах нь. Эндээс. Зөвхөн энд. 

Тэгэхээр энэ дээр тодорхой хугацаа зайлшгүй шаардлагатай учраас энэ 20 хоног гэдэг хугацаа орж ирсэн юм. 

Л.Энх-Амгалан: Б.Пүрэвдорж гишүүн. 

Б.Пүрэвдорж: Тэгээд тэр нас барсан хүн гээд цөөхөн асуудал байна шүү дээ. Тэр дээр юм хум гарахгүй л дээ. 
Хамгийн гол нь шилжилт хөдөлгөөн чинь гол асуудлыг танай байгууллага дээр хэл ам авчирна. Тийм учраас байгууллагаа хамгаалахын үүднээс энэ асуудлыг дэмжиж яриасай гэж хүсэж байгаа юм. Нэгдүгээрт. 

Хоёрдугаарт, таны тэр 2148 нэгж рүү өгч байгаа тэр чинь танай дотоод асуудал. Зүгээр энэ байгууллагад энэ мэдээллээ өгч 10 хоногийн өмнө хийх боломжтой гэдэг энэ таны хэлсэн хариулт чинь үүнийг л хүсэж байгаа юм. 
Тийм учраас энэ 10 хоногийн дотроо өгчих. Яагаад гэвэл 14 хоногийн өмнө шилжилт хөдөлгөөн дуусаад бүх юм дуусчихсан байж байхад дараагийн тэр нэг нас барсан энэ тэр гэж зарим нэгэн хүмүүс дээр бид ямар ч асуудал гаргахгүй шүү дээ. 

Тэгэхээр гол асуудал шилжилт хөдөлгөөн дууссаны дараах мэдээллээ л нэг удаа өгчих. Танай дээр ачаалал болохгүйгээр өгчихөө л гэдэг ийм л саналыг гаргаж байгаа юм. 

Л.Энх-Амгалан: Ажлын хэсгийн ахлагч Нямаагийн Энхболд гишүүн. 

Н.Энхболд: Тэгвэл Д.Дэлгэрсайхан дарга аа. Тийм. 2148 гэдэг чинь хуучин хийгдэж байгаагүй ажил байхгүй юу. Тийм учраас эд нар дээр маш их ачаалал ирнэ гэдгийг бид ярьж тооцсон юм. 

Тэгээд одоо нэгэнт өөрөө Бүртгэлийн газрын дарга үүнийг бид 10 хоногийн өмнө өгчихөж болно. Нэг удаа гэж байгаа бол ажлын хэсэг дээр урьд нь яригдаагүй байсан. Одоо яриад 10 хоногоор нь хураахад та нар чадна гэж байгаа бол бидэнд асуудал алга. Тэрнийхээ юуг л хариуцна шүү. Сүүлд нь. 

Чадна гээд сая хэлчихлээ л дээ. 

Л.Энх-Амгалан: Тэгээд яах юм. Яаж томьёолж унших юм? 

Н.Энхболд: 10 хоногоор нь. 10-аар нь хураалгачих. 

Л.Энх-Амгалан: Наадах чинь найруулга биш болчихоод байна шүү дээ. Тийм. Энэ чинь зарчмын асуудал болоод байна шүү дээ. Бүр нэг хуулийн заалт хасагдаж байна шүү дээ. 

Тэгээд хэд хоногоор унших юм. 

Санал авахаас 20-иос доошгүй хоногийн өмнө гэдгийг 10-аас доошгүй хоногийн өмнө гэж уншлаа шүү. Тийм ээ. Ийм томьёоллоор уншаад энэ дэмжигдэх юм бол 19.9 гэсэн заалтыг эцсийн хэлэлцүүлэг дээр яах вэ гэдгийг оруулж ирэх ёстой юм байна. Тийм ээ. Энэ томьёоллоор. Энэ ойлголцлолоор хураалгалаа. Санал хураалт. 

Тулгаж л авах юм байна л даа. 
11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдлээ. 
Төслийн 19 дүгээр зүйлийн 19.16 дахь хэсгийн “журмыг энэ хуульд нийцүүлэн баталж мөрдүүлнэ” гэснийг “журам болон маягт, загварыг Сонгуулийн ерөнхий хороотой хамтран батална” гэж өөрчлөх.  

Санал гаргасан Ажлын хэсэг. Санал хураалт. Гишүүд ээ. 
11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдлээ. 

Төслийн 19 дүгээр зүйлд доор дурдсан агуулгатай 19.20, 19.21 дэх хэсэг нэмэх:
“19.20.Улсын бүртгэлийн асуудал эрхэлсэн төрийн захиргааны байгууллага энэ хуулийн 19.1-д заасан үйл ажиллагааны талаарх мэдээллийг энэ хуулийн 19.4, 19.9, 20.5, 23.2-т заасан хугацаанд Сонгуулийн ерөнхий хороонд хүргүүлнэ.
19.21.Энэ хуульд заасны дагуу сонгуулийн ерөнхий хороонд бүртгүүлсэн нам, эвсэл, төрийн бус байгууллагын төлөөлөл сонгогчдын нэрийн жагсаалт үйлдэх, давхардлыг арилгах, нягтлан шалгах, хүргүүлэх үйл ажиллагаатай танилцаж болно.”

Санал гаргасан Ажлын хэсэг. Ажлын хэсгийн ахлагч Нямбаагийн Энхболд гишүүн. 
Н.Энхболд: Өнөөдөр бид Ардчилсан намынхантай хамт суугаад ярихад яригдаж байсан нөгөө Сонгуулийн ерөнхий хороонд нэгдсэн жагсаалт очдог юм уу, үгүй юу гээд байсан асуудал чинь энэ шүү. Энд тусаж байгаа юм шүү. Ингээд дэмжээд явчихъя. 
Л.Энх-Амгалан: Санал хураалт. Ардчилсан намын маань гаргасан санал гээгдчих вий дээ гэж л заалт заалтаар нь. Тийм. 

11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдэж байна. 

Төслийн 20 дугаар зүйл дээр саналтай гишүүд байна уу? 

Байгаа юм байна. Ажлын хэсгийн санал байна. 

Төслийн 20 дугаар зүйлийн 20.4 дахь хэсгийн “байгууллагын” гэснийг “байгууллагаас Сонгуулийн ерөнхий хороотой хамтран” гэж өөрчлөх. 
Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 20 дугаар зүйлийн 20.10 дахь хэсгийг доор дурдсанаар өөрчлөн найруулах:

“20.10.Улсын бүртгэлийн асуудал эрхэлсэн төрийн захиргааны байгууллага нягтлан шалгасан гадаад улсад байгаа сонгогчдын нэрийн жагсаалтыг Төв комисст цахим хэлбэрээр буцаан илгээнэ. Төв комисс сонгогчдын нэрийн жагсаалтыг цахим хэлбэрээр салбар комисст даруй хүргүүлэх бөгөөд уг жагсаалтыг салбар комисс гадаад улсад санал авах өдрөөс таваас доошгүй хоногийн өмнө өөрийн байранд ил тавих, цахим хуудаст байршуулан сонгогчдод өөрт холбогдох мэдээлэлтэй чөлөөтэй танилцах бололцоогоор хангана.” 

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 21 дүгээр зүйл дээр саналтай гишүүд байна уу? Алга байна. 

Төслийн 22 дугаар зүйл дээр саналтай гишүүд байна уу? Алга байна. 

Төслийн 23 дугаар зүйл дээр ажлын хэсгийн санал байгаа юм байна. 

Төслийн 23 дугаар зүйлийн 23.1 дахь хэсгийг доор дурдсанаар өөрчлөн найруулах:
“23.1.Сонгогч сонгогчдын нэрийн жагсаалт дахь өөрийн болон өөрийн байнга оршин суугаа хаягийн бүртгэлд бүртгэгдсэн нийт сонгогчдын мэдээлэлтэй танилцах эрхтэй бөгөөд сонгогчдын нэрийн жагсаалтад бүртгэгдээгүй, эсхүл буруу бүртгэгдсэн асуудлаар өөрийн болон өөрийн гэр бүлийн гишүүний нэрийн өмнөөс гомдлоо итгэмжлэгдсэн ажилтан, эсхүл улсын бүртгэлийн холбогдох байгууллагад санал авах өдрөөс 14-өөс доошгүй хоногийн өмнө бичгээр гаргана.” 
Санал гаргасан Ажлын хэсэг. Санал хураалт. 
11 гишүүн оролцож, 11 гишүүн зөвшөөрч, 100 хувийн саналаар энэ санал дэмжигдэж байна. 

24 дүгээр зүйл. Ажлын хэсгийн санал байгаа юм байна. 

Төслийн 24 дүгээр зүйлийг доор дурдсанаар өөрчлөн найруулж 24, 25 дугаар зүйл болгож, төслийн холбогдох зүйл, хэсэг, заалт, эшлэлийн дугаарыг өөрчлөх:
“24 дүгээр зүйл.Сонгогч шилжих
24.1.Сонгогч шилжих бол энэ тухай хүсэлтээ холбогдох баримтын хамт санал авах өдрөөс 14-өөс доошгүй хоногийн өмнө харьяа хэсгийн хороонд ажиллах иргэний бүртгэлийн итгэмжлэгдсэн ажилтан, эсхүл улсын бүртгэлийн холбогдох байгууллагад биечлэн гаргана.

24.2.Сонгуулийн байгууллагын ажилтан, итгэмжлэгдсэн ажилтан, мэдээллийн технологийн багийн гишүүн, даамал, санал авах байр болон сонгуулийн үйл ажиллагааны аюулгүй байдлыг хангахаар ажиллаж байгаа цагдаагийн албан хаагчийн сонгогчийн шилжилтийг хийх, бүртгэхдээ тухайн байгууллагынх нь албан бичиг, хүсэлтэд үндэслэн санал авах өдрөөс 14-өөс доошгүй хоногийн өмнө шийдвэрлэнэ.

24.3.Нэр дэвшигч болон энэ хуулийн 31.5-д заасан ерөнхий менежер, менежер, шадар туслагч сонгуулийн нэг хэсгээс нөгөө хэсэгт шилжих бол санал авах өдрөөс 14-өөс доошгүй хоногийн өмнө сонгогчийн шилжилтийг хийлгэж болно.

24.4.Сонгогч санал авах өдрөөс 14-өөс доошгүй хоногийн өмнө сонгогчийн шилжилтийг бүртгүүлнэ.

24.5.Сонгогч шилжсэн бол сонгогчдын нэрийн жагсаалт дахь тухайн сонгогчийн нэрийн ард “Шилжив” гэсэн тэмдэглэгээг хийнэ. 

25 дугаар зүйл.Иргэний шилжилт хөдөлгөөнийг зогсоох, сэргээх

25.1.Иргэний шилжилт хөдөлгөөнийг санал авах өдрөөс 60 хоногийн өмнө зогсоож, энэ хуулийн 71.2-т заасны дагуу сонгуулийн дүнг нийтэд мэдээлсний дараах өдрөөс сэргээнэ.

25.2.Энэ хуулийн 24.1-д заасан иргэний шилжилт хөдөлгөөнийг зогсоох, сэргээх тухай шийдвэрийг улсын бүртгэлийн асуудал хариуцсан төрийн захиргааны байгууллагын дарга гаргана.

25.3.Иргэний шилжилт хөдөлгөөнийг зогсоох, сэргээх зохицуулалт нь ээлжит, ээлжит бус, дахин сонгуульд нэгэн адил хамаарна.”

Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 25 дугаар зүйл дээр саналтай гишүүд байна уу? 

Байгаа юм байна. Ажлын хэсгийн санал байгаа юм байна. 

Төслийн 25 дугаар зүйлийн 25.2 дахь хэсгийн “Эрүүгийн хариуцлага хүлээж байгаа хүн нэр дэвшихийг хориглоно.” гэснийг “Гэмт хэрэг үйлдэж шүүхийн хүчин төгөлдөр шийтгэх тогтоолоор гэм буруутай нь тогтоогдсон хүн нэр дэвшихийг хориглоно.” гэж өөрчлөх.
Санал гаргасан Ажлын хэсэг. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 25 дугаар зүйлийн 25.1 дэх хэсгийн “55” гэснийг “40” гэж, мөн хэсгийн “тав” гэснийг “гурав” гэж өөрчлөх. 
Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Нэг тайлбар уншъя. Энэ саяын хураагдсан санал дэмжигдсэн учраас Төслийн 27 дугаар зүйлийн 27.2 дахь хэсгийн “10” гэснийг “3” гэж, мөн зүйлийн 27.6 дахь хэсгийн “тав” гэснийг “гурав” гэж, мөн зүйлийн 27.7 дахь хэсгийн “31-ээс” гэснийг “16-аас” гэж, мөн зүйлийн 27.10 дахь хэсгийн “30” гэснийг “16” гэж, 28 дугаар зүйлийн 28.2 дахь хэсгийн “33-аас” гэснийг “30-аас” гэж, 29 дүгээр зүйлийн 29.1 дэх хэсгийн “33-аас” гэснийг “30-аас” гэж, 32 дугаар зүйлийн 32.5 дахь хэсгийн “50-аас” гэснийг “37-оос” гэж, мөн зүйлийн 32.6 дахь хэсгийн “40-өөс” гэснийг “34-өөс” гэж, мөн зүйлийн 32.7 дахь хэсгийн “31” гэснийг “16” гэж өөрчлөнө. 

Санал гаргасан Ажлын хэсэг. Санал хураалт. Хугацаанууд өөрчлөгдөж байгаа юм байна. 

11 гишүүн оролцож, 9 гишүүн зөвшөөрч, 81.8 хувийн саналаар дэмжиж байна. 
Тэр гэм буруутай этгээдэд хэнийг гэж тооцох вэ гэдэг энэ заалтыг тэр Улсын Их Хурлын сонгуулийн хийсэн заалттайгаа адилтгаж нэг заалт болгож гүйцээн боловсруулах ёстой юм байна шүү. 

Ажлын хэсгийн ахлагч. Хамгийн гол нь цэц дээр очоод хүний эрхийн асуудлаар уначих вий гэдэг л асуудал гараад байна шүү дээ. Тийм. 

Ажлын хэсэг энэ дээр гүйцээн боловсруулах чиглэл авлаа шүү дээ. Тийм ээ. 
Төслийн 26 дугаар зүйлийн 26.3 дахь хэсгийг доор дурдсанаар өөрчлөн найруулах:

“26.3.Хамтарч нэр дэвшүүлэх тухай нам тус бүрийн төлөөллийн төв байгууллагын хуралдаанаас гарах шийдвэрт тухайн намын дарга гарын үсэг зурснаар уг асуудлыг шийдвэрлэсэнд тооцох бөгөөд намууд хамтын ажиллагааны гэрээ байгуулж дараах зүйлийг тусгана:

26.3.1.талуудын нийтлэг болон харилцан хүлээх эрх үүрэг; 

26.3.2.хамтарсан намын сонгуулийн үйл ажиллагааг удирдах бүрэлдэхүүнд орсон иргэний эцэг /эх/-ийн болон өөрийн нэр, ажил, албан тушаал;

26.3.3.хамтарсан намыг төлөөлөх албан тушаалтны эцэг /эх/-ийн болон өөрийн нэр;

26.3.4.харилцан тохиролцсон бусад асуудал.”
Санал гаргасан Ажлын хэсэг. Санал хураалт гишүүд ээ. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 27 дугаар зүйл дээр саналтай гишүүд байна уу? Алга байна. 

Төслийн 28 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 

Төслийн 28 дугаар зүйлийн 28.1.7 дахь заалтын “бусдын нэр төр, алдар хүндийг гутаан доромжилсон худал мэдээллийг нийтэд дэлгэсэн, ийм агуулга бүхий мэдээллийг хэвлэмэл материалын хэлбэрээр эсхүл мэдээллийн хэрэгсэл, цахим орчин дахь олон нийтийн сүлжээгээр” гэснийг “хүний нэр төр, алдар хүнд, хуулийн этгээдийн ажил хэргийн нэр хүнд, эсхүл сонгуульд оролцогч улс төрийн нам, эвсэл, нэр дэвшигчийн нэр хүндэд халдсан илт худал мэдээлэл” гэж өөрчлөх.

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 
Төслийн 29 дүгээр зүйл дээр саналтай гишүүд байна уу? Алга байна. 

Төслийн 30 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 

Төслийн 30 дугаар зүйлийн 30.3 дахь хэсгийг доор дурдсанаар өөрчлөн найруулах:

“30.3.Гэмт хэрэг болон зөрчил үйлдэж байх үед нь, эсхүл гэмт хэргийн болон зөрчлийн газарт нотлох баримттай нь баривчилсанаас бусад тохиолдолд нэр дэвшигчийг бүртгэсэн сонгуулийн хорооны зөвшөөрөлгүйгээр эрүүгийн хэрэг хянан шийдвэрлэх болон зөрчил шалган шийдвэрлэх дараах ажиллагаа явуулахыг хориглоно:”  

Санал гаргасан Ажлын хэсэг. Ажлын хэсгийн ахлагч Н.Энхболд гишүүн. 
Н.Энхболд: Үүнийг харин би зүгээс бас энэ Байнгын хорооны гишүүдтэйгээ зөвлөе гэж бодсон юм. 

“Бүртгэсэн сонгуулын хорооны зөвшөөрөлгүйгээр” гэж бичих үү? “Сонгуулийн ерөнхий хорооны” гэж бичих үү? Үүнийг Та бүхэн маань нэг бодоодохооч. 

Их Хурлаар бол Улсын Их Хуралд нэр дэвшсэн хүнийг Сонгуулийн ерөнхий хорооны зөвшөөрөлгүйгээр барьж болохгүй гэсэн ийм заалттай шүү дээ. Одоо энэ дээр болохоор ингээд “бүргэсэн Сонгуулийн ерөнхий хорооны зөвшөөрөл гэхээр жаахан түвшин доошлоод. 

Л.Энх-Амгалан: Ерөнхийлөгчийн сонгууль чинь орон нутагт бүртгүүлэхгүй шүү дээ. 

Н.Энхболд: Тэгвэл тэрийгээ тодруулаад ерөөсөө “Сонгуулийн ерөнхий хорооны” гээд явчихвал яасан юм. Болж байна уу? Аан. За. 

Л.Энх-Амгалан: Саяын ажлын хэсгийн ахлагчийн томьёолсон томьёоллоор “Сонгуулийн ерөнхий хороо” гэдэг томьёололтойгоор, найруулгатайгаар санал хураалт хийе. Санал хураалт. 


Нөгөө нэр дэвшиж байгаад баригдсан тохиолдлууд бас зөндөө байгаа шүү дээ. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 31 дүгээр зүйл дээр саналтай гишүүн байна уу? Байгаа юм байна. 

Төслийн 31 дүгээр зүйлийн 31.5 дахь хэсгийг доор дурдсанаар өөрчлөн найруулах:

“31.5.Нэр дэвшигч өөрийн итгэмжлэл олгосон нэг ерөнхий менежер, аймаг, нийслэл, сум, дүүрэг тус бүрд нэг менежер, хороо, баг тус бүрд нэг шадар туслагч, 200 сонгогч тутамд нэг ухуулагчтай байж болно. Сонгогчийн тооноос хамаарч аймаг, дүүргийн хэмжээнд 200 хүртэлх сонгогчийг хариуцсан нэг ухуулагч ажиллаж болно.” 
Санал гаргасан Ажлын хэсэг. Их л зардалтай л бодог юм билээ дээ. 
Ц.Мөнх-Оргил гишүүн. 

Ц.Мөнх-Оргил: Баярлалаа. Би нэг ийм санал байна. 

Энэ сонгогчийн тоогоо хэдүүлээ харвал яасан юм бэ. Их л зардал. Нэг ухуулагчид ногдох сонгогчийн тоо ингээд 200-гаас доош болохоор нэлээн зардал байх даа л гэж бодож байна. Нэгдүгээрт. 

Хоёрдугаарт, сая энэ санал хураасан 27 дугаар саналын томьёолол дээр хуулийн төслийн 30.3 дээр “гэмт хэрэг болон зөрчил үйлдэж байхад нь” гэдгийг хэдүүлээд эргэж хараад энэ “гэмт хэрэг үйлдэж байхад нь” гэдэг томьёоллоор хийхгүй бол зөрчлүүд чинь одоо тоогоо алдсан юм байгаа шүү дээ. Одоо зөрчлийн хуулиа харах юм бол бид тоог нь тоолох юм бол ер нь хөдөлмөрийн нөхцөл, одоо ер нь байж болох бүх л зөрчил чинь энэ дотор явж байгаа шүү дээ. Тийм ээ. 
Тэгэхээр энд гэмт хэрэг үйлдэж байх үед нь, эсвэл гэмт хэргийн газар нотлох баримттай нь гэдгээр янзалсан нь зөв байх. Бас их тийм ойлгомжгүй байдал бий болгочихож магадгүй санагдаад байх юм. Баярлалаа. 

Л.Энх-Амгалан: Түрүүчийн санал хураалтыг хүчингүй болгоод уу? Тэгвэл одоо горимын санал гаргах нь байна шүү дээ. Тийм ээ. 

Энэ найруулгыг гүйцээн боловсруулах чиглэл өгье. Тэгэх үү. Энэ бас нээрээ уншихад “гэмт хэрэг болон зөрчил үйлдэнэ” гэдэг чинь зөрчил бол ёстой дурын зөрчил үйлдэгдэнэ шүү дээ. Тийм ээ. Дахиад цаашаагаа бас гэмт хэргийн болон зөрчлийн газар гээд ингээд бараг л автын нэг жижигхэн зөрчил гаргахад л тэгээд баривчлагдах болох нь байна шүү дээ. 

Үүнийг гүйцээн боловсруулах чиглэл өгч байна. 

С.Бямбацогт гишүүн. 

С.Бямбацогт: Энэ 28 дээр хоорондоо жаахан эсрэг тэсрэг хоёр өгүүлбэр орсон байна л даа. Шадар туслагч, 200 сонгогч тутамд нэг ухуулагчтай байж болно гээд. Тийм үү. Доод талд нь сонгогчийн тооноос хамаарч аймаг, дүүргийн хэмжээнд 200 хүртэлх сонгогчийг хариуцсан нэг ухуулагч ажиллаж болно гээд. 

Тэгэхээр энэ чинь 100 байж болно, 50 байж болно. 200 хүртэл гэсэн юм чинь. 200-гаасаа бага болчихож байгаа байхгүй юу. 

200-г сая Ц.Мөнх-Оргил гишүүн хэллээ шүү дээ. 200-д нэг байхад чинь хангалттай. Харин ч их юм биш үү гэж байхад 200 хүртэл байж болно гэхээр чинь 50 ч байж болох гээд байна шүү дээ. Энэ арай болохгүй байх аа. Тийм. 

Л.Энх-Амгалан: Ажлын хэсгийн ахлагч. 

Н.Энхболд: Сонгогч нэг болчихвол тэд нар дахиад нэгийг нэмье л гэж байгаа юм билээ. Тэгж орж ирсэн санал. Энэ Ерөнхийлөгчийн Тамгын газрын зүгээс орж ирсэн санал л даа. 

Тэгэхдээ санаа нь бол 200, 200-гаар ингээд яваад байна. Тийм ээ. Тэгж байгаад хоёр хүн юм уу, эсвэл 198 хүн үлдчихвэл тэрэнд нь дахиад нэг ухуулагч авъя л гэсэн санаагаар орсон юм. 

Яах вэ. Найруулгынхаа хувьд бид зохицуулчихъя. Ерөнхийлөгчийн Тамгын газраас оруулж ирсэн санал. Бид тэгээд ингэх хэрэг байна уу гэхээр яг саяын юмыг хэлээд орсон байхгүй юу. Тэгье. Найруулгын хувьд тэгье. 

Л.Энх-Амгалан: Б.Пүрэвдорж гишүүн ээ. Би бас энэ Их Хурлын сонгуулийн хуулийг өргөн барьсан хүн шүү дээ. Тийм ээ. Би мэдэж байна. 

Их Хурлын сонгууль бол 200 сонгогч тутамд нэг байсан юм. Тийм. 

Тэгээд одоо ингэе. Энэ бол бас ингээд уут нээчихэж байгаа байхгүй юу. Тийм ээ. Тийм учраас үүнийг яг одоо 200 хүн тутамд нэг ухуулагчтай байна. Яг тийм 200-гаас доошоо үлдсэн тохиолдол гарах юм бол тэр тохиолдолд нь ийм зохицуулалт байна гэсэн тийм юутайгаар шүү. Найруулгын. Тийм. Тэгж янзалж болж байна шүү дээ. Тийм. 
100-гаас доошоо бол ухуулагч шаардлагагүй. 100 буюу 101-ээс дээшээ байх юм бол нэг ухуулагч нэмэх ийм зохицуулалт хэлж байна шүү дээ. Тийм маягаар дахиж найруулаарай. 
Санал хураалт. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 31 дүгээр зүйлийн 31.7 дахь хэсгийг доор дурдсанаар өөрчлөн найруулах:


“31.7.Нэр дэвшигчийн ерөнхий менежерийн үнэмлэхийг Сонгуулийн ерөнхий хороо, менежер, шадар туслагч, ухуулагчийн үнэмлэхийг тухайн аймаг, нийслэл, сум, дүүргийн сонгуулийн хороо олгоно.” 

Санал гаргасан Ажлын хэсэг. Санал хураалт. 
200 хүн тутамд нэг ухуулагч гэдэг бол их л үнэтэй л. Тийм. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 
32 дугаар зүйл дээр саналтай гишүүд байна уу? Ажлын хэсгийн санал байгаа юм байна. Ажлын хэсгийн санал. 


Төслийн 32 дугаар зүйлийн 32.6 дахь хэсгийн “гаргаж, Сонгуулийн ерөнхий хороонд ирүүлнэ.” гэснийг “гаргах бөгөөд нэр дэвшигчийн мөрийн хөтөлбөр энэ хуульд заасан шаардлагад нийцээгүй тохиолдолд нэг удаа засах боломжийг олгосны үндсэн дээр дүгнэлтээ эцэслэн гаргаж Сонгуулийн ерөнхий хороонд хүргүүлнэ.” гэж өөрчлөх. 

Санал гаргасан Ажлын хэсэг. Санал хураалт. 

Жижиг намуудыг л дэмжиж байгаа юм байна. Хоёр том нам бол сайн л мөрийн хөтөлбөр өгөх байх л даа. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 33 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 


Төслийн 33 дугаар зүйлд доор дурдсан агуулгатай 33.2.8 дахь заалт нэмэх:

“33.2.8.өдөр тутмын болон бусад сонин сэтгүүлд сонгуулийн сурталчилгааны материал нийтлүүлэх.”

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 34 дүгээр зүйл дээр саналтай гишүүд байна уу? Алга байна. 

Төслийн 35 дугаар зүйл дээр саналтай гишүүд байна уу? Ажлын хэсгийн санал байгаа юм байна. 

Төслийн 35 дугаар зүйлд доор дурдсан агуулгатай 35.11 дэх хэсэг нэмэх:
“35.11.Энэ хуулийн 33.2.8-д заасан сонин, сэтгүүл нь сүүлийн 12 сарын турш тогтмол гарсан байх бөгөөд түүнд нийтлүүлэх сурталчилгааны төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн үнийн дунджаас хэтрэхгүй байна.”

Санал гаргасан Ажлын хэсэг. Санал хураалт.
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 36 дугаар зүйл дээр саналтай гишүүд байна уу? Ажлын хэсгийн санал байгаа юм байна. 


Төслийн 36 дугаар зүйлийн 36.3 дахь хэсгийг доор дурдсанаар өөрчлөн найруулах:


“36.3.Зурагт самбар, дэлгэцийг зөвхөн нийтийн эзэмшлийн газар буюу гудамж, талбайд сурталчилгааны хугацаанд түр хугацаагаар үнэ төлбөргүйгээр байрлуулах бөгөөд зурагт самбар байрлуулах гудамж, талбай, олон нийтийн газрын байршлыг санал авах өдрөөс 60-аас доошгүй хоногийн өмнө тухайн сум, дүүргийн иргэдийн Төлөөлөгчдийн Хурлын Тэргүүлэгчид тогтоож, нийтэд мэдээлнэ.”
Санал гаргасан Ажлын хэсэг. Иргэдийн Төлөөлөгчдийн Хурлын Тэргүүлэгчид тогтоож, нийтэд мэдээлнэ гэсэн шүү дээ. 
Санал гаргасан Ажлын хэсэг. Санал хураалт. 

Саяын санал хураалтыг цуцлаарай. Ё.Баатарбилэг гишүүн. 

Тийм байна. Иргэдийн Төлөөлөгчдийн Хурлын Тэргүүлэгчидгүй болж байгаа шүү дээ. Тийм үү.

Ё.Баатарбилэг: Одоо байгаа. 

Л.Энх-Амгалан: Хэрэгжих хугацаа нь 2024 оноос “зөвлөл”. Тийм ээ. Тийм. Ирэх жил. 

Ё.Баатарбилэг: Нэгжийн хууль явж байгаа шүү дээ. 

Л.Энх-Амгалан: Ирэх жил байх юм байна. Тийм тийм. 

Ё.Баатарбилэг: Хугацааны хувьд асуудалгүй юу? 

Л.Энх-Амгалан: “Зөвлөл” бол 2024 оноос болно л доо. Тийм. Санал хураалт. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 
Төслийн 37 дугаар зүйл дээр саналтай гишүүд байна уу? Алга байна. 

Төслийн 38 дугаар зүйл дээр саналтай гишүүд байна уу? Алга байна. 

Төслийн 39 дүгээр зүйл дээр саналтай гишүүд байна уу? Ажлын хэсгийн санал байгаа юм байна. 


Төслийн 39 дүгээр зүйлд доор дурдсан агуулгатай 39.3 дахь хэсэг нэмэх:

“39.3.Ухуулах байрын хаяг нь энэ хуульд заасан сонгуулийн сурталчилгааны зурагт самбар, дэлгэцэнд хамаарахгүй бөгөөд түүнийг байрлуулахдаа замын тэмдэг, тэмдэглэгээ, гэрлэн дохио, хөдөлгөөн зохицуулах бусад хэрэгслийг халхлах, бусдын эд хөрөнгө, явган зорчигчдод аюул учруулж болзошгүй байдлаар байрлуулах, замын хөдөлгөөнд саад учруулахыг хориглоно.”

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 40 дүгээр зүйл дээр саналтай гишүүд байна уу? Ажлын хэсгийн санал байгаа юм байна. 


Төслийн 40 дүгээр зүйлийн 40.8 дахь хэсгийг доор дурдсанаар өөрчлөн найруулах:

 “40.8.Сонгуулийн сурталчилгааны нэвтрүүлгийн төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, нэвтрүүлгийн төлбөрийн дундаж хэмжээнээс хэтрэхгүй байна.” 
Санал гаргасан Ажлын хэсэг. Санал хураалт. 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
Дахиад 40 дээр санал байгаа юм байна. 


Төслийн 40 дүгээр зүйлийн 40.11 дэх хэсгийг доор дурдсанаар өөрчлөн найруулах:

“40.11.Радио, телевизийн тусгай зөвшөөрөл эзэмшигч болон түүний компанийн нэгдэл нь хэд хэдэн радио, телевизийн тусгай зөвшөөрөл эзэмшдэг бол тэдгээрийн нэг радио, телевизээр сонгуулийн сурталчилгаа нэвтрүүлж болно.” 

Санал гаргасан Ажлын хэсэг. Санал хураалт. 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 


Төслийн 40 дүгээр зүйлийн 40.20 дахь хэсгийн “Сонгуулийн ерөнхий хороо, Харилцаа холбооны зохицуулах хороо хамтран энэ хуульд нийцүүлэн батална” гэснийг “Харилцаа холбооны зохицуулах хорооны саналыг үндэслэн энэ хуульд нийцүүлэн Сонгуулийн ерөнхий хороо батална” гэж өөрчлөх.

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 40 дүгээр зүйлд доор дурдсан агуулгатай 40.27, 40.28 дахь хэсэг нэмж, холбогдох дугаарыг өөрчлөх:

“40.27.Нам, эвсэл, нэр дэвшигчийн зүгээс бэлтгэсэн сонгуулийн сурталчилгаа нь хөгжлийн бэрхшээлтэй хүний мэдээлэл авах эрхийг хангах зорилгоор хадмал тайлбар, эсхүл дохионы хэлний орчуулгатай байна.

 
40.28.Радио, телевизийн мэдээллийн хөтөлбөр, сургалтын болон хүүхдэд зориулсан нэвтрүүлэг дундуур сонгуулийн сурталчилгааны нэвтрүүлэг нэвтрүүлэхгүй.” 

Санал гаргасан Ажлын хэсэг. Санал хураалт. 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 

Төслийн 41 дүгээр зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 

Төслийн 41 дүгээр зүйлийн 41.7 дахь хэсгийн “зөрчсөн аливаа этгээдийг олж тогтоох боломжгүй бол цагдаагийн байгууллагын дүгнэлтийг” гэснийг “зөрчсөн талаарх гомдлын дагуу Харилцаа холбооны зохицуулах хороо тухайн зөрчил гаргасан этгээдийг олж тогтоох боломжгүй бол цагдаагийн байгууллагын саналыг” гэж өөрчлөх. 

Санал гаргасан Ажлын хэсэг. Санал хураалт. 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 

Төслийн 41 дүгээр зүйлийн 41.9 дэх хэсгийн “зохицуулах хороо хамтран баталж, мөрдүүлнэ.” гэснийг “зохицуулах хорооны саналыг үндэслэн Сонгуулийн ерөнхий хороо баталж, мөрдүүлнэ.” гэж өөрчлөх.

Санал гаргасан Ажлын хэсэг. Санал хураалт. 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
Төслийн 41 дүгээр зүйлд доор дурдсан агуулгатай 41.11, 41.12 дахь хэсэг нэмэх:

“41.11.Харилцаа холбооны зохицуулах хороо нь Сонгуулийн ерөнхий хорооны шийдвэрийг үндэслэн цахим орчин дахь олон нийтийн сүлжээний хандалтыг хязгаарлах, тархалтыг бууруулах технологийн арга хэмжээг сонгуулийн сурталчилгаа дууссан өдрөөс санал авах өдрийн дараах өдөр хүртэл авч болно.

41.12.Энэ хуулийн 41.1.3-т заасан цахим хуудас ашиглан сонгуулийн сурталчилгаа явуулах төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” 


Санал гаргасан Ажлын хэсэг. 

11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 


41-ээр санал хураалт хийж дууслаа. 


Төслийн 42 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 


Төслийн 42 дугаар зүйлийн 42.1.2 дахь заалтыг доор дурдсанаар өөрчлөн найруулж, дугаарыг өөрчлөх:

“42.1.2.хурал, цуглаан, биеийн тамирын уралдаан, тэмцээн, баяр наадам, урлагийн тоглолтын үеэр сонгогчдын саналыг татах зорилго, агуулгатай сурталчилгаа явуулах;

42.1.3.хүлээн авалт, дайллага, цайллага, төлбөрт таавар, бооцоот, мөрийтэй тоглоом зохион байгуулах, ивээн тэтгэх;” 
Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 


Төслийн 42 дугаар зүйлийн 42.8 дахь хэсгийг доор дурдсанаар өөрчлөн найруулах:

“42.8.Нэр дэвшигч нь сонгуулийн сурталчилгаа эхэлсэн өдрөөс хойш санал авах ажиллагаа дуустал сонгуулийн сурталчилгааны бус радио, телевизийн нэвтрүүлэг, хөтөлбөр, ярилцлагад орохыг хориглоно. Түүнчлэн сонгуулийн сурталчилгаа эхлэхээс өмнө хийгдсэн нэр дэвшигч оролцсон аливаа нэвтрүүлэг, хөтөлбөр, дуу, дүрс бичлэг, ярилцлагыг радио, телевизээр нэвтрүүлэх, нийтлэхийг хориглоно.” 


Санал гаргасан Ажлын хэсэг. Б.Пүрэвдорж гишүүн. Та нэр дэвшигч болчихвол танд хамаатай л даа. Нэр дэвшигч бол танд хамаагүй. 

Гэхдээ та яг сонгуулийн энэ хуулийн хугацаа үйлчлээд эхлэхээр нөгөө менежер энэ тэр бол менежерт хамаатай биз дээ. Энэ чинь. Тийм ээ. Бас хамаатай заалтууд. 


Санал хураалт. Тэгэхээр та он гараад нөгөө сугалаатай уулзалтуудаа хийж болохгүй юм байна л даа. 


11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 


42 дээр дахиад санал байгаа. Тийм ээ. Хоёр санал байгаа юм байна шүү дээ. 

Төслийн 42 дугаар зүйлийн 42.14 дэх хэсгийн “үйл ажиллагааг нь зогсоох тухай дүгнэлтийг зөвшөөрөл олгосон байгууллагад нь хүргүүлэх арга хэмжээг авч болно.” гэснийг “олон суваг дамжуулах үйлчилгээ эрхлэгчийн сүлжээгээр дамжих эрхийг хязгаарлах тухай дүгнэлтийг зөвшөөрөл олгосон байгууллагад нь хүргүүлэх арга хэмжээ авч болно.” гэж өөрчлөх.


Санал гаргасан Ажлын хэсэг. Санал хураалт. 

10 гишүүн оролцож, 7 гишүүн зөвшөөрч, 70.0 хувийн саналаар энэ санал дэмжигдэж байна. 

Төслийн 42 дугаар зүйлд доор дурдсан агуулгатай 42.15 дахь хэсэг нэмэх: 

“42.15.Харилцаа холбооны зохицуулах хороо нь энэ хуулийн 42.14-т заасан дүгнэлтийг үндэслэн тухайн телевизийн олон суваг дамжуулах үйлчилгээ эрхлэгчийн сүлжээгээр дамжих эрхийг дүгнэлтэд дурдсан хугацаагаар хязгаарлах арга хэмжээ авна.”


Санал гаргасан Ажлын хэсэг. Санал хураалт. Гишүүд ээ. 

10 гишүүн оролцож, 9 гишүүн зөвшөөрч, 90.0 хувийн саналаар энэ санал дэмжигдэж байна. 

Төслийн 43 дугаар зүйл дээр саналтай гишүүн байна уу? Алга байна. 


Төслийн 44 дүгээр зүйл дээр саналтай гишүүн байна уу? Алга байна. 


Төслийн 45 дугаар зүйл дээр саналтай гишүүн байна уу? Алга байна. 


Төслийн 46 дугаар зүйл дээр саналтай гишүүн байна уу? Алга байна. 


Төслийн 47 дугаар зүйл дээр саналтай гишүүн байна уу? Алга байна. 


Төслийн 48 дугаар зүйл дээр саналтай гишүүн байна уу? Алга байна. 


Төслийн 49 дүгээр зүйл дээр саналтай гишүүн байна уу? Алга байна. 


50 дугаар зүйл дээр саналтай гишүүн байгаа юм байна. Тийм ээ. 


Ажлын хэсгийн саналын томьёолол байгаа юм байна. 


Төслийн 50 дугаар зүйлийн 50.3 дахь хэсгийн “үүрэгтэй” гэсний дараа “бөгөөд энэ үүргээ зохих ёсоор биелүүлээгүйгээс үүсэх хариуцлагыг хандивлагч өөрөө хүлээнэ” гэж нэмэх. 


Санал гаргасан Ажлын хэсэг. Санал хураалт. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 51 дүгээр зүйлийн 51.1 дэх хэсгийг доор дурдсанаар өөрчлөн найруулах:



“51.1.Сонгуулийн зардлын тайланд энэ хуулийн 45.1-д заасан дансны орлого, зарлагын мэдээллийг бүрэн тусгах бөгөөд энэ хуулийн 45.2-т заасан дансны зардлын тайланг нэгтгэнэ.”


Санал гаргасан Ажлын хэсэг. Санал хураалт. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 


Төслийн 52 дугаар зүйл дээр саналтай гишүүн байна уу? Байна. 


Төслийн 52 дугаар зүйлийн 52.3, 52.4 дэх хэсгийг тус тус хасах. 


Санал гаргасан Ажлын хэсэг. Санал хураалт.

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 52 дугаар зүйлд доор дурдсан агуулгатай 52.6 дахь хэсэг нэмэх:

“52.6.Энэ хуульд заасан хугацаанд сонгуулийн зардлын тайлангаа ирүүлээгүй намыг дараагийн сонгуульд бүртгэхгүй.”


Санал гаргасан Ажлын хэсэг. Санал хураалт. 

11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 53 дугаар зүйл дээр саналтай гишүүн байна уу? Б.Пүрэвдорж гишүүн. 


Б.Пүрэвдорж: 53.5 дээр саналын хуудас нь үнэт цаасны хэмжээний нууцлалтай байх бөгөөд аймаг, дүүргийн хэмжээнд нэгдсэн дугаар бүхий баркодтой байна гэж. Ийм санал. 


Өөрөөр хэлбэл үүнийг тухайн Сонгуулийн ерөнхий хороо тэр саналын хуудсаа хэвлэхдээ тодорхой хэмжээгээр өөрсдөө дотооддоо тэр журам, тэр хоорондын юугаараа, нууцлалын асуудлаа шийдэх ийм боломж байгаа гэж бодож байна. Тэгэхээр үүнийг тухайн үед журам дээрээ хууль дээр тусгах гээгүй ч гэсэн журам дээр энэ нууцлалтай байх, баркодтой байх энэ асуудлыг шийдээрэй гэдэг ийм чиглэлийг протоколд тусгуулахаар санал болгож байна. 


Л.Энх-Амгалан: Б.Пүрэвдорж гишүүний саяын хэлсэн саналыг протоколд тусгая. 


Төслийн 54 дүгээр зүйл дээр саналтай гишүүн байна уу? Байгаа юм байна. 


Төслийн 54 дүгээр зүйлийн 54.1 дэх хэсгийн “тоо, загварыг” гэсний дараа “энэ хуульд заасан шаардлагад нийцүүлэн баталж, үнэт цаас хэвлэх тусгай зөвшөөрөлтэй, тагнуулын байгууллагаас олгосон аюулгүй байдлын гэрчилгээ бүхий хуулийн этгээдээр” гэж нэмэх.  


Санал гаргасан Ажлын хэсэг. Санал хураалт. 

11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 


Төслийн 55 дүгээр зүйлд доор дурдсан агуулгатай 55.12, 55.13 дахь хэсэг нэмэх:
“55.12.Энэ хуулийн 55.11-д заасан хяналтын камерыг санал авах байранд сонгогчийг бүртгэх болон санал өгөх орчинд явагдаж байгаа үйл ажиллагааг баримтжуулах боломжит байршилд байрлуулах бөгөөд камер нь дуу болон дүрс бичлэгийн хувьд шаардлага хангасан байна.

55.13.Санал авах байранд байрлуулах хяналтын камерт тавигдах шаардлага, түүнийг байрлуулах, ашиглах болон бичлэгийг хадгалах, хамгаалах, устгах журмыг цагдаагийн төв байгууллага Сонгуулийн ерөнхий хороотой хамтарч батална.” 


Санал гаргасан Ажлын хэсэг. Ажлын хэсгийн ахлагч Нямаагийн Энхолболд гишүүн. 

Н.Энхболд: Энэ дээр санал өгөх орчинд явагдаж байгаа үйл ажиллагааг баримтжуулах гэдгийг буруу ойлгох вий дээ. Тийм ээ. Хүн санал өгч байгааг нь мэдрэх, харах ийм боломжтой гэж ойлгож болохгүй шүү. Энэ бол зайнаас. Ямар ч байсан хувь хүн саналаа өгч байгаа, нууцаар өгч байгаа байдал нь хэн ч мэдэгдэхгүй хэмжээнд л зохион байгуулсан байх ёстой гэж ойлгож хүлээж авах ёстой. 


Үүнийг Сонгуулийн ерөнхий хороо, бусад газрууд бас анхаарна биз. Шаардлага гэвэл бид дараагийн хэлэлцүүлгээр үүнийгээ бас найруулгын өөрчлөлт хийгээд яг тэр юугаа оруулчихаж болох юм байгаа юм. Үүнийг би зүгээр протоколд тэмдэглүүлчихье. Тийм. 

Л.Энх-Амгалан: Сонгогчдын саналаа нууцаар өгөх тэр боломжийг хангах, алдагдуулахгүй байх. Тийм ээ. Тийм. Тэрийг хангах юугаар. 


Н.Энхболд: Энэ тэртээ тэргүй Сонгуулийн ерөнхий хороо журам гаргах юм. 


Энэ дээрээ л тэр юмнуудаа нарийвчлаад. Д.Дэлгэрнаран дарга аа. Тийм ээ. 

Л.Энх-Амгалан: Асууна асууна. Болно. Ж.Батсуурь гишүүн. Ж.Батсуурь гишүүн микрофондоо. 


Ж.Батсуурь: Маш олон газар. Энэ чинь хэд болдог билээ. Төрөөс тавих юм уу, Сонгуулийн хороо тавих юм уу? Ерөнхийдөө зүгээр тэгнэ гэсэн санаа юу? Тийм ээ. За ойлголоо. 


Л.Энх-Амгалан: Танайхаас л оруулж ирсэн санал л даа. Ж.Батсуурь гишүүн ээ. 


Санал хураалт. 


11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 


Ингээд 55-аар санал хураалт хийж дууслаа. 


56 дээр саналтай гишүүд байна уу? Алга байна. 


57 дээр саналтай гишүүд байна уу? Ажлын хэсгийн санал байгаа юм байна. 


Б.Пүрэвдорж гишүүн микрофонд. 


Б.Пүрэвдорж: Энэ 57.1.5-д нөгөө зэвсэгт хүчин, хилийн ба дотоодын цэргийн анги гээд энэ алба хааж байгаа хүмүүсийг хайрцагаар санал авъя. Өөрөөр хэлбэл энэ чинь 200, 300 километрийн цаана хил хардаг хүмүүсийг урд өдөр нь хайрцагаар авах тухай асуудал шүү дээ. 


Тэгэхээр тухайн өдрөө ээлжлээд авч болно. Тэгэхдээ энэ чинь дэндүү хол хилийн заставууд бас байгаа. Урьд нь хайрцгаар авдаг байсан. Тэрийгээ ингээд хэвээр үлдээж байгаа юу? Үүнийг хасчихсан уу? 


Л.Энх-Амгалан: Ажлын хэсгийн ахлагч Н.Энхболд гишүүн. 


Н.Энхболд: Ардчилсан намтай нөгөө завсарлагааных нь хугацаанд энэ талаар ярилцсан. Тэрнийхээ дагуу бид дахиад хилийн цэрэг, холбогдох байгууллагуудтай санал авсан. Тэгээд хуучнаар нь үлдээе. Өөрөөр хэлбэл хайрцгаар санал авъя гэдгээр үлдэж байгаа. Тийм. Дахиад л танай саналыг авсан шүү. 


Л.Энх-Амгалан: 57-гоор санал хураалгана. Тийм ээ. 


Төслийн 57 дугаар зүйлийн 57.6.2 дахь хэсгийг хасах. 


Санал гаргасан Ажлын хэсэг. Санал хураалт. 

12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 

Төслийн 58 дугаар зүйл дээр саналтай гишүүн байна уу? Алга байна. 


Төслийн 59 дүгээр зүйлийн 59.6 дахь хэсгийн “хувилбартай тулган үзэж,” гэснийг “сантай тулган таниулж, энэ хуулийн 61.5-д заасан тэмдэглэгээ хийгдсэн эсэхийг нягтлан шалгасны үндсэн дээр” гэж өөрчлөх. 


Санал гаргасан Ажлын хэсэг. Санал хураалт.

12 гишүүн оролцож, 10 гишүүн зөвшөөрч, 83.3 хувийн саналаар энэ санал дэмжигдэж байна. 


Төслийн 59 дүгээр зүйлийн 59.7 дахь хэсэгт “Энэ тохиолдолд иргэний бүртгэлийн итгэмжлэгдсэн ажилтан сонгогчийн тухайн цаг үеийн гэрэл зургийг авч овог, нэр, регистрийн дугаар болон бүртгэлийн хуудас олгосон цаг, минутыг тэмдэглэсэн цахим болон цаасан архив үүсгэж хадгална.” гэсэн 2 дахь өгүүлбэр нэмэх. 


Санал гаргасан Ажлын хэсэг. Энэ дээр ажлын хэсгийн дэд ажлын хэсгийнхэн бас байр сууриа илэрхийлэх юм байна. 

7 дугаар микрофон. Улсын бүртгэлийн ерөнхий газрын дарга Д.Дэлгэрсайхан. 


Д.Дэлгэрсайхан: Энэ дээр ийм асуудал байгаа юм. 


Энэ тохиолдолд гэдэг маань энэ сонгогчийн бүртгэлийн төхөөрөмж ажиллахгүй, эсвэл ажиллах боломжгүй болсон бол гэсэн тохиолдлыг хэлж байгаа юм. 


Тэгэхээр иймэрхүү тохиолдол практикт байдаг л даа. Тог тасрах, тогны хэлбэлзлээс болоод төхөөрөмж маань түр шатах гээд. 


Тэгэхээр энэ дээр би цахим архив үүсгэх гэдэг дээр энэ боломжгүй гэж хэлээд байгаа юм л даа. Өөрөөр хэлбэл бид энэ зөвшөөрөгдсөн төхөөрөмж маань нэгэнт ажиллахгүй болсон, тоггүй болсон, эсвэл ямар нэгэн компьютер цахим архив үүсгэх төхөөрөмж нь ажиллахгүй болсон үед цахим архив үүсгэнэ гээд энэ дээр ороод ирсэн байгаа. 


Бид практик дээр цаасаараа явдаг. Цаасаараа цахим архив. Тийм. Цахим архив үүсгэх бол төхөөрөмжүүд бололцоогүй болчихоод байгаа. Нэгэнт төхөөрөмж маань ажиллахгүй болсон байгаа учраас. Тийм. Дан цаасан гэдгээрээ явъя гэж. 


Л.Энх-Амгалан: Тэгвэл саяын тэмдэглэсэн “цахим болон цаасан архив” гэж үүсгэснээс “цахим болон” гэдгийг нь хасаад “тэмдэглэсэн цаасан архив үүсгэж хадгална” гэсэн хоёр дахь өгүүлбэр нэмэх. Санал гаргасан ажлын хэсэг. 
Санал хураалт. 

12 гишүүн оролцож, 10 гишүүн зөвшөөрч, 83.3 хувийн саналаар энэ санал дэмжигдэж байна. 

Төслийн 59 дүгээр зүйлийн 59.8 дахь хэсгийг доор дурдсанаар өөрчлөн найруулах:

“59.8.Гарын хурууны хээгээр нь сонгогчийг таних боломжгүй бол сонгогчийн иргэний үнэмлэхийн мэдээллийг сонгогчдын нэрийн жагсаалттай тулган шалгаж сонгогчийн бүртгэлийн хуудас олгох бөгөөд ингэхдээ энэ хуулийн 59.7-д заасны дагуу цахим болон цаасан архивыг үүсгэж хадгална.” 

Санал гаргасан Ажлын хэсэг. Энэ бас “цахим” нь хасагдах уу? Хасагдах уу? Тийм ээ. “Цахим”-ыг нь хасаад, “цахим болон” гэдгийг нь хасаад. 
Энэ нөгөө тохиолдолд ярьж байна уу? Эсвэл. Алив Бүртгэлийн ерөнхий газрын Д.Дэлгэрсайхан. 7 дугаар микрофон. 

Д.Дэлгэрсайхан: Энэ тохиолдолд арай өөр байж байгаа юм. Өөрөөр хэлбэл бид өмнөх 2020 оны аймаг, нийслэл, сум, дүүргийн иргэдийн Төлөөлөгчдийн Хурлын сонгуульд 23 мянга 321 хүн маань иргэний үнэмлэх буюу гарын хурууны хээ танигдаагүй байдаг юм. 

Энэ тохиолдолд программ дээр угаасаа цахим архив маань үүсэж байгаа. Цахим архив маань угаасаа үүсээд цаг, огноо, минут. 59.7-д заасан. 

Гэхдээ энэ дээр 59.7 дээр бас түрүүний ярьсан дээр энэ бас гэрэл зураг гэдэг асуудал бас шаардлагагүй болж байгаа. Өөрөөр хэлбэл тухайн иргэний гэрэл зураг бол тэртээ тэргүй санд хадгалагдсан. Түүнтэйгээ тулгалт хийж явж байгаа учраас энэ цахим архив дээрээ угаасаа орсон байж байгаа асуудал. Тэр цахим гэдэг шаардлага байхгүй болсон. 

Л.Энх-Амгалан: Та микрофонд.

Н.Энхболд: Тэр ажиглагч нар аппарат аваад тэр тухайн үеийн зургийг нь аваад байж болно. Юм болгоныг нь хасаад яах вэ. Тухайн үеийн цаг үеийн гэрэл зураг. 

Аягүй бол олон жилийн өмнө иргэний үнэмлэхээ авсан байсан. Зураг нь танигдах, танигдахгүй гээд асуудал гарахыг бас үгүйсгэхгүй гээд байгаа юм. 

Тэгэхээр би бол тэгж ойлгоод л оруулсан. Харин танай ярьснаас “цахим архив” гэдгийг чинь хаслаа. 

Тухайн үеийн гэрэл зургийг нь авч тэр үед нь цахим үүсгээд хадгалахгүй байж магадгүй. Гэхдээ тэр аппаратад нь байж байгаад, мемори дотор нь байж байгаад тэгээд юм гарсан үед нь тэрийгээ хэвлээд тэр юундаа хавсаргачихна биз. Энэ бол нэг их том түвэг удах асуудал биш шүү дээ. 

Ингээд явчихъя. Түрүүн хураачихсан. Үүнийг хураачихсан. 

Л.Энх-Амгалан: Түрүүн хураачихсан. Тэгэхдээ энэ заалт нь цахим гэдэг нь байсан нь дээр гээд. 

Н.Энхболд: Энэ дээрээ бол цахимтайгаа хураая гэж байна. Тийм. 

Л.Энх-Амгалан: Тэгвэл “цахим” нь байх юм байна шүү. Түрүүний уншсан. Санал хураалт. Саналын томьёоллоор санал хураалт. 

12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 
Одоо 59 дүгээр зүйлээр санал хураалт хийж дууслаа. 

Төслийн 60 дугаар зүйл дээр саналтай гишүүд байна уу? Алга байна. 

Төслийн 61 дүгээр зүйл дээр саналтай гишүүд байна уу? Ажлын хэсгийн санал байгаа юм байна. 

Төслийн 61 дүгээр зүйлийн 61.3 дахь хэсэгт “Хэсгийн хорооны дарга, гишүүд болон холбогдох бусад этгээд сонгогчийн саналын нууцлалыг алдагдуулахыг хориглоно.” гэсэн 2 дахь өгүүлбэр нэмэх. 

Санал гаргасан Ажлын хэсэг. 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 

Төслийн 61 дүгээр зүйлийн 61.5 дахь хэсгийн “санал авах байраас гарна” гэснийг “тухайн сонгогч саналаа өгснийг илэрхийлэх тэмдэглэгээг Сонгуулийн ерөнхий хорооноос баталсан зааврын дагуу хийнэ.” гэж өөрчлөх.

Санал гаргасан Ажлын хэсэг. Санал хураалт. 
12 гишүүн оролцож, 10 гишүүн зөвшөөрч, 83.3 хувийн саналаар энэ санал дэмжигдэж байна. 


Төслийн 61 дүгээр зүйлд доор дурдсан агуулгатай 61.17 дахь хэсэг нэмэх:
“61.17.Сонгуулийн ерөнхий хороо энэ хуулийн 61.5-д заасан зааврыг батлахдаа хөгжлийн бэрхшээлтэй сонгогч саналаа өгснийг илэрхийлэх тэмдэглэгээг тусгасан байна.”

Санал гаргасан Ажлын хэсэг. Санал хураалт. 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 

Төслийн 62 дугаар зүйлийн 62.1 дэх хэсгийн “эрхтэй” гэсний дараа “бөгөөд энэ эрхийг хууль бусаар хязгаарлахыг хориглоно” гэж нэмэх. 

Санал гаргасан Ажлын хэсэг. Санал хураалт. 
13 гишүүн оролцож, 11 гишүүн зөвшөөрч, 84.6 хувийн саналаар энэ санал дэмжигдэж байна. 

Төслийн 62 дугаар зүйлийн 62.12 дахь хэсгийн “хангана.” гэснийг “хангах бөгөөд санал авах байранд нэр дэвшигч бүрийн нэгээс доошгүй ажиглагч байна.” гэж өөрчлөх.

Санал гаргасан Ажлын хэсэг. Санал хураалт. 
12 гишүүн оролцож, 9 гишүүн зөвшөөрч, 75.0 хувийн саналаар энэ санал  дэмжигдэж байна. 

62-оор санал хураалт хийж дууслаа. Одоо төслийн 63 дугаар зүйлээр санал хураалт хийнэ. 

Төслийн 63 дугаар зүйлд доор дурдсан агуулгатай 63.5 дахь хэсэг нэмэх:

“63.5.Сонгогчийг санал өгсний дараа санал авах байранд болон санал авах байрны гадаа сонгогчийн өгсөн саналын талаар асуухыг хориглоно.”

Санал гаргасан Ажлын хэсэг. Санал хураалт. Санал хураалтыг цуцлаарай. Ц.Мөнх-Оргил гишүүн. 
Ц.Мөнх-Оргил: Баярлалаа. 
Манай Монголд ч биш ер нь дэлхий дээр тогтсон нэг практик байгаа шүү дээ. Нөгөө “exit poll” гээд анхны судалгаа гаргадаг. Саналаа өгснийх нь дараа та хэнд саналаа өгөв, яагаад өгөв гэдэг юмнууд гаргаад нэг урьдчилсан дүн гаргаад байдаг юм байгаа шүү дээ. 
Тэрийг л хориглож байгаа юм уу? Тэгээд ач холбогдол нь юу байгаа юм бол. Саналаа өгсөн хүн шүү дээ. 

Санал хураах байран дотор хориглохыг нь ойлгож байна. Тийм үү. Санал өгөхөөс өмнөхийг нь хориглож байна. Ойлгож байна. 

Саналаа өгсний дараа “exit poll” буюу санал өгсний дараа нэг судалгаа авдаг. Энэ чинь нөгөө судалгааны байгууллагууд хийгээд байдаг шүү дээ. Тийм ээ. Телевиз, радиогийнхон. Эхний байдлаар нэг ийм дүн гарч байна гээд. 

Тэрийг тайлбарлаад өгөөч. Болохгүй ч юу байх вэ зүгээр. 

Л.Энх-Амгалан: Хэн тайлбарлах юм? А.Адъяасүрэн гишүүн тайлбарлах юм уу? 

Энэ гадаадад байгаа иргэдээс санал авахтай холбоотой л заалт юм байна шүү дээ. Тийм байна шүү дээ энэ дээр. 63 дугаар зүйлтэй холбоотой заалт энэ гадаад улсад байгаа иргэдээс санал авах үйл ажиллагааг ажиглах гэж байна. 
Санал хураалт. 

12 гишүүн оролцож, 6 гишүүн зөвшөөрч, энэ санал дэмжигдсэнгүй. 
Төслийн 64 дүгээр зүйлийн 64.2.2 дахь заалтыг доор дурдсанаар өөрчлөн найруулах:

“64.2.2.санал авах, дүн гаргах, хяналтын тооллогын үйл ажиллагааг бүрэн ажиглах;” 
Санал гаргасан Ажлын хэсэг. Санал хураалт. 
12 гишүүн оролцож, 10 гишүүн зөвшөөрч, 83.3 хувийн саналаар энэ санал дэмжигдэж байна. 

Төслийн 64 дүгээр зүйлийн 64.2.4 дахь заалтыг доор дурдсанаар өөрчлөн найруулах:

“64.2.4.санал авах, дүн гаргах, хяналтын тооллого хийх явцад зөрчил гарсан гэж үзвэл хэсгийн хороонд мэдэгдэж тайлбар авах, баримтжуулах;” 

Санал гаргасан Ажлын хэсэг. Санал хураалт.
12 гишүүн оролцож, 11 гишүүн зөвшөөрч, 91.7 хувийн саналаар энэ санал дэмжигдэж байна.

Төслийн 64 дүгээр зүйлд 64.2.11 дэх заалт нэмэх:

“64.2.11.Энэ хуулийн 19.15-д заасны дагуу нам, эвсэлд олгосон сонгогчдийн нэрийн жагсаалтыг энэ хуулийн 19.11-т заасны дагуу хэсгийн хороонд хүргүүлсэн сонгогсдын нэрийн жагсаалттай тулган шалгах.”

Санал гаргасан Ажлын хэсэг. 7 дугаар микрофон нээгээрэй.
Тийм байна. Үг үсгийн алдааг нь засах ёстой юм байна. 

Д.Дэлгэрсайхан: Энэ 64.2 дээр ажиглагч дараах эрхийг эдэлнэ гээд энэ түрүүн ярьсан 10 хоногоос доошгүй хоногийн хугацаанд өгсөн сонгогчдын нэрийн жагсаалтыг 3 хоногт өгсөн. Ингээд хугацааны хувьд ялгаатай хоёр жагсаалтыг хооронд нь тулгаж харах ийм заалт орсон байна л даа. Энэ бол үнэхээр үл ойлголцох асуудал гаргахаар ийм харагдаж байна. 

Өөрөөр хэлбэл 10 хоногоос доошгүй хоногийн өмнө өгсөн сонгогчдын нэрийн жагсаалтыг хамгийн сүүлд 3 хоногт өгсөн нэрийн жагсаалтаа тулган шалгах ийм асуудал энэ дээр яригдаж байна л даа. 

Тэгэхээр зөрүүтэй байна гэсэн үг. 7 хоногийн зөрүү. 

Л.Энх-Амгалан: Одоо 3 хоногт та нар 3 хоногийн дотор өгөхгүй шүү дээ. Сая түрүүн ярьж байгаад тэр нөгөө 10 хоногоор болсон уу? 

Д.Дэлгэрсайхан: Тэгсэн. 

Л.Энх-Амгалан: Та нар 10 хоногийн дүн нь эцсийнхээ юуг өгнө шүү дээ. 

Д.Дэлгэрсайхан: 10 хоногоос хойш 7 хоногийн хугацаанд бас сонгогчдын нэрийн жагсаалтад өөрчлөлт ордог. Хамгийн сүүлийн хугацаа бол 3 хоног. 
Тэгэхээр 3 хоног дөхсөн жагсаалтыг өмнө нь өгсөн байгаа жагсаалттай тулган шалгах асуудал ороод ирсэн байна л даа. 19.15 дээр 10 хоногоос доошгүй хоногийн өмнө өгсөн байгаа. 19.11 бол 3 хоногоос доошгүй буюу хамгийн сүүлийн хувилбараа өгсөн буюу сонгуулийн хэсгийн хороон дээр оччихсон нэрийн жагсаалт. Үүнийг урьд бүр өгчихсөн нэрийн жагсаалтаа тулгаж шалгах гэхээр ямар нэгэн байдлаар жижиг ч гэсэн зөрүү гарна. 

Хоёр гурваар тогтохгүй л дээ. Нэлээн олон нас баралтууд орж ирдэг. Насанд хүрч байгаа хүмүүс энэ дотор бас орж ирдэг. Шинээр бүртгүүлж байгаа хүмүүс орж ирдэг. 
Л.Энх-Амгалан: 19.11 дэх 3 хоногтой холбоотой тэр хугацааны заалтаа бас жаахан уялдуулмаар юм байна шүү дээ. Тийм ээ. 

Б.Пүрэвдорж гишүүн. 

Б.Пүрэвдорж: Зөрүү гарах нь үнэн. Тэгэхдээ нас барьсан ганц хоёрхон хүний л зөрүү нэг хэсгийн хороон дээр гарах байх. Нэг их тийм айхтар зөрүү гарахгүй. Тэр дээр тэртээ тэргүй энэ чинь бас нэг тийм юу байдаг юм. Тэр яг тухайн хэсгийн хороон дээр байсан хүүхэд 18 нас хүрээд тэр хугацаандаа. Тийм ээ. Хоёр гурван өдрийн дотор зөрүү гарчихлаа. Тийм ээ. Энэ чинь бас ойлгож болно шүү дээ. 

Тэгэхээр ер нь нэрсийн жагсаалтыг тулгаж. Өөрөөр хэлбэл 10 хоногийн өмнө гарсан нэрсийн жагсаалт 3 хоногийн өмнө гарсан нэрсийн жагсаалт хоёрын хооронд жаахан зөрүү гарна. Тэр дээр нэг их тийм бүдүүлэг асуудал гарахгүй л байх гэж би харж байгаа. 

Тийм учраас энэ саналыг дэмжээд санал хураачихаачээ гэсэн ийм л хүсэлтэй байгаа юм. 

Хэрүүл байхгүй ээ. Ямар ч хэрүүл байхгүй. 

Л.Энх-Амгалан: Ажлын хэсгийн ахлагч. Н.Энхболд гишүүн. 

Б.Пүрэвдорж: Бид ажлын хэсэг дээр ярилцаад л хүлээж авсан санал шүү дээ. 

Л.Энх-Амгалан: Н.Энхболд гишүүн. 

Н.Энхболд: Ийм зөрүү гарна. Гарна. Их бага, хэр зэрэг гарахыг би хэлж мэдэхгүй байна. 

Тэгэхдээ хамгийн гол нь одоо энэ ялангуяа тулгаж шалгах юмнууд дээр Сонгуулийн ерөнхий хороо дүрэм журам гаргах юм нь дээрээ бас тодруулаад ийм зөрүү гарна гэдгийг эртхэн хэлэх хэрэгтэй. Тэрийг нь тайлбарлах ажлыг нь энэ бол ингээд нас барсан хүн тэд болж байгаа юм. Энэ шинээр нэмэгдсэн, энэ хооронд гарсан юу нь энэ болж байгаа гэдгийг нь ойлголцоод явах тухай л асуудал гарах байх. 
Зүгээр яг улайрсан үед бол бас магадгүй. Зарим нь зөрүүг барьж аваад л бүртгэлийн газар луу дайраад л, зарим нь сонгуулийн хэсгийн хороод руу дайраад. Энэ чинь 7 хүний зөрүү гарчихлаа шүү дээ гээд ингээд янз бүрийн юм гаргаад байхыг бас үгүйсгэхгүй. 

Тийм учраас энэ тухай ийм зөрүү бол гарна шүү гэдгийг нь урьдчилж хэлээд. Энэ нь одоо шинээр нэмэгдсэн нь энэ. Энэ долоо хоногийн хугацаанд. Тийм ээ. Энэ нь хасагдаад нас барсан байдаг юм уу, ингэсэн гэдэг тайлбар юмнуудаа л юу яах хэрэгтэй. 

Үүнийг ашиглаж харин зөрүү гарсныг дуулиан болгож асуудал үүсгэх тухай асуудал гаргахгүй л байх ёстой. Ингэж л ойлголцож болно. 

Тэгэхгүй бол яг сонгуулийн үеэр ч бас хэцүү шүү дээ. Нэг хүний зөрүү гарсан байсан ч аягүй бол шуугиан, дуулиан дэгдээгээд л. Энэ хэдхэн хоногийн өмнө өгсөн юм нь зөрсөн байна гээд л ингээд яваад байх юм гарч магадгүй л байгаа юм. 

Би бол энэ бүртгэлийн байгууллагынхны санаа зовж байгааг ойлгож байна. Тэгэхдээ үүнийг тэр хэсгийн хороод дээрээ ч гэсэн, ажиллах хүмүүстээ ч, үзье гэсэн хүмүүстээ ч тулгахад ийм юм гарна шүү. Энэ учиртай гэдгийг нь хэлээд явчихад би болох болов уу гэж бодоод байх юм байна шүү дээ. Тэгээд одоо гишүүд дэмжээд. Дэмжиж байна уу, дэмжихгүй байна уу өөрсдийнхөө асуудлыг шийднэ биз. 
Зүгээр бололцоотой өөр ийм хэмжээнд найруулж болох, эсвэл ингээд шалгаж үзээд тайлбар сонсох эрхтэй ч гэдэг юм уу нэг тиймэрхүү юмнуудаар нэмээд оруулбал оруулах л юм байгаа юм. 

Л.Энх-Амгалан: Одоо үүнийг яах юм? Тэгээд. 

Тэгээд дэд ажлын хэсгийн, та нарын ямар санал байгаа юм? Алив та нар нэг яагаадах л даа. Яаж томьёолбол илүү та нарын ажиллах боломжийг олгох, хэрүүл маргаан гаргахгүй байх ямар зөв томьёоллын хувьд юу байгаа юм? 

Ажлын хэсэг. 7 дугаар микрофон. 

Микрофоноо аваад микрофондоо ярь. Б.Пүрэвдорж гишүүн сонс. 

Д.Дэлгэрсайхан: Манай байгууллагын зүгээс төслийн хуучин саналаар нь явуулах ийм саналтай байгаад байгаа юм. Хуучнаар нь. 

Л.Энх-Амгалан: Тэгвэл энэ уначихвал хуучин нь сэргэнэ гэсэн үг шүү дээ. Тийм үү? 

Д.Дэлгэрсайхан: Тийм. 

Л.Энх-Амгалан: Энэ уначих юм бол тэгээд хуучин нь байна шүү дээ. 

Д.Дэлгэрсайхан: Тэгэхээр сая зүгээр нэг хэсэг дээр хоёр, гурав гэдэг маань нийтдээ 2150-иад хэсэг байж байгаа. Багаар тооцоход ер нь зүгээр 15, 16 мянгын зөрүү гарах ийм тооцоо байдаг. Энэ хоорондуур. 

Тэгэхээр энэ бол 15, 16 мянга гэдэг бол бас чамгүй их тоо болно. Дээрээс нь яг энэ дээрээ хэсэг болгоноосоо. Өөрөөр хэлбэл 2150 хэсэг дээрээ асуудал яригдана. Тэгэхээр энэ хоёрыг. Одоо энэ дээр байгаа зөрүү бол эргээд тайлбар хэлэх юун дээр бас нэлээн их ажил болно л доо. 

Бид энэ зөрүүгээ мэдээж гаргаж ирж чадах хэдий ч хэсэг болгон дээрээ үржүүлээд үзэхээр энэ бол маш том тоо гарч байгаа. 

Л.Энх-Амгалан: Б.Пүрэвдорж гишүүн. 

Б.Пүрэвдорж: Д.Дэлгэрсайхан дарга аа. Би таны бүр их зөрүү байсан юмыг чинь би 10 болгоод багасгаад, хэрүүлийг чинь багасгаад өгчихсөн. 

Одоо энэ санал чинь унахаар байна шүү дээ. Тийм ээ. Таны нөгөө сонгогчдын шилжилттэй хэсэг чинь орж ирээд бүр их зөрүү гарна. Тэр зөрүүн дээр бүх их хэрүүл болно. 

Таны байгууллагыг бодсон энэ заалтыг яах гээд унагаах гээд зөрүүтэй юм өгөөд байгаа юм бэ. Өөрөөр хэлбэл сонгогчдын шилжилт нь дуусаагүй жагсаалтдаа хамгийн сүүлийн гурав дахь өдрийн бүр эцсийн жагсаалт хоёрыг дуусахаар бүр их зөрүү гарна шүү дээ. 

Үүнийг 10 хоног гээд багасгаад өгчихөөр тэр нөгөө нэг нас барсан хэдхэн цөөн, 15 мянган хүн гэдэг чинь 20-иод хүний асуудлыг л одоо тэр чинь амьдрал юу шүү дээ. Тэнд чинь хэсгийн хороон дээр чинь дээрээс нь ажиглагч бүгдээрээ байж байгаа юм чинь. Энэ хүн нь тийм юм байна. Тэр хүн тийм юм байна гээд ойлголцоно шүү дээ. 

Л.Энх-Амгалан: Санал хураалт. С.Бямбацогт гишүүн. 

С.Бямбацогт: Сая Улсын бүртгэлийнхэн ярьж байна л даа. 

2150 хэсгийн хороон дээр нэг хэсгийн хороон дээр л гэхэд чинь насан хүрээд, сонгуулийн насан хүрээд бүртгэгдэх, шинээр бүртгэгдэх тэр 10 хоногийн хугацаанд. Тэгээд одоо юу гэдэг юм янз янзын байдлаар нас барах. Тийм үү. Иймэрхүү байдлаар. 

Б.Пүрэвдорж гишүүний хэлж байгаагаар 5 хүн гэж бодъё. Тэгэх юм бол үндсэндээ 10 мянган хүн дээр асуудал үүсгэнэ. Тэгээд 2150 хэсгийн хороон дээр ингээд 10 мянган хүн дээр тийм үү 2150 хэсгийн хороо болгон дээр манай дээр ийм зөрүү үүслээ гээд л. Тэр нь бөөн улс төржөөд бөөн асуудал болоод ингээд л явах юм бол энэ чинь бас л сонин л юм болно л доо. 
Зүгээр нэг тохиолдол ярихад 2017 онд нэг иргэнийг хоёр бүртгэсэн байна. Тийм үү. Нэг иргэнийг хувилчихаж. Хоёр иргэн болгочихож гэж асуудал үүсэж байсан. 2017 оны Ерөнхийлөгчийн сонгуулиар. 

Тэгээд юу болсон байна, яасан байна гээд улсын бүртгэлийнхэн, манайхан ингээд шалгаад үзсэн чинь ижилхэн овогтой, ижилхэн эцгийн нэртэй, ижилхэн өөрийнхөө нэртэй, нэг өдөр төрсөн, ижил хүйстэй ийм хүн байсан. Гэтэл тэрийг тухайн үед. Одоо хэлэх юм бол бүр Ц.Оюунгэрэл гээд гишүүн байсан хүн. Бүр бөөн сенсаац болгоод улс даяар ерөөсөө ингээд нэг хүнийг хувилчихсан байна. Одоо С.Бямбацогтыг хоёр С.Бямбацогт болгосон байна шүү дээ. Эд нар ингэж завааруулдаг. Ардын намынхан заваарууллаа гээд бөөн л асуудал болж байсан. Нэгхэн тохиолдол. Ганцхан тохиолдол. 

Тэгээд тэр дээр үнэхээр тийм байсан уу, үгүй юу. Үзсэн чинь. Нэг хаяг дээр тэгээд. Бүр 13 хорооллын тэддүгээр хорооны, тэддүгээр байрны тэдэн тоотод гээд нэг хаяг дээр. 

Тэгээд л тэр чинь улс даяараа бөөн ингэж хүн хувилсан байна, ингэж луйвар хийх гэж байна гээд бөөн асуудал болж байсан. Тэгсэн тэр яасан гэвэл аав нь, ээж нь ижилхэн нэр өгчихсөн. Ганцхан регистрийн дугаар нь өөр. Регистрийн дугаарын сүүлийн ганцхан үсэг нь өөр. Бусад бүх юм нь адилхан. 

Тэгэхээр одоо ингээд нэгхэн тохиолдол үүсэхэд тийм улс даяар сенсаац болгож асуудал болж байсан юм чинь одоо 10 мянган тохиолдол. Б.Пүрэвдорж гишүүний хэлж байгаа 10 мянган тохиолдол болох юм бол энэ чинь бүр тэрнээсээ эс юм болно шүү дээ. 

Тийм болохоор үүнийг бас ойлгомоор байгаа байхгүй юу бид. 

Л.Энх-Амгалан: Санал хураалт. 

12 гишүүн оролцож, 3 гишүүн зөвшөөрч, энэ санал дэмжигдсэнгүй. 

Одоо 64-өөр санал хураалт хийж дууслаа. Тийм үү. 
Одоо 65 дугаар зүйл дээр саналтай гишүүд байна уу? Алга байна. 

66 дээр саналтай гишүүд байна уу? Алга байна. 
67 дугаар зүйл дээр саналтай гишүүд байна уу? 
Төслийн 67 дугаар зүйлийн 67.5.2 дахь заалтын “тоотой” гэснийг “тоо нь саналаа өгсөн нийт сонгогчийн тоотой” гэж өөрчлөх. 

Санал гаргасан Ажлын хэсэг. Санал хураалт. 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 

Төслийн 67 дугаар зүйлийн 67.15 дахь хэсгийг доор дурдсанаар өөрчлөн найруулах:

“67.15.Санал авах ажиллагаа дууссаны дараа бүх хэсэгт хяналтын тооллого хийнэ. Хяналтын тооллого хийхдээ энэ хуулийн 67.5.2, 67.16, 67.17, 67.18, 67.19, 67.20-д заасны дагуу хийнэ.” 

Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 67 дугаар зүйлийн 67.16 дахь хэсгийг доор дурдсанаар өөрчлөн найруулах:
“67.16.Хэсгийн хороо хяналтын тооллогыг хийхдээ санал тоолох төхөөрөмжид уншигдсан саналын хуудас бүрийн нэгдсэн дугаарыг шалгаж, гар аргаар нэг бүрчлэн тоолно.” 

Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 

Төслийн 67 дугаар зүйлд доор дурдсан агуулгатай 67.20 дахь хэсэг нэмэх:
“67.20.Хяналтын тооллогын үйл ажиллагааг бүхэлд нь хяналтын камерт буулгах бөгөөд хяналтын тооллого хийх ажиллагаанд хэвлэл мэдээллийн байгууллагын төлөөллийг ажиглагчаар оролцуулж болно.”

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

Төслийн 68 дүгээр зүйл дээр саналтай гишүүд байна уу? Алга байна. 

Төслийн 69 дүгээр зүйл дээр саналтай гишүүд байна уу? Алга байна. 

Төслийн 70 дугаар зүйл дээр саналтай гишүүн байна уу? Ажлын хэсгийн санал байгаа юм байна. 

Төслийн 70 дугаар зүйлийн 70.1 дэх хэсгийн “дүнгийн хуудсыг” гэсний дараа “тухайн хэсэгт санал өгсөн сонгогчдын нэрсийн жагсаалт, тэмдэглэл” гэж нэмэх.

Санал гаргасан Ажлын хэсэг. Санал хураалт. Гишүүд ээ. 

11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 

70 дугаар зүйлээр санал хураалт хийж дууслаа. 

71 дүгээр зүйл дээр саналтай гишүүн байна уу? Алга байна. 

72 дугаар зүйл дээр саналтай гишүүн байна уу? Алга байна. 

73 дугаар зүйл дээр саналтай гишүүн байна уу? Алга байна. 

74 дугаар зүйл дээр саналтай гишүүн байна уу? Алга байна. 

75 дугаар зүйл дээр саналтай гишүүн байна уу? Алга байна. 

76 дугаар зүйл дээр саналтай гишүүн байна уу? Алга байна. 

77 дугаар зүйл дээр саналтай гишүүн байна уу? 77 дээр ажлын хэсгийн санал байгаа юм байна. 
Төсөлд доор дурдсан агуулгатай 77 дугаар зүйл нэмж, дугаар өөрчлөх:

“77 дугаар зүйл. Нэмэлт санал хураалт явуулах.

77.1.Сонгогчдын нэрийн жагсаалтад бичигдсэн нийт сонгогчдын тавь буюу түүнээс дээш хувь нь санал хураалтад оролцоогүй бол тавин хувь нь оролцоогүй хэсэг тус бүрд нэмэлт санал хураалт явуулна.

77.2.Нэмэлт санал хураалтад оролцсон сонгогчдын ирц, саналын тоог эхний санал хураалтад оролцсон сонгогчдын ирц, саналын тоон дээр нэмж тооцно.

77.3.Нэмэлт санал хураалтад эхний санал хураалтад оролцоогүй, сонгогчдын нэрийн жагсаалтад бүртгэгдсэн сонгогчдыг оролцуулна.

77.4.Нэмэлт санал хураалт явуулах тухай шийдвэрийг Сонгуулийн ерөнхий хороо гаргах бөгөөд шийдвэр гарснаас хойш долоо хоногийн дотор зохион байгуулж явуулна.”

Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдэж байна. 
Төслийн 78 дугаар зүйл дээр саналтай гишүүн байна уу? Алга байна. 
Төслийн 79 дугаар зүйл дээр саналтай гишүүн байна уу? Алга байна. 

Төслийн 80 дугаар зүйл дээр саналтай гишүүн байна уу? Байгаа юм байна.

Төслийн 80 дугаар зүйлийн 80.1 дэх хэсгийг доор дурдсанаар өөрчлөн найруулах:

“80.1.Энэ хуулийг 2020 оны 12 дугаар сарын 30-ны өдрөөс эхлэн дагаж мөрдөнө.” гэж өөрчлөх.
Санал гаргасан Ажлын хэсэг. Санал хураалт. 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдлээ. 

Би улсын төсвийг бүтнээр нь уншиж байсан. 

Хоёр. Найруулгын санал. 

1.Төслийн 1 дүгээр зүйлийн 1.1 дэх хэсгийн “эрхийг” гэсний дараа “хангахад” гэж, 4 дүгээр зүйлийн 4.5 дахь хэсгийн “дахин” гэсний дараа “, нэмэлт” гэж, 5 дугаар зүйлийн 5.4 дэх хэсгийн “энэ хуульд” гэсний өмнө “Монгол Улсын Үндсэн хууль,” гэж,  6 дугаар зүйлийн 6.4.2 дахь заалтын “ил тод” гэсний дараа “, тэгш” гэж,  9 дүгээр зүйлийн 9.1.2 дахь заалтын “менежер,” гэсний өмнө “ерөнхий менежер,” гэж, мөн зүйлийн 9.1.4 дэх заалтын “тээвэрлэх” гэснийг дараа “болон энэ хуулийн 16.6.5-д заасан олон улсын буухиа шуудангийн” гэж, мөн зүйлийн 9.1.15 дахь заалтын “42.8” гэсний өмнө “42.7,” гэж, мөн зүйлийн 9.4 дэх хэсэгт “төрийн захиргааны байгууллага” гэсний дараа “, архив, албан хэрэг хөтлөлтийн асуудал хариуцсан төрийн захиргааны байгууллага” гэж, мөн зүйлийн 9.8. дахь хэсгийн “байгууллага” гэсний дараа “Төсвийн тухай хуульд заасны дагуу” гэж, 11 дүгээр зүйлийн 11.5 дахь хэсгийн “шинээр байгуулах” гэсний дараа “, сонгуулийн хэсгийн нутаг дэвсгэр, төвийг өөрчлөх” гэж, 12 дугаар зүйлийн 12.2 дахь хэсгийн “байгууллага” гэсний дараа “/цаашид “сонгуулийн хороо” гэх/” гэж, мөн зүйлийн 12.13 дахь хэсгийн “хөндлөнгөөс оролцох” гэсний дараа “нөлөөлөх, шахалт үзүүлэх,” гэж, 14 дүгээр зүйлийн 14.1 дэх хэсгийн “өмнө” гэсний дараа “энэ хуулийн 12.3-т заасны дагуу” гэж, мөн зүйлийн 12.10 дахь хэсгийн “нэр дэвшигчийн талаар” гэсний дараа “байр сууриа илэрхийлэх,” гэж, 16 дугаар зүйлийн 16.6.5 дахь заалтын “бусад баримт бичгийг” гэсний дараа “олон улсын буухиа шуудангаар” гэж, мөн зүйлийн 16.7.4 дэх хэсгийн “комисст” гэсний дараа “олон улсын буухиа шуудангаар” гэж, мөн зүйлийн 19.7 дахь хэсгийн “бөгөөд” гэсний дараа “нэмэлт тэмдэглэгээ хийгдсэн” гэж, мөн зүйлийн 19.15 дахь хэсэгт “жагсаалтыг” гэсний дараа “энэ хууль болон холбогдох хууль тогтоомжид зааснаас бусад тохиолдолд” гэж, 22 дугаар зүйлийн 22.4 дэх хэсгийн “нэрийн жагсаалтыг” гэсний дараа “энэ хуулийн 19.9-д заасны дагуу” гэж, 23 дугаар зүйлийн 23.2 дахь хэсгийн “талаар” гэсний дараа “болон иргэний улсын бүртгэлтэй холбоотой өөрчлөлтийн талаар” гэж, 26 дугаар зүйлийн 26.4 дахь хэсгийн “намууд хамтарч” гэсний дараа “эвсэл байгуулан” гэж, 27 дугаар зүйлийн 27.2.13 заалтын “дүрэм” гэсний дараа “, гэрээ” гэж, 31 дүгээр зүйлийн 31.2.2 дахь заалтын “олгосон” гэсний дараа “ерөнхий” гэж, мөн зүйлийн зүйлийн 31.3 дахь хэсгийн “түүний” гэсний дараа “ерөнхий менежер,” гэж, мөн зүйлийн 31.8 дахь хэсгийн “нэр дэвшигчийн” гэсний дараа ерөнхий менежер,” гэж, 32 дугаар зүйлийн 32.5 дахь хэсгийн “хүргүүлнэ.” гэсний дараа “Уг хугацааг хоцроосон мөрийн хөтөлбөрт Төрийн аудитын дээд байгууллага дүгнэлт гаргахгүй.” гэж, 36 дугаар зүйлийн гарчгийн “самбар” гэсний дараа “, дэлгэц” гэж, мөн зүйлийн 36.2 дахь хэсгийн “тавихгүй.” гэсний дараа “Хөдөлгөөнт самбарыг энэ хуульд заасан сонгуулийн сурталчилгаа явуулах эрх бүхий этгээд ашиглана.” гэж, 41 дүгээр зүйлийн 41.1.2 дахь заалтын “нийтийн сүлжээний” гэсний дараа “нэг” гэж, мөн зүйлийн 41.5 дахь хэсгийн “тохиолдолд” гэсний дараа “Харилцаа холбооны зохицуулах хороонд бүртгүүлэх бөгөөд” гэж, 42 дугаар зүйлийн 42.1.1 дэх заалтын “эд зүйл,” гэсний дараа “эд хөрөнгө” гэж, мөн зүйлийн 42.1.7 дахь заалтын “байгуулах” гэсний дараа “, нийтлэх” гэж, 46 дугаар зүйлийн 46.1 дэх  хэсгийн “энэ хуулийн 33.2-т заасан арга хэлбэрээр” гэсний өмнө “энэ хуулийн 31.1-т заасан байгууллагын үйл ажиллагаа болон” гэж, 56 дугаар зүйлийн 56.3 дахь хэсгийн “хоногийн өмнө” гэсний дараа “энэ хуулийн 55.2-т заасны дагуу” гэж, 60 дугаар зүйлийн 60.1 дэх хэсгийн “цагт” гэсний дараа “ажиглагч, эсхүл” гэж, 62 дугаар 62.4 дэх хэсгийн “нэр дэвшигчийн” гэсний дараа “ерөнхий менежер,” гэж, 63 дугаар зүйлийн 63.4 дэх хэсгийн “гурваас” гэсний өмнө “ажлын” гэж, 68 дугаар зүйлийн 68.3.1 дэх заалтын “комиссоос” гэсний өмнө “төв” гэж, 75 дугаар зүйлийн 75.1.2 дахь заалтын “үрэгдүүлсэн” гэсний дараа “, санал авах журам зөрчсөн” гэж тус тус нэмэх. 
Санал гаргасан Ажлын хэсэг. Санал хураалт.
11 гишүүн оролцож, 10 гишүүн зөвшөөрч, 90.9 хувийн саналаар энэ найруулгын санал дэмжигдэж байна. 

2.Төслийн 4 дүгээр зүйлийн 4.4 дэх хэсгийн “гаргасан” гэснийг “өгсөн” гэж, 5 дугаар зүйлийн 5.3 дахь хэсгийн “/цаашид “Монгол Улсын дипломат төлөөлөгчийн газар” гэх/ байрладаг гадаад улсад байгаа, улсын бүртгэлд бүртгүүлсэн” гэснийг “/цаашид “Дипломат төлөөлөгчийн газар” гэх/ байрладаг гадаад улсад байгаа,” гэж, мөн зүйлийн 5.6, 5.7, 5.8, 5.9 дэх хэсгийн дугаарыг “5.5, 5.6, 5.7, 5.8” гэж, 6 дугаар зүйлийн 6.4, 12 дугаар зүйлийн 12.13, 26 дугаар зүйлийн 26.5, 27 дугаар зүйлийн 27.2, 33 дугаар зүйлийн 33.4, 40 дүгээр зүйлийн 40.12, 40.14, 40.16, 41 дүгээр зүйлийн 41.10, 42 дугаар зүйлийн 42.6, 43 дугаар зүйлийн 43.1, 45 дугаар зүйлийн 45.1, 45.3, 45.4, 51 дүгээр зүйлийн 51.3 дахь хэсгийн “хамтарсан нам” гэснийг “эвсэл” гэж, 25 дугаар зүйлийн 25.4 дэх хэсгийн “хамтарсан намуудаас” гэснийг “эвслээс” гэж, 26 дугаар зүйлийн гарчгийн “хамтарсан намаас” гэснийг “эвслээс” гэж, 27 дугаар зүйлийн 27.2.13 дахь заалтын “хамтарсан намуудын” гэснийг “эвслийн” гэж, 40 дүгээр зүйлийн 40.3, 53 дугаар зүйлийн 53.2 дахь хэсгийн “хамтарсан намын” гэснийг “эвслийн” гэж, 40 дүгээр зүйлийн 40.21 дэх хэсгийн “хамтарсан намд” гэснийг “эвсэлд” гэж, 44 дүгээр зүйлийн 44.1 дэх хэсгийн “хамтарсан намаас” гэснийг “эвслээс” гэж, 45 дугаар зүйлийн 45.2 дахь хэсгийн “Хамтарсан намын” гэснийг “Эвслийн” гэж, төслийн 8 дугаар зүйлийн 8.2 дахь хэсгийн “сүүлийн” гэснийг “эхний” гэж, мөн зүйлийн 8.3 дах хэсгийн “суугаа” гэснийг “байгаа” гэж, мөн зүйлийн 8.9 дэх хэсгийн “зургадугаар” гэснийг “долдугаар” гэж, мөн зүйлийн хэсгийн дугаарын “8.10” гэсэн дугаарыг “8.11” гэж, 9 дүгээр зүйлийн хэсгийн дугаарын “10.10” гэснийг “9.10” гэж, 11 дүгээр зүйлийн 11.1 дэх хэсгийн “дэвсгэр, төвийг” гэснийг “дэвсгэрийг” гэж, мөн зүйлийн 11.2, 21 дүгээр зүйлийн 21.1 дэх хэсгийн “сонгогчийн” гэснийг “сонгуулийн эрх бүхий иргэний” гэж, 11 дүгээр зүйлийн 11.6 дахь хэсгийн “тав” гэснийг “гурав” гэж, 12 дугаар зүйлийн 12.4, 12.6 дахь хэсгийн “Байнгын бус ажиллагаатай сонгуулийн байгууллагад” гэснийг “Сонгуулийн хороонд” гэж, мөн зүйлийн 12.17 дахь хэсгийн “Байнгын бус ажиллагаатай сонгуулийн байгууллага” гэснийг “Сонгуулийн хороод” гэж, 16 дугаар зүйлийн 16.1 дэх хэсгийн “үндэслэн” гэснийг “харгалзан” гэж, мөн зүйлийн 16.3 дахь хэсгийн “байгаа” гэснийг “суугаа” гэж, 19 дүгээр зүйлийн 19.6.4, 19.6.5, 19.6.6 дахь заалтын “ажилтан, тэдгээрийн гэр бүлийн сонгогчдын” гэснийг “, ажилтны” гэж, 20 дугаар зүйлийн 20.1 дэх хэсгийн “оршин суугаа” гэснийг “байгаа” гэж, мөн хэсгийн “байгаа Монгол Улсын дипломат төлөөлөгчийн газарт” гэснийг “суугаа Дипломат төлөөлөгчийн газарт” гэж, 22 дугаар зүйлийн 22.3 дахь хэсгийн “24.1-д” гэснийг “22.2-т” гэж, 27 дугаар зүйлийн 27.2.14 дэх заалтын “байгаа” гэснийг “байсан” гэж, мөн зүйлийн 27.6 дахь хэсгийн “хүлээн авснаас” гэснийг “хүлээн авах хугацаа дууссанаас” гэж, 28 дугаар зүйлийн гарчгийн, мөн зүйлийн 28.1, 28.1.4 дэх заалтын “дэвшигчийн” гэснийг “дэвшигчээр” гэж, мөн хэсгийн “Дараах” гэснийг “Зөвхөн дараах” гэж, мөн 31 дүгээр зүйлийн 31.2.1 дахь заалтын “түүний итгэмжлэл олгосон албан тушаалтан” гэснийг “нэр дэвшигчийн итгэмжлэл олгосон менежер” гэж, 35 дугаар зүйлийн 35.7 дахь хэсгийн “Монгол Улсын Их Хурлын гишүүн, Ерөнхийлөгч” гэснийг “Төрийн улс төрийн албан тушаалтан” гэж, 40 дүгээр зүйлийн 40.17 дахь хэсгийн “дэвшигчийн төлөөлөл” гэснийг “дэвшигч” гэж, мөн зүйлийн 40.7 дахь хэсгийн “/20/” гэснийг “/15/” гэж, мөн хэсгийн “эвсэлд, түүнчлэн бие даан” гэснийг “эвслээс” гэж, мөн зүйлийн 40.9.1 дэх заалтын “тогтоосон нарийвчилсан” гэснийг “төлөвлөсөн” гэж, мөн зүйлийн 40.9.2 дахь заалтын “сүүлийн зургаан сарын” гэснийг “ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх” гэж, мөн зүйлийн 40.9.3 дахь заалтын “сонгуулийн сурталчилгаа нэвтрүүлэх дундаж үнийн талаарх мэдээлэл.” гэснийг “энэ хуулийн 40.8-д нийцсэн сонгуулийн сурталчилгаа нэвтрүүлэх үнийн санал.” гэж, мөн зүйлийн 40.24 дэх хэсгийн “өдөр хүртэл” гэснийг “өдрийг дуусах хүртэл” гэж, мөн зүйлийн 40.26 дахь хэсгийн “47.6, 47.7, 49.9” гэснийг “40.6, 40.7, 42.8” гэж, 41 дүгээр зүйлийн 41.3 дахь хэсгийн “Цахим” гэснийг “Энэ хуулийн 41.1.1, 41.1.3-т заасан цахим” гэж, мөн зүйлийн 41.5 дахь хэсгийн “намын нэр,” гэснийг “нам, эвслийн нэр,” гэж, мөн зүйлийн 41.7 дахь хэсгийн “41.2-т” гэснийг “41.4-т” гэж, мөн зүйлийн 41.8 дахь хэсгийн “Интернетийн” гэснийг “Үүрэн холбооны болон интернетийн” гэж, 42 дугаар зүйлийн 42.11 дэх хэсгийн “42.8, 42.9” гэснийг “42.7, 42.8” гэж, мөн зүйлийн 42.12 дахь хэсгийн “42.7” гэснийг “42.6” гэж, 43 дугаар зүйлийн 43.1 дэх хэсгийн “сонгуулийн сурталчилгааны шууд болон шууд бус зардал /цаашид “сонгуулийн зардал” гэх/ гаргана.” гэснийг “сонгуулийн зардал гаргана.” гэж, мөн зүйлийн 43.3 дахь хэсгийн “энэ хуульд заасны дагуу нээлгэсэн” гэснийг “зохих журмын дагуу нээлгэсэн энэ хуулийн 45.1-т заасан” гэж, мөн зүйлийн 43.4 дэх хэсгийн “Сонгуулийн зардлын” гэснийг “Энэ хуулийн 45.1-т заасан” гэж, 44 дүгээр зүйлийн 44.2 дахь хэсгийн “Сонгуулийн ерөнхий хороо болон Монгол Улсын Ерөнхий аудитор” гэснийг “аргачлалыг Сонгуулийн ерөнхий хороотой” гэж, 45 дугаар зүйлийн 45.2. дахь хэсгийн “данстай байж болно.” гэснийг “данс нээлгэж болох бөгөөд уг дансанд хандив авахыг хориглоно.” гэж, 57 дугаар зүйлийн 57.1 дэх хэсгийн “Дараах” гэснийг “Өөрийн оршин суугаа аймаг, нийслэлийн нутаг дэвсгэрт байгаа дараах” гэж, мөн зүйлийн 57.5 дахь хэсгийн “байгууллагын нутаг дэвсгэрийн хувьд” гэснийг “сонгогчийн” гэж, 58 дугаар зүйлийн 58.1 дэх хэсгийн “дугтуйд” гэснийг “зөөврийн битүүмжилсэн саналын хайрцагт” гэж, 59 дүгээр зүйлийн 59.5 дахь хэсгийн “61.4-д” гэснийг “59.4-т” гэж, 60 дугаар зүйлийн 60.1 дэх хэсгийн “гадаад улсад байгаа иргэдийн санал авах өдрийн” гэснийг “энэ хуулийн 8.3-т заасан гадаадад санал авах өдөр тухайн улсын орон нутгийн цагаар” гэж, 61 дүгээр зүйлийн 61.12 дахь хэсгийн “хэрэгжүүлж болно.” гэснийг “хэрэгжүүлнэ.” гэж, мөн зүйлийн 61.9 дэх хэсгийн “Бие эрхтэний согог, хөгжлийн бэрхшээл болон эрүүл мэндийн байдал,” гэснийг “Эрүүл мэндийн байдал, хөгжлийн бэрхшээл болон” гэж, 76 дугаар зүйлийн 76.3 дахь хэсгийн “сонгуулийг хүчингүйд тооцсон шийдвэр гаргана.” гэснийг “дахин сонгууль явуулна.” гэж, 77 дугаар зүйлийн гарчгийн “Их Хурлын” гэснийг “Ерөнхийлөгчийн” гэж, 78 дугаар зүйлийн 78.5 дахь хэсгийн “гомдол гаргах бөгөөд хугацаа хэтэрсэн гомдлыг хүлээн авахгүй.” гэснийг “гомдол, нэхэмжлэл гаргах бөгөөд хугацаа хэтэрсэн өргөдөл, гомдол, нэхэмжлэлийг хүлээн авахаас татгалзана.” гэж тус тус өөрчлөх.
Санал гаргасан Ажлын хэсэг. Санал хураалт. 
11 гишүүн оролцож, 10 гишүүн зөвшөөрч, 90.9 хувийн саналаар энэ санал дэмжигдлээ. 

3.Төслийн 3 дугаар зүйлийн 3.1.8 дахь заалтын “иргэний улсын бүртгэлийн биеийн давхцахгүй өгөгдлийн /гарын хурууны хээ/ бүртгэлд бүртгүүлж, иргэний бүртгэлийн дугаар авсан” гэснийг, 8 дугаар зүйлийн 8.9 дэх хэсгийн “сонгуулийг” гэснийг, 9 дүгээр зүйлийн 9.1.6, 9.1.7 дахь заалтын “тухай” гэснийг, мөн зүйлийн 9.9 дэх хэсгийг, 12 дугаар зүйлийн 12.6 дахь хэсгийн “Байнгын бус ажиллагаатай” гэснийг, 19 дүгээр зүйлийн 19.7 дахь хэсгийн “,19.6.7, 19.6.8” гэснийг, 29 дүгээр зүйлийн 29.1.1 дэх заалтыг, 40 дүгээр зүйлийн 40.3 дахь хэсгийн “нам, эвсэл, бие даан” гэснийг, 42 дугаар зүйлийн 42.4 дэх хэсгийн “сурталчилгаа явуулах эрх бүхий этгээд нь сонгуулийн” гэснийг, 54 дүгээр зүйлийн 54.3 дахь хэсгийн “асуудал эрхэлсэн” гэснийг, 58 дугаар зүйлийн 58.2 дахь хэсгийг, 61 дүгээр зүйлийн 61.14 дэх хэсгийг, 74 дүгээр зүйлийн 74.3 дахь хэсгийг тус тус хасах.

Санал гаргасан Ажлын хэсэг. Санал хураалт. 
11 гишүүн оролцож, 9 гишүүн зөвшөөрч, 81.8 хувийн саналаар Найруулгын саналууд дэмжигдэж байна. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийг зүйл бүрээр хэлэлцэж дууслаа. 

Монгол Улсын Ерөнхийлөгчийн сонгуулийн тухай хуулийг дагаж мөрдөх журмын тухай хуулийн төслийн 1 дүгээр зүйл дээр саналтай гишүүд байна уу? 

Алга байна. 

Монгол Улсын Ерөнхийлөгчийн сонгуулийн тухай хуулийг дагаж мөрдөх журмын тухай хуулийн төслийн 2 дугаар зүйл дээр саналтай гишүүд байна уу? 

Алга байна. 

Монгол Улсын Ерөнхийлөгчийн сонгуулийн тухай хуулийг дагаж мөрдөх журмын тухай хуулийн төслийг зүйл бүрээр хэлэлцэж дууслаа. 

Байнгын хорооны санал, дүгнэлтийг нэгдсэн хуралдаанд Улсын Их Хурлын гишүүн Нямаагийн Энхболд танилцуулна. 

Монгол Улсын Ерөнхийлөгчийн сонгуулийн тухай хуулийн төсөл болон хамт өргөн мэдүүлсэн хуулийн төслийн анхны хэлэлцүүлгийг хийж дууслаа. 

Төрийн байгуулалтын байнгын хорооны хэлэлцэх асуудал дууссан тул энэ өдрийн хуралдааныг хаасныг мэдэгдье. 

Та бүхэнд баярлалаа. 
  

Дууны бичлэгээс буулгасан:
ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ

